
Девзаний хьуна, доттаг!а, Даймехкан некъаш, 
Леллий хьо кхаьрца, алахьа, б1аьрг тоха соьцуш? 
И ховха зиэзагаш сапна кол, баI а хиэташ, 
Дог1анна к1елвисча, арахь, ирс кхаьчна виэкхаш?

)



ЦХЬЛНА БУС А

I

Сарахь, лимон санна можа малх д1абузуш, шийла 
мох хьаькхира. Буьйса юккъе яхча къаьсттина кхин 
т1е а шелъелира, ткъа сатосуш г1отанашна хьалхар- 
чу кегийрачу 1аьмнаш т1е, ахкарган пардо санна, 
буткъа ша озийра. П еххьа хьоькхуш лаьттина мох 
т1етт1а ч1аг1луш х1инца дарце болуш лаьттара. 
Цкъацкъа и к1оргга лаы тах тоьхна хьокхий схьа а 
даьхна, массо а эрзан ц1ов цхьацца боккхуш, мохо и 
бун кху йист йоцчу арахула д1асхьа хьур ю, аьлла, 
хоьтуьйтура.

— Ой, шайт1ано эккхийна лиэла техьа xlapa, — 
олура Ибрах1има, ша шега луьйш санна. Онда, ле- 
кхачу дег1ахь, т1е х^аьжча и дарц санна буьрса 
юьхь-сибат а долуш стаг вара къена жа1у.

Д1о, буьнан соннехь, йоккхачу кетарх а хьаьрчина, 
чан ц1евна т1ехь аг1орваьлла 1уьллура Ахьмад. Цуь- 
нан, беран санна, ховха стомме балдаш а долуш, 
сийначу б1аьргашца торга юьхь, оцу боккхачу кета- 
ран коча аоккьера, бода^ера цхьа къуьда санна, 
схьахьоьжуш яра. Хьерабаьллачу мохе ла а доьгТна,

шен спнгаттаме даьлла дог а та1ош, ша-м шек а хьо 
ваха вацара, аьлла хоьтуьйтуш:

—  Иза-м, ИбрахГим, шен гЦингаш а биттина соцур 
бара, — элира Ахьмада.

XIинца а ткъоьсна шо а ца дуьзнера Ахьмадан, 
делахь а шен ницкъ ма кхоччу оцу шен хенал воккха 
хила г1ерташ холчахь вара иза. Собар-сацам болуш, 
г1иллакхашца 1алашлуш, шен дешан да хила rlep- 
таш холчахь вара Ахьмад. Шайн эвларчу уггаре а 
тоьлуш болчу нахера: къамел дар, велавалар, хьов- 
ха, волавалар а схьаэца г1ерташ даима церан тидам 
беш ву иза, олура наха Ахьмадана.

— Воккха стаг, х1умма а дац хьуна, воха ма во- 
халахь, —  элира цо, шен хийла хан хьалха кхелхина 
ненда санна, цхьана балдашца вела а къежна.

Ша 1ечуьра айвелла, буьнара ара а хьаьжна:
— Кхин шек-м дера вацара со, уьстаг1ех къахе- 

та-кх,— жоп делира Ибрах1има.
Гена доцуш, д1анехьа рег1аца, вовшах а г1оьртина 

гулделла лаьттара уьстаг1ий; стиглахь яссаеллачу 
к1айчу морхех тарлуш и аре д1алаьцнера цара. Мохо 
царна т1ера и беха, к1айн исхарин т1арг1а керчош, 
уьш хи т1ехь айелла цхьа кегийра 1к1ай-дато тулг1еш 
ю моьттура.

— Потош  чу лаьхкича мух'& хир дара техьа 
уьш?.. — эккхийтира ИбрахГима, к1еззиг ойла а 
йина.

— Вайшиъ йовхачу пеша хьалха а хууш бахий 
ахь? — аьлла, бегаш бечуха, вела а къежна, т1етуьй- 
хира Ахьмада. Хьалаг1аьттина, куьйгаш пхьуьйшаш 
чу а доьхкина и шен еха кчтар а такхийна, буьнан



берте веара иза. — Хьовса вай кху арахь х1ун ду,—  
аьлла, аравелира Ахьмад.

Ахьмад ара ма велли цу сихачу дарцо, бумбарий  
санна, юьйсина кетар а айина, б1аьргаш чу ло а дет- 
таш, вадийна д1о лаха 1инчу ваьккхира иза.

— Ой, дела хила хьо х1аллак! — аьлла, оьгЧазва- 
хана мохь а тухуш, эккхийтира Ахьмада.

Б1аьргашна х1ума ца гойтуш г1аьттинчу дарцо ло 
айдина ца 1еш, шок а тоьхна ша карзах даьлча, ай- 
бой и кегийра жаг1а тухий, Ахьмадан кетар вота 
санна екайора.

—  У-у-вай. XIapa-м далатохар ду! — аьлла, цец- 
велира Ахьмад. Б1аьргашна х1ума ца гойтуш, лаьт- 
тахула текхина, и ерриге а стигала д1а а лачкъийна 
йог1уш цхьа инзаре ирча 1аьржа мархаш яра; цу 
к1уьро бахьачу кхерамо, ластийна х1ума тоьхча сан­
на, дог лаза даьккхира Ахьмадан.

Охьа а таь1на, халла текхаш, дарцах букъ а 
тоьхна, вуха буьнчу веара иза.

—  XIapa-м къаьхьа де ду, ло ма диллахьара, — 
элира цо Ибрах1име, шен дахьийна куьйгаш а хье- 
кхош.

—• Т1аккха хир ду  хьуна, Ахьмад, далатохар, и ду 
хьуна уггаре а доьхнарг,— аьлла, шен к1айлуш лаьт- 
тачу можах ка ^ьаькхира Ибрах1има. — Къухала 
тесна x ly  санна довш, уьстаг1ий даьржар ду, я схьа 
а гуллур дац вайша валарх,— аьлла, йиш йоьхна 
висира Ибрах1им.

Кетаран т1ам а айбина вехха ваьллнра къена стаг 
шен бумазин хечин киснара кисет схьаяккха rlep- 
таш. Ч1ог1ачу томке^ цигаьрка а йина, халла и ла- 
тийна, шен буткъа-бехачу мерехула, цхьа к1ай-1ожа-

чу басахь, чкъургашца к1ур хийцира цо. Ибрах1и- 
маи гезган маша санна гондахьа сизаш а хГиттина 
долу боьмаша б1аьргаш, наб озийнчу ^ициган б1аьр- 
гаш санна горгделлера.

Чувеана Ахьмад, шена т1ера кетар д1а а яьккхи- 
на, ой>ахиира. Цунна т1ехь до1аха басахь аьхна 
г1овтал а, иштта йина хеча а, когахь 1аьржа б1оржа-  
маш а бара.

— Цхьа жимма х1ума кхалла вайша, Ибрах1им, 
т1аккха хьовсур вай кхунах х1ун хуьлу... Иштта 
доьхна хир даций x la p a -м,— аьлла, парг1ато вист 
а хилла, схьаэцна, кхехкийна жижиггий, шийла 
галнашший чохь йолу яй хьалха а х1отт.ийна, т1оьр- 
мигара схьабаьккхина и боккха ц1ен хох, буйн 
тоьхна боха а бина, кечвелира Ахьмад.

Ибрах1им 1адийча санна арарчу дарце ладоьг1уш 
Iapa. Герггахь берзалой уг1уш санна хийтира цуь- 
нан г1елделлачу лергашна. Й чуьра къуона ц1е яйна 
б1аьргаш кхин а горгдеш, къеначу стеган хьаж  
т1е шад гулбеллера.

— Ахьмад, г1ой хьажал, уьстаг1ий шайн меттахь 
дуй техьа?

— Царна-м х1умма а хир дацара.
—  Валол, валол! Кху дарцо уьш д1а-схьа дар- 

жорна кхоьру со. ,
Шена тТе цхьа йоца кетар а юьйхина шозлаг1а а 

аравелира Ахьмад.
— Топ хьуо хьайца! — мохь туьйхира цунна таь- 

хьа Ибрах1има.
Амма, мох сов ч1ог1а хоькхуш хиларна, Ахьмада- 

на ца хезира иза.
Ницкъ ма кхоччу г1оьртина ц*у дарцах arly а тоьх-

на, уьстаг1ашна го боккхуш вара Ахьмад. Вовшашна 
чуччадоьлхуш кортош д1а а ловчкъийна тийна дий- 
шина 1охкуш дара уьстаг1ий. Церан таь1ина— к1айн 
исхарин т1арг1а а кегош, тохар санна царна т1ехь 
гочбоккхуш дарц а лиэлара. Уьстаг1ашна гонаха 
1охку ж1аьлеш а гГийлла цДийзара.

Ж1аьлешка луьйчу Ахьмадан аз а хезаш, ша вис- 
на Ибрах1им ойланаш еш вара. Иштта ша висча, 
куьзгана хьожуш санна, ойланашца шен кийра хьоь- 
жура воккха стаг. Дуккха а хан ю Ибрах1им жиэ 
лиэла. Хийла шеллуш арахь буьйса яьккхнна но 
кхузахь, хийла бовхачу малха к1ел, эзарна юккъехь 
шен тидам бан безаш берг лоьхуш, кху арахь олха- 
зарийн эшаршка ладег1на цо. Амма тахана санна 
и г1елвеш ойла ца йина Ибрах1има цкъа а; оццул 
ладо„г1арх кхин аьтто болуш дан х1умма а дага ца 
деара цунна, цундела: «Деллахьа, къанвелла техьа 
со? Сайн дерг дина а ваьлла, нацкъар- вала веза 
хан т1екхаьчна техьа суна?» -— бохуш, т1ег1ертачу 
хеттарша хьаьшнера къена стаг.

* * *

Уьстаг1ашна го а баьккхина вухавирзинчу Ахьма- 
дана, цхьа къоро тата а долуш, тог1ий чохь ж1аь- 
леш леташ хезира,

Дарцо охьа а ветташ вуха воьдучу цунна берза- 
лойх тасаделла доллуш шен ц1агара к1ай ж1аьла а, 
д1ахарцийна элан pari санна, чучча а г1оьртина б а ­
сахь дохкуш уьстаг1ий а гира. Дукха чевнаш хилла 
ц1агара ж1аьла ц1ела кирчича санна дара. Кхин 
карахь х1умма а йоцуш, б1арзвеллачу Ахьмада  

I воьддушехь ■схьаяьюкх'ина шена т1ера кетар кхоьсси-

ра берзалошна юккъе. Ц арех схьайирзинчу цхьаммо 
Ахьмадана ирча къажийна цергаш гайтар бен кхин 
шек а йоцуш уьстаг1ашна т1ег1е{*гаш яра арданг.

Катоьхна шен карайог1у юша-яр а лахьийна ду  
ц1евнах сирник 1оьттира Ахьмада, т1уьнчу ярех ц1е 
ца летира; тГаккха шена т1ера схьаяьккхинчу г1ов- 
талх сихха ят1ийна ши дакъа а дина, шина а пес­
ках сирник 1оьттира цо. Бекъа бамба, цхьа ира-муь- 
ста хьожа а йолуш, бага болабелча и ши кийсик 
цхьацца буйна а йоьллина лестош берзалошна чу- 
г1оьртира Ахьмад.

...Шена хьалха и тохара санна кхераме къажийна 
берзан к1омсарш гина йовлалий, кхоьссинчу х1ума- 
нах таръелла т1екхеттачу барзо некхе ка а тоьхна 
т1ек1ел эккхийтира Ахьмад. Оцу минотехь, г1енах 
санна шена юххехь ваьштта шозза топ йолуш хезира 
цунна.



ШЕДАН KXAVIi

Тхешан да  дагавагГац суна, нана кхелхина хан бил- 
галъя а хаац, х1унда аьлча сан даго и кхалхар цкъа 
а т1е ца эцна дела.

Делахь а, дог 1ийжош, г1енах санна, х1инца а сан 
ойланца лиэла: 1аьржачу вертана к1ел, тхов санна 
айбинчу барамахь сан нана а эцна, г1ийла узам а 
беш, тезетан тоба тхан эвлах ялар а, воьлхуш со 
тхешан учахь, матар а боьлла лаьттачу, шийлачу 
б1ог1амах хьаьрчинчохь висар а...

Цул т1аьхьа дукха хан ялале со тхан девашас ша 
волчу д1авигира.

Тхан деваша Салман, аса-м Ваша олура цунах, 
бераш а доцуш, шен къуоначу нускалца Мазлак-г1а- 
лина гена йоцчу к1;?тарахь 1еш вара; цигахь цаьрца 
1еш тхан дейиша Бано а яра, цунах ас Деца олура.

Салман ша, чардакх санна лекха, куц долуш, 
империалистически хьалхарчу т1амехь и къаьсттина 
ка йолуш майра хиларна Георгин кхо ж1ар а елла 
вара. Цуьнан хаъал морзгалмоьнаша йохийнчу 
юьхь т1ехь, лерга юхх^ра ч1енига к1ел кхочуш, цу

т1амехь хиллачу чевнийн к1орга мо бара. Вашае  
дийцарехь, валарний, висарний юккъехь чо биллал  
меттиг йоцуш 1иллинера иза кхузза.

—  Цкъа, вайчара байинчарна кжкъехь а витина, 
мостаг1чун санитарии отрядо д1авехьира с о , — олий 
дуьйцура цо. —  И хилира 1915-чу шарахь Пере- 
мышль-г1али юххехь; юкъакара даханчохь ч1ог1а чов 
хилла со воьжначохь а вуьсуш вайн эскар духадели-

' ра. Дийна ву-вац хьажа, мостагГчун салтичо суна 
чГенига к1ел мийра тоьхча, халла 6Iabpraiu схьабил- 
лира ас.

—  Оьрси вуй хьо? — хаьттира соьга австрин сал­
тичо.

— Вац,— элира ас.
—  ПалгТазкхи?
— Нохчо.
—  A -а! Нохчо, нохчо, — бохуш, цецбевлла, вов- 

шашца цхьа г1урт а бетташ, барми т1е а виллина, 
д1авехьира со мостагГчун салташа.

йийсарехь дахар т1ех ирча дара. Лазартнехь сан 
чевнаш ма йирззинехь вигина, цхьана хьалдолчу 
немцочуи кертара кхо-пхьаж д I абоккхуъйтуш, ялхо 
вина вацийра со. Сайн аьтто ма белли .цигара вада  
а ведда, вуха а т1ам т1е вахара со, юха ia чов хили­
ра, амма кхин церан кара-м ца вахара.

— Ц1а-1м хьаха веара хьан Ваша, мустйина ко­
там санна, беркъа а ваьлла, «очахь цхьана тишчу 
чоьин каччий, оццул эрча воккхуш юьхь т1е х1от- 
тийна и мой беи «хин деа х1ума доцуш,— олий, 
цхьана челзкхчу х1уманах caiHHa, (майрачух б1аьрг 
а тухий, даша юккъе зккхара Кулсам.

—  ПовгГа ма е, хьуна ми/iapa хаьа арахь нала

х1ун лиэладо? — олий, тТечовхара Ваша шен зуд-  
чунна.— Махках а ца лун болу дин ца балийра ас, 
цуьнан меха x lapa шед а цигара ца еара ас? —  
цу хеттаршца хьала а эккхий, лун ма1аш т1ехь, гер- 
зашна юккъехь баьрччехь кхозучуьра схьа а оьций, 
шурул к1айчу, 'пийлан даь1ах«ан, дешица кхелина 
мукъ болу и нисъелла шед гойтура цо тхуна. —  
Кху йозане хьовсал, йозане! Л адогIал: «Арахь динна, 
ц1ахь зудчунна!» — олий юх-юха а доьшура цо цу 
шедан кхожа т1ера и диъ дош.

Кул|са!м> сихха шен майра волчухьа б1аьрг а 
кхуссий, арайолура. И аккха Бано йистхуьлура:

—  Ц у т1е яздинарг х1ун ду-м дера ца хаьара 
тхуна, изза бен дацахь башка хьекъал долуш xly- 
ма а дац хьуна иза-м. Деллахьа цу йозанца хьай- 
на йиталахь и! —  олий, аз айдой йистхуьлура Ба­
но шен ждал а чу вешига.

Пагакха кхин цкъа а сутар хьажа а хьожий, тохар- 
леррачу д1ауллура Вашас шен хьоме шед.

II

Ваша, къаьсттина со дукхавезаш, дика вара соь- 
ца. Амма, дайн т1аьхьенца, церан гГиллакхашца, 
терго еш, со каде, т1ахъаьлла 1амо г1ерташ ч1о- 
rla къахьоьгура цо.

— Ма хаавелакь и цу говра, мегар дац хьуна,— 
бохуш, децас, г1агг1инехь, мохь хьоьккхушехь, сан 
ворх1 шо кхаьчхьана дуьйна со т1е а хаавой, и шен 
уггаре а челакх дин д1ахоьцура цо. Масала, ас, 
кхера а велла, говран кхес лаьцча': — Д1ахеца, «1ил- 
ло, и кхес, нийса 1е! — олий, мохь а тухий, т1ечевха- 
ра суна Ваша. о

В а т и н а  луург дан г1ерташ, кхес д1а а хоьций, 
хийла говрара 1ункар чувужура со. Т1аккха, водий 
т1евог1ий, со хьала а айвой: «Схьахьажал соьга, ла- 
зийний хьо? — олий, хаттар а дой,-»со вистхилла  
валале, — схьавоьл кхин цкъа а, кхера ма кхера, 
т1аккха охьавужур вац хьо», — олий, вуха а говра 
хаавора цо со.

Иштта сох бере ван г1ерташ, со а, говр а хьийзош, 
xlop денна бохург -санна, къахьоьгура Вашас.

Тхан луларчу 1умхас цхьана дийнахь шега:
—  Салман, и к1ант лазавакта г1ерта хьо, витахьа 

иза а, и говр а,— аьлча.
— Иштта ма ала, ва 1умха,—  элира Вашас. — 

«Серах ца бина х1оз, хьокхах балур бац»,— олу 
вайн дайн кица хезний хьуна? Бакъду хьуна иза, 
1умха. И санна берахь ца кхиинчух дезар кхуьур 
дац  хьуна.

— Иза а бакъ ма ду, Салман,— олий, 1умха цуьн- 
гахьа а волий, со вицвора цу шимма.

Цхьана дийнахь арабаьккхина, оцу ша т1ам т1ера 
балийнчу, оха «Бораннг» ц1е тиллинчу, шен дикачу 
динна нуьйр а тиллина, даццинчу луьйтанийн лок- 
кхарш чу кО'Гаш а 'нисбеш говра хаийра со Вашас. 
Т1аккха цо и шен кхелина маь1а кхаж болу шед, цу  
кхож а т1ерчу бахтарх пхьарс чекх а боккхуш, сан 
буйна йоьллира. w

Леррина хьожуш, говра т1ехь со д1анисвина ша 
ваьлча:

—- Х1инца ладог1ал соьга,— элира Вашас. — В а ­
ша Азамат волчу Бена-юьрта rlyp ву хьо х1инца. Д а-  
гадогЬш хьуна ас хьуо цаьрга вигина?

— Дог1у. ,т>

— Хьай борз я1...
— Уьйт1ахь цхьа доюкха комарийн дитт а долуш  

дуй церан ц1енош?
— Д у  те. И дага дог1у хьуна?
— Дог1у. Со цу т1ера, комарш юуш воллуш охьа 

муха вуьйжира?..
— Хьай борз я1. Иза а ца дицделла. Вуьззина 

къуонаха ву-кх хьо, — аьлла, пхьарс а лаьцна. говра 
т1ехь вегийра Вашас со.— Ас даийтина алий чIара 
кехат цуьнта д!а а лой, .ц1а вола.

Доьазза т1е-к1ел а йиллина цхьа кехатан цуьрг 
йоьллира цо сан к1айчу кучан хьалхарчу нисана.

— Вахалур вуй хьо?
—  Вахалур ву.
—• Стенга хьежадо ахь и бер? Хьецваьлла стаг 

ву-кха .хьо,— аьлла, ши ;куьг а ластийна, дов деш чуь- 
ра араелира Бано,— Вахалур вац хьуна и, эвлах ва- 
лале цу эмалке охьа а тохийтина и бер лазадайта  
воллу хьо.

— Д1аяла, rioBirla ма е, Бано, зударийп г1уллакх 
дац  оха лелочуынца. Тхо-м къуонахий дай, тааьш 
х1ун лиэладо а хууш,—  элира цуьнга Вашас, ш эл а -  
къежжинчохь соьгахьа а воьрзуш.

— Деща, вахалур ву хьуна со,'— аьлла, хьаставе- 
лира со Банона, цуьнга ла а доьг1на, Вашас суо гов­
рара охьавоссорна*кхеравелла. Нагакь охьавоьссича 
а Вашас хьийзор вара, къуонаха вац, Бена-юьрта ва- 
ха а ца ваьхьира, хьо бохуш.

— Ладог1ал, хезий хьуна? Тхо-м къуонахий 
дай.— Воккхавеш, верриге а велавелла, соьга схьа 
а хьаьжна, хаьттира цо:

— Бакълуьй со, Мвзак?

2 М. Мамакаев

(  Ш  ШАТОИСК а я 2)  А
1 . ЦЕНТРАЛЬНАЯ ‘1

.
* „ 1 * РАЙОННАЯ

— Бакълуьй, Ваша, — элира ас.
Диллинчу ке т1е а ерзийна, сан говран урх д1а- 

хийцира Вашас. Со генна ваьлча:
— Варе, шед ч1ог1а ларъелахь!*— аьлла, т1аь- 

хьа мохь туьйхира соьга но.

I l l

Суо эвлах араваьлча, к1еззиг шед а айеш, гов­
ран урх малйира ас. Суна к1елхьара говр, мацъел- 
лачу барзо даь1ах1к санна гаьллаш а 1аьвшина, шена 
цхьаммо чов йича санна д1анккхира. Со, т1улг хил 
ла нуьйра т1е а вижина, д1атийра. Д ехха  садиттира  
ас сан Бораниг ша кхетамчу а еъна, соцур ю моы-  
туш, амма и т1етт1а сихлуш, мохо айбина лаьхьа 
санна, сихъелла йоьдура. Сайн ницкъ маббу ас урх 
юхаозарх и к1еззиг а лахъян ницкъ ца кхечира сан. 
И аккха  сайн ма-хуьллу цхьа урх а озийна, халла  
новкъара а яьккхина хьаьжк1аш юккъе ялийра ас 
Бораниг. Кхузахь а, тохара санна, сиха йоьдура  
сан говр. Тх-тх, тх-тх, тх-тх, — бохуш, цу къоначу 
хьаьжк1ийн лоьдгаш цоьстуш, говро когашца ден 
тата бен схьахезаш х1умма а дацара. И ак кха  а, 
сайн урхах катоьхна, ма хуьллу озийна къух-колл  
йолчу шу юххе ялийра ас говр.

Кхин rlop доцуш к1елвисна суо собарх ваьлча, 
меллаша айлуш, сайн когаш луьйтанийн бахтарш  
чуьра схьа а бохуш, нуьйра т1ехь горгвелира со. 
И аккха  хахкаелла йоьдучу говра т!ера, кхоссавел- 
ла цу « к д а ч у  бада т1е.хула. буърка санна, д1аваха-  
ра со.

Еа x lapa ю аьлла, суна хазлуш  лазийна х1ума

йоцуш со хьалаЛаьттича, цхьа итт г1улч бен суна 
гена йоцуш, цхьана х1уманна ша бехкала яхча 
санна корта охьа а бахийтина, лаьттара Бораниг. 
Леррина соьга схьахьоьжучу цуьнан 1аьржа бак- 
кхийчу б1аьргаша х1инца: «Хьашт доцуш едира со, 
кхин йодур ян, схьавола суна т1ехаа», — бохуш сан­
на хетара.

Бораниг бехке йолуш кху арахь со валаза 
хЬшцца ваьллехь а, х1окху сохьта кхин а ч1ог1а ду-  
кхаезаелира суна сайн говр. Х1инца соьга хаьттича 
массо а вочунна бехке ерг Вашас соьга елла шед  
яра.

Меллаша Борачунна т1е а вахана, цуьнан ворта- 
нах а хьаьрчина, нанна бер санна хьаставелира со 
цунна. Тохара санна, меттах ца йолуш, шен и йовха 
ворта сох схьа а тоьхна, лаьттара Бораниг. Оццул 
йоккхачу эрна арахь суо висинчу сан х1инца дуьне- 
на.- ь̂ цул гергара х1умма а дацара.

Говран гоьла т1е когаш а г1ертош, цуьнан кхес. а 
лаьцна, вортан т1ехула текхна нуьйра т1е а ваьлла, 
тохара санна нислуш, говра хиира со. Ас дирста 
схьалаьцча, меллаша корта хьала а айбина, новкъа 
а яьлла Бена-Юьртахьа д1айолаелира Бораниг. 
Х1инца цо мел боккху ког а шен хьоме бер 1алаш- 
деш H a i ia c  санна, лерина боккхура.

Кхин новкъахь цхьа а бохам ца хуьлуш Бена- 
Юьрта а веана, Вашас сайга делла кехат цуьнан 
Доттаг1чуьнга Азамате д.1аделира ас.

— Хьай, дукха ваха хьо, ма нисвелла бере а ву.—  
аьлла, цхьа т1ам лаьцна со говра т1ера охьа а ваьк- 
кхина, шен хаза, куц долуш йолчу х1усам-нене ша 
д1алуш,— вузавелахь xtapa,— элира Азамата.

IV

Вуханехьа новкъа со Азаматца цхьаьний велира. 
Цуьнан и лекхачу дег1ахь куц долу, хьарг1а санна  
1аьржа дин, г1ург1езах ворта а саттийна, даиманна  
а разбуьйлуш, некъ ца тоьуш, ловзуш богТура. Цо  
шен ц1арца меттахбоккхий сан Бораниг а, ворта 
а саттайой, ша лаьттачохь бергаш а тухий д1а-схьа 
разхьовзара. Азамата и шен челакх дин ас ура- 
мехь ловзош йолчу сайн чкъургал атта лиэлабора; 
шена ма лиъинехь урхаш а тухий, тайниг санна, 
«г1арч1» олий, к1егар хаабора цо и. Т1аккха соьга- 
хьа а воьрзий:

— Бере, муха ду  хьан г1уллакх, ларавой хьо 
диица? — олий, хаттар дора.

— Лараво.
— Хьай борз я1. Урхаш а ца хьееш ша парг1ат 

йита ахь, цхьанхьа a rlyp яц хьуна и; хаьа хьуна 
цунна хьо жима вуйла, — олий, говрахь 1еш дирста  
муха лиэло еза 1амадора суна Азамата.

Тхойшиъ к1отархойн бошмашка кхочуш, ц1еххьа- 
на яьхкинчу морхаша чубуза бирзина малх къайла- 
баьккхира. Раьг1наш а, хи тоьхча санна, макх а ел- 
ла д1ах1иттира. Делахь а хала дара х1аваэхь хилла- 
чу хийцамаша х1ун дахьур ду ana...

П ех ь  чан йожош дог1а а тоьхна, езза айаелла, 
некъ хадош, таьллаш т1ехула а евлла, морхаш а 
д1аяхара. Стиглахь а, лаьттахь а тохара санна тий- 
на, йовха д1ах1оьттира. Х1инцца тхойшинна г1ехьа 
йисинчу хьеран rloerla  a хезаш яцара, соьга А зам а­
та ден къамел а, говраша juepex етта шакарш а

xlnnua, аз x laeaax  чекх ца долуш санна, инзаре 
тийна к1еда хезара. Раьг1наш а парг1атъевлла йий- 
шича санна хаза 1охкура.

V

Ц1а кхаьчча тхойшинна дуьхьал Ваша уьйт1а ве- 
лира. Меллаша со говра т1ера охьа а ваьккхина, 
ас бннчу некъан хьокъехь хеттарш дан волавелира 
и соьга. Ас къамел ч1ог1а дог ца дог1уш дора; сай­
га цо шед хьаха'ярна кхоьруш. Суна хьалхара дукха 
хьолахь жоп луш верг Азамат вара; ас мел цади- 
нарг а дина бохуш, шен ма хуьллу со хеставеш.

Мухха делахь а я, сан охьадаханчу б1аьргех шек- 
ваьлла, я ас дечу къамелах тешам байна, охьа а 
лахвелла леррина соьга хьаьжира Ваша.

—  Сан бере, хьан шед мичхьа ю? — топ яьлча 
санна со 1ада а веш, хаттар дира Вашас.

Со вист а ца хилира.
— Шед цо тхоьгахь йитина, — элира Азамата, 

воьхна со к1елхьара ваккха ойла хилла.
— II х1ун ду? Ткъа иштта тидам боцуш хуьлу 

бере? — аьлла, суна т1е а чевхина, цу сохьта со 
шед ян вухавахийт^ и воллуш, т1ееанчу Банос:

— Х1ун де бах ахь цу бере? Витахьа и сада1а 
мукъане а, — аьлла, цуьнгара схьа а ваьккхина, д1а- 
вигира со.

Децига со говра т1ера охьавожар а, цигахь сайн 
яйна шед а — дерриге а ма дарра д1адийцира ас.

— Хьажахьа, хьажахьа... Д ала  rlo дина висна- 
кха хьо дийна, — awiifa, ластийна ши куьг шен

екъачу голаш т1е туьйхира децас. — Делан къинхе- 
там бу-кх хилларг... Сийначу стигала ялахьара и 
шед, цу т1е яздинчу сел 1овдалчу йозанца. — Аз лах  
а дина элира децас, ваша волчу arlop куьг а лас- 
тош. — Вашига ма алалахь хьайн шед яйна. Кхин 
шек а воцуш лаха-м дера вохуьйтур ву. Хьераваьл- 
ла стаг ву хьан деваша: ша а цу говрахь кхиъна, 
х1инца хьо а хьийзаво цунна т1ера охьа ца вуссуьй- 
туш. Дера, кхи-м хаор ма вац хьуна цо хьо цу 
хьеръяьллачу говра, — аьлла, хадийра децас.

Цхьа тийна, лерина Банос хаза дийцарш дуьй- 
цуш, цуьнан екъачу юьхьа т1ехь чуэгна 1охкучу 
б1аьргашка а хьоьжуш хийла наб кхетта суна. Чот 
яцара цунна хуучу тамашийна дийцарийн: «Шийтта 
саьрмак», «Цхьа б1аьрг болу дожал». «Шайт1ий, 
ешаппий», «Bopxl вешин цхьа йиша», «Наьрт-аьрст- 
хой», «Сутара жоьра-баба», иштта д1а кхин д о ­
лу а деха нохчийн инзаре туьйранаш, цхьана даш- 
на гал ца йолуш, со набаро 1ехаваллац дуьйцу-  
ра цо.

Д ец а с  юххе охьа а вижийна, хаза туьйра а дуьй- 
цуш, xlop чо цхьацца боккхуш сайна коьртах шен 
довха куьг хьаькхча со сайн нанна юххехь волуш  
санна хеталора суна. Делахь а цу хазчу ойлано ви- 
тина суо парг1атваьлча хаьара сю нанна юххехь во- 
цийла а, суна мел хала делахь а, кхин сайн ненах 
со кхетар воцийла а, децех, и мел дика елахь а, сай­
на нана хир йоцийла а. Децин дог а лозура сох, со 
дукха а везара цунна, делахь а ненан кхачамца дош  
ца алалора цуьнга сан г1уллакх хадочохь. Цундела  
Вашас шозлаг1чу дийнахь одоцу говра хаийра со, 
амма кхин охьа-м ца вуьйжира со говрара.

22



VI

Шед яйна ши-кхо шо даьлча вуха а Бена-Юьрта 
воьдуш вара со. Х1инца новкъа ваьлларг со суо ва­
цара; базара даха даьлла Ваша а, деца а дара, 
цаьрца цхьаьна со а вара.

Тхо тог1ех дехьа а девлла, «ЦДонтаройн дукъ» 
олу йоккха ирхо а яьккхина, шерачу акъаре т1е дев- 
лира.

Хазачу гуьйренан сирлачу дийнахь кхузара д1а- 
хьаьжча куьйган кераюккъехь санна гуш, тийна 
Терк ду, цунна т1ера д1а1уьллуш йист йоцу шера 
Ног1ийн аре а ю. Аьтто arlop д1ахьаьжча, иштта 
тийна гуьйренан можачу духарца, лаьтташ лекха 
раьг1наш ю.

Цхьана гомхачу саьнгарца яьлла юькъа кол а 
йолуш, шу йистехь суо охьавоьжна меттиг, б1аьрг 
ма кхиттинехь, евзира суна.

— Ваша, кхузахь... х1оккхузахь, Ваша... — иккхи- 
ра соьгара, ц1еххьана, айса х1ун олу а ца хууш.

— Х1ун ду кхузахь? — хаьттира соьга Вашас.
1адийча санна, х1инца айса х1ун ала деза ца

хууш, Iapa со. Цец а даьлла соьга хьаьжжинчохь  
дисира Ваший, деций.

— Х1ун бах ахь к1ант? Схьаалал.
— Кхузахь яйъира аса хьан шед,— аьлла, дуьх- 

хьара даре дира ас Вашина.
Х1окху шина-кхаа оиарахь цкъа бен ас шен яйъи- 

на шед ца хьахийнера соьга Вашас. Иза а ас со 
цхьанхьа вахийта аьлча: «Д1авала, к1илло, вахий- 
тахь хьо х1инца цигахь дин а битина вог1ур ву-кха. 
Иштта хуьлий иза-м/»цкъа шед йойу, т1аккха дин»,—

эккхийтира цо бегашина санна. Суна хетарехь, ас 
и шед билггал Азамат волчохь йитина, ткъа Азамата  
шена безамна схьа ца йоуьйтуш иза л^ттайо моьт- 
туш волу таро яра Ваша.

Х1инца, ас даре дича, цецваьлла кхин цкъа соьга 
а хьаьжна:

— Т -р-р ,— аьлла, говраш совца а йина, xlypro-  
нара охьавоьссира Ваша.

— Схьавоьл, схьавоьл, мичахь яйъира ахь иза? 
Схьайоьл хьо а, Бано, лахал шимма а, л а х а л ,—  
аьлла, охьа а таь1на, шен бехачу шедан кхожаца, 
матарйоьлла буц а кегош, д1а-схьа хьаьвзира Ваша.

— Х1ун лаха бах ахь? — цецъяьлла хаьттира 
децас.

— Шед лаха, — элира Вашас, кхин хьала а ца 
таь1аш.

— Ой, хьераваьлла-кха хьо.
— Ца ваьлла, Бано, лахахьа, ас бохург дехьа.
— Лурчаха дехкаша йиъна бахтар мичахь карор  

ю хьуна?
— Кхаж, кхаж ца биъна, и каро беза.
— Ваша, хьажал, x lapa гой хьуна? — аьлла, мохь 

белира соьга, макх а белла, нисса ах лаьттах бахан- 
чуьра кхелана маь1ан шедан кхаж схьа а баьк- 
кхина.

Воккхавеш т1евеана, соьгара шедан кхаж д1а а 
эцна, леррина ш озза— кхузза шен 1аьржачу исха- 
рин чоьин т1ам а хьаькхна ц1а»бира цо иза. К1айн 
ма1а хаъал макхъеллехь а, кхожа т1ера дашо  
иоза, тохара санна, къегина д1ах1оьттира.

Тхо хТургона а хевшина, ас^говраш д1алаьхкича,

кхин цкъа а чоьин т1ам хьаькхна ц1ан а бина, де-  
цига д1абелира Вашас шедан кхаж.

— Бано, — элира ц о ,— х1инца xlapa ларбар хьу­
на т1едуьллу ас. Кхин цкъа а бовр боцуш, т1орказ 
чу д1абиллалахь xlapa.

— Х1инца х1ун до ахь кхунах? — хоттуш ела а 
елла, Вашига хьаьжира деца.

Д ера ас цкъа дийца-м ма дийцинера шуна, Бано, 
xlapa шед суна Ишорерчу Алексей Попове совг1ата- 
на елла ю, бохуш. Х1окху шедаца ваьлла-кх, Япон 
паччахьций, Германан паччахьций бинчу шина а 
т1амах чекх Алексей. Тхойшиъ Германан т1ам т1ера 
ц1а вог1уш:

— Салман, xlapa сайна уггаре а дукхаеза х1ума 
лур ю ас хьуна, кест-кеста кхуьнга а хьожуш, суо 
хьуна дагаваийта, — аьлла, цо суна совг1атана елла 
яй x la p a -м, яйа йиш йолуш яций.— Ткъа xlapa  
йоза, йоза, — элира Вашас кхин цкъа а, шен лекха 
1аьржа холхазан куй макхделлачу ц1оцкъамаш т1е- 
ра хьала а теттина, леррина шедан кхожа т1е яз- 
динчу деа даше а хьаьжна, — дешица яздинехь а. 
дан а дац xlopui башха хьекъалехь дешнаш. —  
Цхьана х1умане ладуг1уш санна, к1еззиг тийна се- 
цира Ваша, т1аккха ша-шега олуш санна: — Стага- 
на мичхьа дезар дара х1орш, дикачу говрана а ца 
Дезаш хилча,-— элира Вашас.



ЦПС11 л д о г

Шен ницкъ маббу, белш а тоьхна, д1атеттира Ахь­
мада не1. Не1 меттах а ца елира. И аккха доггах  
г1оьртина к1еззиг и хер а йина, халла уча велира 
иза.

...Цхьана к1ирнах сов лаьттира арахь дарц. Меца 
борз санна, уг1уш хьекхначу шийлачу мохо гулйинчу 
лайн раыТнашна юккъехь къайлаялаза лаьтташ яра 
Г1ирг1азерчу жа1уйн ,\1усам а, г1отош а...

Цхьана минотехь учахь соцу Ахьмад.
Цунна т1е\ь, т1еуззуш нохчийн доьхкарца юкъйнх- 

кина, можачу басахь дерматдина, йоца кетар ю, ко- 
гахь, кхоччуш лелийна, вертанан б1оржамаш бу. 
Ахьмадан, къаж санна, дуькъа даьлла, даккхий ц1оц- 
къамаш 1аьржачу куйнаца дГаи^луш ду, холхазкуй- 
нан еха к1инжа г1ийла хьоькхучу мохо луьсту. Цуь­
нан 1аьржа б1аьргаш, лон цу раьг1нашна юккъехь 
яйна х1ума лоьхуш санна, лерина хьоьжуш бу.

Учара схьа а ваьлла, вуха а, саца а сецна, д1а 
геннахь Ишам схьадолучу дукъал т1ехьа кхин rlo-  
тош лаьттачу хьоьжура иза леррина.

«1умар дика жа1у ву. — а^лла, ойла йира Ахьма-

д а ,— цо шен уьстагТий цхьа а ца бойтуш дика 1алаш 
а дина, берзалойх лар а дина. Делахь а балха т1ехь 
к1оргга кхиъна вац 1умар, цундела цуьнан устаг1аша 
арахь r laprla  дукха бойу».

Т1аккха корехь чуоьзна чиркх богучу вуха а 
хьаьжна, шена жа1уьнан говзалла 1амийна воккхах 
волу доттаг1а Сирсакбе баркаллица дагавеара Ахь- 
мадна.

Чуьра йиша-вошалла шен цуьнца дацахь а, к!ан- 
таиа да санна, ч1ог1а дукхавеза цунна Сирсакбе. 
Ахьмад нохчо ву, Сирсакбе казах ву, делахь а цхьаь- 
на бечу хьаналчу балхо ч1аг1дина цу шинна юккъера 
гергарло.

Масса рал воккха а, говза а жа1у вара Сирсакбе 
районехь. Ахьмадна лиира и санна хила. Школан 
ворх! класс чекх а яьккхина Сирсакбеца жа даж о ва- 
хара иза. Амма дукха хан ялале колхозан жа алсам- 
даккха Сирсакбен цхьа говзалла к1езиг юйла хиира 
цунна. Колхозан зоотехникца гергарло а тесна, шен 
ма хуьллу книгашна т1евирзира Ахьмад. Пхи шо хан 
ялале районехь тоьлаш болчу жа1уйн коьрте велира 
иза. И аккха артело Сирсакбега элира: «Хьайн бел- 
хан pari яьккхина вели хьо, х1инца ахьсада1а мегар 
ду» — аьлла, амма цу дашна реза а ца хилла, Ахь­
мадан рог!ца жа т1ехь висира иза. Х1етахь дуьйна 
Ахьмад — г1отошкахь коьрта жа1у ву, цуьнан бри- 
гадехь воккха стаг Сирсакбе велахь а, бригадан  
ц!е — комсомольски олий бен а ца йоккху.

Киснара даьккхннчу к!айчу йовлакхца ша лайца 
йилина юьхь а якъийна, вухавирзина сени чуьра баь- 
хьа а эцна, г1отанашка вахара Ахьмад, ло д1ахьаькх- 
на парг1атъяьккхинчу W l a p a H  зайл катоьхна д1а а

баьккхина, г1оте чувелира иза. Уьстаг1ий, барзо кхе- 
рийча санна «ъахкаделла цхьана маьПе гулделира. 
Фонарь а латийна, чу ма велф! лаьттачу г!опастана 
т1е охьахиира Ахьмад. Шен болх диканца чекхбер 
буйла хууш, тешна вара иза. «Тахана я кхана т1аь- 
хьабисна ши жни бехкир бу, т1а««/ха айса т1елаьцна 
декхар кхочушдина аса аьлла, артелан куьйгалле 
хаам бан юьрта rlyp ву со» — бохуш, ша 1аччохь ой- 
ла йора Ахьмада. Кхузахь вуха а дагавеара цунна 
1умар.

«Х1ун деш ву техьа и цигахь, балха т1ехь ларавой 
техьа и? П о  дан дезара ас цунна». Х1инццалц ша 
цунна rlo цадарна шена резавоцуш хилира Ахьмад.

«Б1аьста сайн жий а боьхкина велосипед оьцур ю 
ас, — аьлла, сацийра цо шен дагахь. И т1ех дика хир 
ду, нагахь юьрта я районе ваха дезчахь, со сихха 
д1а-схьа вахалур ву».

Потан сонехь хала бечу узарша меттахваккхалц, 
иштта ша 1ечохь ойланаш еш ши сахьт зама яьккхи- 
ра цо.

«И муьлха бу?! Д1арниг — аьлла, хьаьдда г1отан 
1аьржачу сонехь, озабелла гаъ охьа а тесна лаьттачу 
сирчу жийна т1евахара Ахьмад.— Шала бехкина! 
Xlapa г1уллакх ду!»

Леррина схьаэцна и ши Iaxap £>1ег1аган т1оьрмиг 
чу а биллина, к1арий чу д1абахьа хьалагТаьттира 
Ахьмад. Амма цу минотехь орцадаьккхина важа жий  
1аьхира. Иоьрмиг охьа а биллина, хьаьдда вахана 
кхин ши Iaxap схьаийцира Ахьмада. Т1аккха вуха- 
веана, лерина айбина 1ахаршца шен т1оьрмиг а эцна, 
г1оти чуьра аравелира Ахьмад. Вуха ца воьрзуш 
мийра тоьхна т1ететтира цо нЛ, ц1евзина гурах а



кхетта, юха а цДевзира не1. Не1 юхахеръяларх кхий- 
тира Ахьмад. Кхин цкъа а ластийна, не1арх мийра а 
тоьхна, каде когбоккхуш к1арий чу вахара иза.

1ахарий к1едачу ча т1е оха а дехкина, хьаьвди т1е- 
ра хьалаайбалуш воллу Ахьмад шен лаамера ваьлла 
ц1еххьана, хорша еача санна, вегавелира; г1оте чохь 
орцадаьккхина 1оьхуш, уьстаг1аша, уьдуш ден та- 
танаш хезира цунна.

Кхоьссина х1ума санна, сиха к1арий чуьра араик- 
кхина Ахьмад, вахьийча санна, ша лаьттачохь виси- 
ра: гГотанан не1 шуьйрра йиллина лаьттара. Буьзна 
кад 1анорна кхоьруш санна, г1ийла когбоккхуш rlo- 
танан не1саг1ел чоьхьа а ваьлла, кхерамо та1нйна, 
цхьана маьПе гулделла лаьттачу уьстаг1ашка ира 
б1аьрг туьйхира Ахьмада. Шозза дагардира но уста- 
г1ий, шоззе а цхьа жий оьшуш а карийна, г1оте чуь­
ра вуха аравелира иза.

Хиллачо сов ч1ог1а вохийна, да хууш цхьана ми- 
нотехь лаьттира иза. Цул т1аьхьа к1еззиг кхетам чу 
веана, кхоссавелла кертал дехьа а иккхина, хьаь- 
жинчу Ахьмадна, ло т1ехула ехха г1улч а тосуш  
яханчу берзан лар гира. Хил дехьа, хьуьн чу, яха- 
нера берзан лар.

— Д ала  х1аллакйойла хьо,— аьлла, татанца цер- 
гаш а хьакхийна ша лаьттачохь ло т1е охьахиира 
Ахьмад.— Х1ун дийр ду  х1инца? Топ эцна лорах  
вахча а, х1инца муха боккхур бу цуьнгара дийна 
жий?

Д1а геннахь, дукъца охьайог1учу нилхачу хьуьнна 
т1ехьа, 1умаран гГотанаш лаьттачу д1ахьаьжначу 
Ахьмадна шен букъа^т1ехь зингатий лиэлаш санна



хийтира: «Кху сай таронца 1умар 1амо а г1ертара. 
Мх... Тентак!»

Цхьана минотехь ша волчуьра меттах ца волуш  
1ийра Ахьмад. Т1аккха цхьа х1умгГдагатесна, вуха- 
вирзина г1отанан не1аран ч1уг д1а а тесна, ц1а вир- 
зира иза. Учахь к1еззиг сецна, са а даь1на чувахара  
Ахьмад. Сирсакбе набкхетта волчух тера дара.

Меллаша. пеша юххехь кхозу архаш а эцна, си- 
ха вухааравелира Ахьмад. Цул т1аьхьа сахьт даьл- 

*  ча ца кхоош говр лаьллина салазахь деттачу лона 
т1ехула хаьхкнна воьдуш вара иза.

Иоьттина элан варда а йохьуш, 1уьйрре юьртара 
вухавеара Ахьмад.

Сиха б!аьрг тоьхна гонд1ахьа а хьаьжна, вардан 
т1ера охьабаьккхира цо алана юккъехь 1уьллуш б о ­
лу нисбелла жий. Не1 херйина жий г1оти чу а тесна, 
т1ак.кха вухавирзина катоьхнна говр д1а а хецна, 
ша динчунна резахилла, чуволавелира иза.

Учахь Сирсакбе кхийтира Ахьмадна дуьхьал.
— Маца кхиъна хьо йол ян ваха? — хаьттира  

цуьнга Сирсакбес. — П оти  чохь к1езиг дара техьа 
г!уллакх?

— Бисина ши жий селхана сарахь бехкира...—  
аьлла, геннара лаьцна жоп делира цо Сирсакбена.

— Йол-м шита а шорта ма яр» вайн кхузахь.
Ахьмад воьхна хьаьвзнра.
— Потанашкахь сов йол хиларх новкъа дац,— 

элира цо Сирсакбена юьхьа дуьхьал ца хьожуш.
— Иза а ду  бакъ, — аьлла, резахилира воккха 

стаг, чувоьдучу Ахьмадна т1аьхьа кхин цкъа а вела 
а къежна. Цхьана минотехь * iа волчохь а лаьтти-

на, цул т1аь.\ьа гГоти чу а вахна, шозза дагардира  
цо уьстаг1ий.

Ахьмадна дагахь а дацара и юьрта ваха кеч- 
луш, цо мел боккху ког а ларбеш Сирсакбе вижаза  
хилар. Ахьмад х1унда вахана иа  хууш вехха лий- 
лира иза, цхьацца ойланаш еш, гГотанашкахула 
волавелла. Ло т1ехь берзан лар а гича, г1оте чохь 
цхьа жий оьшуш а карийча, кхин а ч I or I а цецвели- 
ра Сирсакбе.

«Стенга, х1ун эцна вахна Ахьмад буса? — бохуш, 
хоьттура Сирсакбес ша-шега .— Нагахь и экхан  
лар эцна ваханехь, топ х1унда ца ехьна цо?» — Са- 
гатдеш, сахиларе сатуьйсуш лийлира иза. 1уьйран- 
на малх кхеташ, гГотанашка йоьттина элан варда  
еача, кхоччуш ойлаюьйхира Сирсакбен. Амма  
Ахьмада вардан т1ера охьабоккхуш боккха жий  
гича, цу сохьта г1уллакхах ма дарра кхийтира 
иза.

Чу а веана, цхьалха ца волуш, маьнги т1е д1ави- 
жира Ахьмад. Амма, ши б1аьрг а хьаббина мел 
ч1ог1а и д1атерах, наб кхета ца туьгура. Потанаш -  
кахь хиллачуьнга ладоьг1уш коьртехь хезаш ма- 
сийтта ойла яра. Ша колхозан ж а юккъе хецначу 
шен жийх беа кхоам ца хетара цунна. Ыаьста и жи 
а боьхкина, ша велосипед эца кечлуш хилар а дин- 
деллера Ахьмадна. Кхин дара цуьнан сагатдеш  
дерг. Kloprrepa дог 1ийжош хьийзачу ойланаша  
байъинера цуьнан синтем.

«Айса колхозан уьстаг1 ца1алашбарна сайниг бе­
ли ас, ткъа харцахьа ду и? Сайн ледарлонна на- 
къосташа даре а ца хьоьжуш ас-айса дн сайна  
та1зар»,— ойланаш й ор | Ахьмада.

Кхузахь дагадеара цунна ша цхьана комсомоль­
ски собранехь эхьдеш 1умар хьовзавар, уьстаг1ана 
т1ера T la p r l a  алсамбаьккхина ша аьлла, и накъо- 
стий 1ехаба г1ортар бахьана долуш.

—  Мел к!езигчу х1уманна т1ехь а, накъосташна 
хьалха, хьанал хила веза,— элира Ахьмада xle-  
тахь.—  Харцо ц1еначу герзана т1ейиллина мекха ю. 
И шен хеннахь д1а ца якхахь, цо деза  герз х1аллак- 
дийр ду. -— Гкъа х1инца со ца г1ерта сайн накъостий 
Iexo? — хоьттура Ахьмада ша-шега.

Цхьа с а х ы  даьллачул т!аьхьа Сирсакбе веара чу. 
Шад а, топ а эцна, nelapa т1ехь вуха а сецира иза.

—  УстагГий аралахка воллу со,—  элира цо Ахь­
мадна хазийта ч1огг1а.

Ша набарха ваьккхинчуха б1аьргаш а биллина 
воккхачу стаге хьаьжира Ахьмад:

—  Цхьана дийнахь собарда мегар дацара те­
хьа?.. — элира цо гТийлачу озаца.

Резавоцуш корта ластийра Сирсакбес, т1аккха 
шен луьлла а лагийна, цахуучуха дош кхоьссира:

— Сийсара вайн г1отанашкахь борз хилла, цуь­
нан лар гира суна. Устаг1ашна юкъаяха г1иртина 
таро ю. Амма мичахь яхалур яра и вайн г1отанаш- 
на чу. Янара дера, и яларх-м. Гонд1ахьа а хьийзина 
яьсса д1аяхана-кха.

Мохо макхйинчу Ахьмадан J юьхь т1е ц1ен бос 
тесира, буха а б1аьргаш а хьабдина воьхна вистхи- 
лира иза:

—  Хилла... Суна а гира цуьнан лар...— аьлла, 
вуха а пенехьа вирзира иза.

Юеззиг неГарехь а лаьттина, вела а къежна ара- 
велира Сирсакбе.

—  Вухаверзаве ас и, ма дарра д1адийца ас 
воккхачу стаге,— дагатесна, Сирсакбега кхайкха, 
хьалаайавелира Ахьмад, амма вуха а дег1ана ваз- 
велла мстта охьавуьйжира.— Х1ан-х1а, сихвала 
хьашт дац. Хаза ч1огг1а, хьалха айса ойлаер ас 
цуьнан, — аьлла, сацийра Ахьмада.

Ледара х1оттнйначу коран гура к1елхула, пешан 
туьнкалгехула санна, хьоькхучу мохо лоькхуш син- 
гаттаме шок а яра. Цу шакаро аййича санна, Ахь­
мадна т1ег1ерташ наб а яра. Ахьмадан ойланаш 
гкллуш, хедаш йовш яра...

Ц1еххьана учара аннаш меттахдевллачул  
т1аьхьа схьайиллинчу не1арал чоьхьа пхиъ комсо­
молец велира.

— Вижина ву хьо? — хаьттира царна хьалха- 
лаьттачу шуьйррачу белшашца, лекхачу дег1ахь 
волчу Д а у д а  —  юьртан комсомольски комитетан 
секретаро.— Тхо хьо волчу даьхкина хьоьгара кар- 
кара лун ц1ен байракх схьаэца. Комитето сацийна 
и 1умаре яла.

—  1умаре? — цецвелира Ахьмад.— Иза маца 
ваьлла сол хьалха?

— 1умара цхьа устаг1 ца бойуш жа 1алашдина, 
хьан дараш хилла, — элира Д ауда .

— Цкъа хьалха Д оте чу Ной, дерриге а уьста- 
г1ий а, 1ахарий а дагарде.

Лекхачу дегТахь к1еззиг уккал а таь!на волчу, 
Д аудана  юххехь лаьтта 1умар, тешам боцуш Ахьма- 
Де а хьаьжна, ц1еххьана велавелира.

— Х1унда дагардо уьш? Тхуна-м ишта а хаьа. 
уьстагТий, 1ахарий хьа# дерриге а дуйла, амма жа

юккъера цхьа жий нехан бу, дукха хан йоцуш ахь  
суна т1ехбиттина тешнабехк бу и, Ахьмад. Хаза  
дац и.

—  Дика дац  и, Ахьмад, дик# дац,— аьлла, ч1аг1- 
дира, Ахьмадан бригадана планал совдоккхуш жа  
1алашдарна, T laprla  алсамбаккхарна елла бай- 
ракх пена т1ера схьайоккхуш воллучу Д ауда .

— Ткъа и шух лачкъо г1ертара со? —  хаьттира  
Ахьмада.

Ж оп ца делира Д ауда . Пена т1ера схьа а яьккхи­
на байракх 1умаре д1аелира цо. Хаза хьарчийна 
ц1ен байракх а эцна , 1умар аравелира. Цунна  
т1аьххье бисина комсомольцаш а арабевлира. Д а у д  
цхьана минотана чохь сецира. Ахьмадна тТевахана 
цуьнан белш т1е шен доккха куьг а тоьхна, эли­
ра цо:

—  Цхьана а хенахь накъосташна тешнабехк ма 
белахь, Ахьмад, и ч1ог1а дика дац хьуна. М ассо а 
хТуман т1ехь хьанал хила, т1аккха накъосташна ве- 
заш а, сийдеш а хир ву хьо.

Д а у д  д1авахара. Шена легашка х1оьттина къаь- 
хьа къурд сецабеш, мохь туьйхира Ахьмада цунна 
т1аьхьа:

— Дика ду, Д ауд , д1ахьо байракх, амма и юха а 
соьгахь-м хир ю хьуна! — Цу шен ц1ог1ано сама-  
ваьккхира иза. Меттара хьала а иккхина, уггаре а 
хьалха пенаца кхозучу байракхе хьаьжира иза. То­
хара санна, ша йоллучохь яьржина кхозуш яра 
ц1ен байракх.

Шена гинарг г1ан хиларх воккхавеш, дайн са а 
даьккхина, б1оржамаш т1ебухуш воллура Ахь­
мад.— «Воккха стаг устаг1ашца арахь воллушехь^

юьрта а вахана, ма дарра и Д а у д е  д1адуьйцур  
ас», — аьлла, дагадеанера цунна. — Амма цу мино­
техь ша 1аччохь вегавелира иза. Учахь, г1енах а 
доцуш, хезаш Даудан, 1умаран, артелан председа- 
телан Саидовн къамелаш дара.

— Хьо стенга ваха кечлуш ву? — хаьттира месал- 
чу куйна т1ера ло охьа а дегош, шен буьрса мекхаш  
тодеш лаьттачу Саидовс.

— Юьрта. : . ' Ч
— Тхо хьо волчу даьхкина. Схьадийца, муха ду

г1уллакхаш, х1ун ду  керла? — Ахьмад воьхна 
хьаьвзича, т1етуьйхира цо, — вохий ма хила, к1ант, 
тхо доккха г1уллакх дахьаш даьхкина хьо волчу.

«Со Iexo г1ерта председатель, — моьттура Ахьмад- 
на, — х1ун таро ю, ткъа хГинца соьга даре дайта  
riepra», — хезаш элира:

— Хаставала деа х1ума дац сан!
Яханчу буса г1отанашкахь хилларг ма дарра д1а- 

дийца кечвелира Ахьмад, амма председатель юкъа- 
иккхира.

— Дика ду, хьайн г1уллакх т1аьхьа дуьйцур 
ахь, х1инца ас бохучуьнга ладог1ал. Уьста- 
г1ийн ферман заведующи юьртан бахаман школе 
деша вахийта, хьо цуьнан метте x I o t t o  сацийна ар- 
тело. Ларор вуй хьо?

— Со, ферме? — цецваьлла, духахаьттира, г1ул- 
лакх иштта д1адоьрзур д у  аьлла дагахь а доцчу  
Ахьмада.

— Иштта бу тхан сацам,— ч1аг1дира Сандовс.—  
Комсомольцаш а бу хьох юкъара хуьлуш. Хьан rlo- 
танашкахь 1умар вуьт\гр ву.

— Х1ан-х1а, ларор вац со! — хадийра Ахьмада.
—  Комсомольски комитетана хьоьга и болх ба- 

лур бу аьлла хета. Нагахь хала хилахь, г1о дийр 
ду, —  аьлла, дуьхьалвелира Д ауд.

— Артелин массо а членаш и хеташ бу,— т1етуьй- 
хира 1умара. ЧугТоьрттина 1умаран дашна юкъаик- 
кхира Ахьмад:

— Комитетана а, артелан членашна а дерриге а 
ца хаьа... Царна ас... -— Сихвелла, яханчу буса бар- 
зо жий бахьар а, ша ц1ера шен жий бар а д1адий- 
цнра Ахьмада.

Доцо, стаммийчу, и1елгашца ша хьийзочу 1аьр- 
жачу мекхашна кГелхьара вела а къежна, элир-а 
Саидовс Ахьмаде:

— Ахь хьайн г1алат х1инцале нисдина.
— Амма и ца дан таро а яра сан,—  элира Ахьма­

да, леррина Саидовн б1аьра а хьаьжна.
—  Иза а бакъ ду ,— вистхилира вуха а предсе­

дател ь .— Амма шен г1алат- нисда хуучо шолг1а 
г!алат дийр дац. Нийса бохий ас и? — Д ауд е  хьаь- 
жира председатель.

— Бакъду и, — т1еч1аг1дира Д ауда.
Ахьмад ц1еххьана юьхь т1ехь хийцавелира, 

т1етт1адаханчу ц1оцкъамашна юккъе готто ши 
харш х1оьттира, балдаш к1еззиг деладелира. Мекха 
санна, шен дага т1ехь кийра багош лаьттина къаь- 
хьа кховр охьадужуш  хааделира цунна, цхьана хал- 
чу язонна к1елхьара ша ваьлча санна, вайвелира 
иза. Парг1ат са а даьккхина, накъосташка хьаьжи- 
ра Ахьмад, цаьрга ца1 ала дагахь, амма цу ми­
нотехь, цхьа дехо-готтачу гонаш чохь лиэла цхьа 
1аьржа б1аьргаш доцург, верриге а и к1айвеш т!е-

диллина ло а долуш, не1саг1и т1ехь гучувелира Сир­
сакбе.

Гуьйриг санна, шен ц1иэла кирчина экха охьа а 
тесна, г1елвелла вистхилира Сирсакбе.

— Ж а арадаккхарна ахь ма бохху собар дира  
ас. Делккъалц кхунна т1аьхьаваьлла лийли со. 
1аьмнаш т1ехь карийра, xlapa ю и вайн жий бехь- 
нарг,— элира цо.

Эр санна, екъана, шуьйра хаза хьаж долчу бок- 
кхачу коьртан г1аьттинчу багахь гуш к1айн-мокха 
цергаш а йолуш, буткъа беха биъ ког д1а а тесна 
1уьллура борз Ахьмадна хьалха. Цуьнан цкъа а ца 
сеттина таь1на-1ожа яьлла ворта кхакханан куйнах 
тера яра. Экханан ира б1аьргаш х1инца а хьоьжуш  
ду моьттура. Аьрру б1аьрга к1ел леш баьлла хин 
т1адам хуьйдинчохь 1аьржо томмагГа дара.

«Хьажахьа, Сирсакбена и дерриге а хууш хил- 
ла-кх,— ойла йира Ахьмада.— Суна rlo дан г1ерташ, 
сагатдина-кха цо, ткъа со вара сайн даг т1ера г1ай- 
rla цунах лачкъо г1ерташ».

Майрра ког боккхуш, шен воккхах волчу накъос- 
тана т1е а вахна, цуьнан доккха белхан куьг лецира 
Ахьмада.

*



t, A il II A

Къена Пойсам луларчу эвла воьдуш вара; кху­
захь xlapa санна цу эвлахь школан хьехархо болх  
бен шен доттаг1 волчу.

Арахь б1аьстенан т1аьххьара денош лаьттара. 
Ц1ен-можа богу и боккха малх, стигалхула шен 
беха некъ бина а баьлла, г1елбелла д1абуза кечлуш 
бара. Некъана аьтто аг1орхьа г1овг1анца дог1уш 
доккха хи дара, делахь а некъаца цхьанисъелла 
кхиъначу хьуьна юккъера схьахеза и танп-тайпана 
олхазарийн эшарш къарлацара цуьнга. Къорачу 
хьуьна юккъехь кест-кеста гучуюьйлуш сийначу бе- 
цан майданаш а яра, баца т1ехь олалла деш санна,  
шайн шурел к1айн горгачу куйнашца, тобанаш а 
йина лаьтташ баппанаш а яра.

Новкъара бай т1е а ваьлла, охьакхевдина, уггаре 
а боккха месала корта болу баппа яьккхира П ойса-  
ма. Леррина зезаге а хьаьжна, селхана шен уро- 
кехь дешархошна юккъехь хилла кънйсам дагабеа-  
ра къеначу хьехархочунна. Цхьаболчуша бохура, 
баппа уггаре а ледара зезаг ду: заза даьлла а д а ­

л  ал ий д1ахьо цуьнан к1айн корта, бай мох баьлча а 
айдой д1ахьо и, ледара зезаг ду баппа. Дукхах бол- 
чара бохура: массо а зезаг санна баппа а, овгали 
санна горга, бай к1едачу куйнаца хаза а, дика а зе ­
заг ду, амма баппа т1ех коча, экама зезаг ду, цунна 
дезац т е х  куьйгаш 1иттар а, ша хьедар а.

Цхьана дикачу борачу динахь, т1едуьйхина до1а- 
хан басахь ц1ена чоа а долуш, къона берий кхиира 
Пойсамна т1аьхьа. Сов сиха говрара охьа а иккхн- 
на, говра хаа элира беречо къеначу хьехархочуьнга.

— Х1ан-х1а, ирс хуьйла хьан, дукха вехийла. 
Суна иштта аренашка б1аьрг а тухуш г1аш воьдуш 
атта хета.

— Со веа сиха вац, воккхастаг, говр кийча ю, 
паргг1ат хьайн г1уллакхе хьажахьа.

— Х1ан-х1а, баркалла. Суна иштта атта хета,—  
аьлла, ца хиира хьехархо говра.

Говран юьхь а лаьцна, П ойсамна юххе а х1оьтти- 
на бери а Наш волавелира.

Г1ург1езо санна ворта а саттийна, корта тахкош 
хьоршам туьйхира говро; хьехархочо буйнахь яхьчу 
баппин кГайн горга куй х1аваэхь д1асхьа баьржира.

Цецваьлла вуха а вирзина говре хьаьжира П ой-  
сам. «Xlapa дукха оцу сан дешархоша сел ч1ог1а 
къуьйсуш дийцина, акха ницкъ б а р » ,— аьлла, да- 
рехь вист ца хиллехь а, дагадеара цунна шен буй­
нахь дисина баппан Н ад охьа а кхуссуш.

— Хьуна новкъарло-м ца йин кхо? — аьлла, ме- 
ран дукъ а лаьцна говр юхатеттира беречо.

— Х1ан-.\1а, х1ум дац, — аьлла, селхана шен бо- 
таникан урокехь хилла къийсам бийцира цо бере- 
чунна. *

—  M-xI... Берийн ойланаш, —  аьлла, и к1езга хе- 
таш велакъежира къуона стаг.

— Суна и ца хета, — элира П ойсам а. —  Хезний 
хьуна Узарханан хьокъехь ц хь »ш и р а  дийцар?.. Ца  
хезна?... Делахь ладог1ал хьайна.

Малх д1абуьзнера, амма цигахьара морхаш х1ин- 
ца а деши санна йогуш яра. Хьун а, цигара олха- 
зарш а къеначу хьехархочун дийцаре ладог1а кеч- 
делча санна д1атнйнера.

 ̂ * *
Вайн ширчу М1айстахь вехаш цхьа хьалдолу оьз- 

да стаг Узарха хилла, — меллаша волавелира П о н ­
сам. — Баккхийнаш гулбелла кхеле хевшинчохь,  
Узарха жима велахь а, цуьнга хаьттина, цуьнан 
лааме ладоьг1на бен сацам а ца беш, и хьекъал д о ­
луш, нийсо езаш хиларна, нахана къаьсттина везаш  
стаг хилла и.

Узарханан зуда яло хан кхаьчча цу йоккхачу 
М1айстахь уггаре а хаза, куц долу дикачу ден Пхьс- 
жин йо1 Зулай ялийна цунна наха. Хи санна дуьт- 
туш чаг1арш долуш, кегийчу даьхнел совнаха, шийт- 
та сту а бийна шина к1ирнах той а латтийна, д1а- 
дерзийна махко, цунна Зулай ялийна ловзар. 
Кхин а сов хьалдолуш, ницкъ болуш охьахиъна 
Узарха: х1инца кхин а алсам комаьрша, къинхетам 
беш хир ву-кх иза аьлла тешна охьахевшина м1ай- 
стхой а.

Амма дукха хан ялали нисса юханехьа хийцавел- 
ла Узарха д1ах1оьттича шайна тарделларг бакъ до- 
цийла хиира м1айстхошна. Шен хьолах вуьзна, ша- 
шех дозалла деш, вевзар воцуш хийцавелла У зар­
ха. Хьалдерг я цхьа ц1е яхана йерг бен хьошалгГа а

40



ца оьцуш, нахаца долчу г1иллакхашна воьхна, оьз- 
дангалла йицйина, цо уггар-атталла г1ийлачуьнгара 
салам-маршалла схьа а ца оьцуш. Т1аккха 
цунах чам байна м1айстхойн, хабар т1ехь тохар сан- 
на цуьнца т1е-каре белахь а, и ца везаш ч1аг1бел- 
ла буьрса д1ах1нттина. Шена и тосаделча Узарха 
г1оьртина нарг1ат м1айстхой нуцкъала шен кога 
к1ел совцо.

Аьхкенан хьалхарчу дийнахь «Барт хуьлчу лам  
т1е» кхайкхина цу к1оштахь мел волу стаг схьагул- 
вина Узархана. Массо а х1ума патарна дастаделлэ,  
rla-буц хьийкъина, тийначу мохехь шайн горга 
кортош а техкош тобанаш йина лаьтташ бапнанаш  
а йолуш хазчу дийнахь гулбелла и нах.

Цигахь нахана хьалха а ваьлла къамел дина  
Узарханан стундас къеначу Пхьежас.

— М1айстхой, ладог1ал соьга, — аьлла, волавел- 
ла и. — Шуна массарна а ма хаъара бажа цхьа 1у 
воцуш магац. 1у воцу баж а баьрже а буьсий берза-  
лоший, къуший хГаллакбо. Ткъа адам маггане а ме- 
гар дац цхьа 1у ца хилча. 1у воцу баж а а, баьчча во­
цу адам а цхьабосса ду. Д а  воцу халкъ вовшийн 
дууш, вовшашца ца тарлуш х1аллакьхуьлу. Цундела  
Лакхарчу тхьамдин кхелехь сацам а бина... вайн 
хьоме, хьекъале Узарха м1айстхойн эла харж ар ма- 
гийна оха. Реза дуй шу, нах, цу сацамна? — хаьт- 
тина Пхьежас.

Кошачуьрачул башха ца! вист ца хуьлуш 1адда 
сецна адам.

Духа а хаттар дина Пхьежас. Цхьа дег1 диет ца 
хилла тТаккха а. ’

Т1аккха Узарха ша ваьлла нахана хьалха.
«Тхан сийлахь, Пхьежа, — ямарт къежаш къамел 

долийна цо. — нагахь кху нахах ца1 ахь бохучунна 
реза вацахьара и ша гучу вервара. Гой хьуна кху 
наха х1умма а ца боху, ткъа х1орш бист ца хилар, 
вайн дайша ма аллара: х1орш реза болу маь1на ду  
хьуна». — Taloui корта а тоьхна. — «Ас баркалла 
боху шуна, м1айстхой, сох тешна, шайн лаам аш 
сайн кара баларна. Со реза ву шун эла хила. Х1ин- 
ца парг1ат ду  шу, ц1адерза шайна», — аьлла, нах 
д1а схьа хецна бохуш дуьйцу Узархана.

Нах вовшашка а хьоьжуш, шай-шайн чохь цхьац- 
ца велча санна, ц1а бахана. «Иштта лело безий 
1аьржа бажа-м. Ас чоьин т1ам ластийча буж у и 
баппин горга куй санна, божа безий, суна лиъча 
шун лаам-м», — бохуш лаьттина боху Узарха царна 
т1аьхьа а хьоьжуш.

Цу дийнахь волавелла, къинхетамза куьг хьаь- 
кхина МГайстара даьхни шен дола а дерзийна, эла 
хилла охьахиъна Узарха. Хьесап доцу шен шорта 
даьхни к1езга хеташ. сутаралло б1арзвинчу Узар- 
хас цхьана къечу П овдигара т1аьххьара а вир схьа- 
яккха аьлла бах. И ца лайна г1айг1а хилла ц1а во- 
г1учу Повдина, урамехь цуьнан юьртахой дуьхьал 
кхетта.

— Х1ун хилла хьуна, ва П овда?  — хаьттинчаьр- 
га дГадийцина цо, тГаьххьара вир д1а а яьккхина, 
Узархана ша араваьккхнна хилар.

— Соьгара говр яьккхира хьуна цо иштта, — аьл­
ла цхьаммо.

— Соьгара етт б а ь к к х и р г ^ а ь л л а  вукхо.
— Соьгара латта...

— Соьгара уьстагТа...
— Соьгара!..
— Соьгара!..
—  Соьгара!..
Повг1анца иккхина эвла, дистина хи санна, айа- 

луш г1аьттина.
— Тоьур д у  вай диттина са! Кхин дан амал дац. 

Повтта, rloBrra! — аьлла, цхьа къуона Элса хьалха 
ваьлла боху нахана.

Ламанца даьлла шийла дарц санна, хьаьлхина 
оцу къизчу'Узархин rlonana го бина цара. П а п  
йохош такхийна чуьра ара а ваьккхина, озийна ши 
дакъа дина боху м1айстхоша «шайн» элах...

Х1етахь дуьйна эла а ца хилла, хила адам а ца 
гЬьртина М1айстахь бохуш дуьйцу, — аьлла чекх- 
велира къена хьехархо.

Некъ аьтто arlop бирзича хаъал 1аржъеллачу  
стиглахь лекхачу акхтаргийн г1аларташ дара гуш. 
Царна юккъера схьа, Tie x lyp  биллина дела, аьчкан 
басахь гуш хьеран тхов а бара, г1ийла хьийзачу 
хьеран беранан г1овг1а а яра.

Шийлачу лаьмнаш т1е к1оргга суьъре йиж- 
нера.

— Со д1акхечи-кха х1инца. Чувола, соьца хьаша  
хир ву хьо, —  элира П ойсама шен некъахочуьнга.

Щ еххьана д1ахьаьжча хьехархочун б1аьрг хьера 
хьалха цхьана сийна таь1инчу бай т1е буьйжира. 
1аьржа елахь а боданера схьагуш баппанин к1айн 
месала кортош дара , Уьш доцурш массо а х1ума, 
шайн дезарш  дина чекх а даьхна, х1инца са а даь1-

на кханенна духа айдала кечлуш санна д1атийнера. 
И цхьа баппанин кортош дара-кх мохе: тхо ма хье- 
дахьара ахь, бохуш санна, г1ийла лйсташ лаьтташ.

— Шайн хенан киртик чекхйоккхуш лаьтта-кх 
уьш а, — элира г1ийлачу озаца хьехархочо.— Кхана 
x ly  а дарж ош  мохо генна д1а-схьа хьур ду  уьш. мел 
гена дахьар.х церан x ly  доьза довр дац — б1аьстен- 
ца керла хаза и д1а стиглара сиэдарчий санна, ц1е- 
на зезагаш дахьур ду пара.



ХАЗ ЧУ ПОЫАН Т1УЛГ

Т.чойшиннан говраш йорг1а эцна йоьлхуш яра. 
'Паьхьаюьсуш, к1унзал баьлла корта санна, буц 
йоцуш г1амарийн томмаг1ашца б1аьрго схьа ма лоц- 
цу еса аре яра. Цкъа а д1акхочур вуй техьа аьлла, 
д1а.\ьаьжча йист а ца гуш изза аре хьалха а яра.

Сан накъост, урс хьаькхича иккхина х1ума санна, 
готтуо беха ши б1аьрг а болуш, 1аьржачу аматахь  
къуона стаг вара. Иза Илесан 1имран вара.

Шен сира-1ожа говр юха а оьзна, 1имрана хаьт- 
тира:

— Муха хета хьуна тхан аренаш, хаза юй? —  
аьлла, шен йоккхачу юьхьца вела а къежна, гондхьа  
б1аьрг туьйхира цо.

— Хаза ю, делахь а r la -буц к1езиг ю-кх кхузахь, 
1индаг1 а дац, б1аьргашна гуш цхьанхьа г1ишло а 
я ц ,— элира ас, айса и муха олу а ца хууш.

—  П а -б у ц  яц бохург х1ун ду? Д1ахьажал! — аьл­
ла, шен шедан кхожаца малхо макхъеш ягийна кон- 
даршший, аренан к1охцалшший гайтира 1имрана, 
леррина арене шен хь^жар духа суна т1е а дерзош.

— Шу 1емина даккхийчу диттийн 1индаг1ашкахь  
1ен, кемсийн таьллангаш к1ел саде1а, тхуна-м ю хьу­
на x lap a  аренаш хаза а, ненал дукхаезаш а, эшна- 
чохь дагна 1индаг1 долуш а. ,

Д е а  дагахь йилбазалла доцуш айса аьлларг сайн 
накъостана ч1ог1а халахеттийла хиира суна, цун- 
дела:

— 1еминарг, дезаш дагах доьлларг, б1аьрго бе- 
заыца лехнарг муьлххачунна а хаза ду. Шуна биэ- 
за x lap a  мохк, дайх бисна шайн мохк болу дела, 
тхуна а биэза тхешаниг, —  элира ас.

— Иза а бакъ ду, — элира 1имрана, вуха а соьга- 
хьа а вирзина, — дуьне х1оьттичхьана схьайог1уш  
адаман амал ю и.

Юха а тхойшиннан говраш йорг1ахь йоьлхуш яра. 
Генна хьалхахь деж аш  доккха ж а  гучуделира. 
Тхойшиъ т1е а кхачале, лиэташ даккхий жен ж1аь-  
леш даьхкира дуьхьал.

— Д1адовла, йовссарш! — аьлла, шен беха коь- 
жалг а айина, д1ачовхийра къеначу жа1уьно  
ж1алеш..

—  Ассалам 1алайкум! Д е  дика хуьлда хьан, вок­
кха стаг!

— Ва 1алайкум салам! Марша дог1ийла шу! —  
аьлла, тхойшиннан рог1ехь куьйгаш лецира, мал- 
хой, мохой чахчийна 1аьржа, замано хершнаш тий- 
сина декъано юьхь-сибат а долуш, лекхачу дег1ахь, 
ханна кхузткъа шо хир долуш волчу къеначу стага.

— X lapa ву-кха хьуна вуьйцуш хезна тхан rlapa- 
ваьлла жа1у Аслан. Тхан кхиамаш т1ехь к1езиг мет- 
тиг яьккхина-м вац хьуна xlapa, ша хестор ца д е ­
заш велахь а, — элира 1имран^а, вела а къежна.

— И ма дийцахьа, 1имран, массара а бо дика 
болх. Ас динарг-м доккха х1ума дацара, сайн къе- 
наллнна к1ел саиа ца лууш лиэла-кха, — аьлла, 
куьг ластийра жа1уьно.

*—  Аса-м бакъдерг боху, Аслан-ата, кхечуша дин- 
чуьнца а ду хьан алсам дакъа, ахь гойтуш, хьоь- 
хуш цара иза дина дела.

—  Ас и ца динехь а, со хестош бен хьо 1ийра-м 
вацара, — аьлла, вела а къежна, д1адерзийра къе­
начу ста га къамел.

—  Кху аренийн а, тхан совхозан а г1уллакхаш  
Асланна дика хаьа хьуна. Кхуо дуьйцур ду  хьуна 
мел дезарг а, — аьлла, тхойшиннан 1одика а йина, 
т1ахъаьлла говра хиира 1имран. Кхоссаеллачу  
говро цхьа иттех г1улч яьккхича, иза юха а озош, 
тхойшингахьа схьа а вирзина:

— Аслан-ата! Акхболте а, кхечушка а суьйранна 
хьо волчу гулло ала, со сарахь вухавог1ур ву, вайн 
дан къамелаш д у , —-элира 1имрана.

— Мегар д у ! — аьлла, корта та1ийра къеначу  
жа1уьно.

— Д1ахьажал цуьнга, муха хета хьуна и бере? —  
аьлла, воккхавеш соьга хаьттира Аслана, чехка йоь- 
дучу говрахь боьг1на хьостам санна, 1ечу 1имране а 
хьаьжна. — Партин стаг ву хьуна иза. Массо a xly-  
ма хаа лууш, массанхьа а кхочуш, халаниг уггар а 
хьалха шена т1еоьцуш, и дан г!ерташ стаг ву 1им- 
ран. Со х1унда лиэла моьтту хьуна кхузахула? И 
ву хьуна со айвинарг а.

Т1ам т1ехь ца1 бен воцу к1ант а вийна, бер ке- 
рахь нус а юьсуш, сайн йоккхачу стагаца, суо во- 
цург кхин белхало воцуш висира со. Цхьана сарахь

•
ван а веана; «Муха веха хьо? Х1ун хьал ду  хьоь- 
гахь?» —  аьлла, хеттарш а дина и д1авахана кхо- 
диъ де далале бераца йисинчу несана а, суна а пен- 
сеш х1иттийра, тхан х1усам юяйтира, шурина етт 
кхио нисделла шинара делира суна. Ткъа иштта 
1алашвеш хилча, муха 1ийра ву х1умма а ца деш  
чохь аьлла, 1имрана шен ах къуоналла суна схьа- 
елча санна къуонвелла араваьлла-м дера ву хьуна 
со ,— аьлла, Гимран хастийра, къеначу жа1уьно.

Д е  делкъал т1аьхьенга даьлла, арахь ч1ог1а йов- 
ха яра.

Бовхачу малхой, мохой якъийна r la -буц гурахь 
чудерзийнчу г1одмийн баса яхнера, х1етте а д1а- 
хьаьжча б1аьрг ца кхуьуш парг1атчу арахь сов хаза  
дара. Пийла хьоькхучу мохо арарчу зиэзагийн, бе- 
цийн, дагана там беш йолу, ц1ена хьожа яхьара. 
Д1о генна морхаш т1ехьахула охьаяьхкииа маълхан 
з1аьнарш дато х1орд санна perla басахь ловзуш  
лаьттара.

—  X lapa а яьлла x I o h c  лаха ара,— элира Аслана  
реза воцуш стигла а хьаьжна.

Къеггина ц1енчу стигалхула йоьдуш таь1ина-боь-  
машчу басахь йоккха дарта яра. Кху арарчу олха- 
заршна юккъехь уггаре а йоккханиг ю иза. Дарта  
атта евзар ю цуо шина метре кхоччуш д1а-схьа тес- 
начу т1емех а, цуьнан парг1ат лиэларца а.

—  Кху-а-кх, кху-а-кх! —  бохуш, къоро хезаш  
бара цо хьоькху мохь. И за шен дайх йисина аренаш 
ма хетта талла араяьлла, эр дара дарта гинчо.

— йистехьо шена карийча, Iaxap-м ч1ешалг сан­
на хьалаоьцуш ю хьуна иза,—  элира Аслана, дарта  
генна яьлча.

Tan, аьлла тийначу арахь, наггахь ж ах къаьсти- 
на юьстахбаьллачу уьстаг1ан 1ехаррий, когех бар- 
гол гоьхначу сан говран терсаррий бен хезаш х1ум- 
ма а дацара.

— Дийцахьа суна, Аслан, я хьайх, я балхах ла-  
днй хьайна хазахеташ дерг.

— Ас х1ун дуьйцур ду, сан к1ант! Болх оха му­
ха бо хьуна — хьайна а хаьа, сан вахар хьуна гучу 
кху арахь д1адахана. Диканиг берахь к1езиг гина 
суна; къуона волуш хьоладас вацийра, х1инца, х а ­
за зама т1ееача, къанвелла. Амма, къанвелларг а 
лаамца къуонлуш, г1уллакхда дог дог1уш, хаза  
зама ю xlapa. Цунах синтем хилла лиэла-кх,— эли­
ра Аслана, соьгахьа а вирзина.

Иштта къамел деш веана цхьана гу т1е кхечира 
тхойшиъ.

— Охьахаа, — аьлла соьгахьа, г1аж а тесна, мел­
лаша охьахиира Аслан.

— Хьоьга ма хьаьжжинехь хуур ду  хьо кхузара  
воцийла.

—  ХГунда боху ахь?
— Д ера  боху хьо оцу т1улга т1е хаарна, кхузара  

стаг цу т1улга т1е ца хуу дела.
Суо муха г1отту ца хууш хьала а г1аьттина, сайна 

гонаха д1а-схьа хьаьжира со, суна хьалха 1уьллуш 
бара, ах лаьттах а бахана, замано а, йочанаша а 
макхбина боккха т1улг.

Воккхачу стага леррина цкъа соьга, тГаккха т1ул- 
ге а хьаьжина:

— Хазчу йоь1ан т1улг олу кхунах,— элира.
— Дийцахьа, х1унда олу кхунах хазчу йоь1ак 

т1улг? ' •

—  Д укха хан ю иза хилла, цхьанне а бохург сан­
на дага а данТац и маца, муха хилла, амма кхузар-  
чу массарна а хаьа къиэчу Ж а \^ о л т а н  йо1 Пет1а- 
мат гуьнахь доцуш х1аллакьярх лаьцна долу дий- 
цар,— аьлла, долийра къеначу стага шен оьзна- 
яьлла луьлла Н ож ах  тоьхна ц1ан а еш.

— Ткъа муха дара иза? Дийцахьа.
Къеначу стага дийцира:
— Пет1аматапа веза а везаш, цунна т1ехьнйзаш 

хиллера цуьнан юьртара иза ша санна къечун Аьс- 
тин к1ант Абубакар.

— Ма г1олахь. Абубакар, юьртах ма валалахь, 
даго дикаииг ца хьоьху суна вайша вовшахдаларх,—  
бохуш, Г1ет1амат йоьлххушехь, шен къоьлла ядийна 
к1еззиг рицкъа лаха юьртах ваьлла Абубакар.

«Декъазчунна ден ц1ера а йог1у» — бохург сан­
на, цу хенахь Пет1аматах б1аьрг кхетта хиллера 
оцу юьртарчу цхьана хьоладен Оралбайн. Хаза йо! 
езаеллачу цу къеначу маймало къечу Ж амболтана  
т1е шен ялхо вахийтина хиллера, Пет1амат маре  
яийта шега, аьлла. Воьхна ша x ly  дийр ду ца хууш 
висинчу дас  йо1е и д1ахаийтина, бохуш дуьйцу. 
йо1а дуьхьало йина боху, rlyp яц ша цуьнга, аьлла. 
Т1аккха оьг1азваханчу Оралбайс нуьцкъах и. ялае, 
аьлла, шен ялхой арабаьхна.

Шена ца везачу стаге йоьдучул, яла резахилла 
Г1ет1амат, цхьанхьара а дала орца доцуш ша 
к1елйисича шийла дарц хьоькхучу буса, чуьра ара 
а иккхина, юьртах а яьлла д1аяхана.— Къеначу ста­
га, корта охьа а бахийтина цхьана минотехь ойла 
йира. Т1аккха лерина т1улге а хьаьжна, д1адийци- 
ра жа1уьно.— Цу буса араваьлла шина-кхаа дий-

нахь дас  лиэхарх ца карош яйна, бохуш дуьйцу, 
Пет1амат.

Ши-кхо бутт баьллачул т1аьхьа ц1а веанчу Абу-  
бакарна ц1ахь ца карийна шен хьоме Пет1амат.  
Де-буьйса ца лоруш, массо а маьПе кхочуш х1окху 
доккхачу дуьненахь лехна, боху, цо иза. Кхин и ка­
ра а ца йина, дикка хан яьллачул т1аьхьа, х1окху 
арахула схьавог1уш кху гу т1е охьахиъна, бохуш  
дуьйцу, Абубакар.

Ойлано б1арзвина, ц1еххьана д1ахьаьжча, ишт­
та лахахь 1уьллуш цхьа к1айн х1ума гина цунна. 
Tie а вахана, хьаьжча, иза хилла адаман коьртап 
туьта. И туьта а эцна, юха кху гу т1е ваьлла, г1ай- 
г1ане воьжна охьахиинчу Абубакарна шена хьалха 
1уьллуш ят1ийна яьккхина цхьа к1адийнан кийсик 
карийна. Шен б1аьрг ма кхийтти хиъна цунна и 
кийсик Пет1аматан кучах юйла.

Кхо дей, кхо буьйсий Абубакара даьккхина,—  
бохуш дуьйцу, — г1айг1ане воьжна, воьлхуш, кху гу 
т1ера меттах ца волуш. Пет1амат кху гу т1ехь бер- 
залоша йийна хилар а сацийна, кхаа дийнахь, кхаа 
бусий новкъа а вахана, шен белаш т1ехь генара 
схьа а беана, шена езаш хиллачу Пет1аматан бе- 
замна цу Абубакара биллина, боху, x lapa т1улг,—  
аьлла, сецира Аслан.

Со леррина хьаьжира т1улге. Цхьана стаге хьала- 
айбалур бу ала хала долуш боккха бара т1улг. Тапъ- 
аьлла шен дийцар саца а дина, къена стаг а хьаь­
жира со санна лерина т1улге.

—  ЛадогГал, хезий хьуна? — аьлла, хаьттира цо 
соьга, тохар санна, т1улга т1ера б1аьрг д1а ца тила- 
беш... —  Цо ден къаме^ хезий хьуна? —  аьлла, духа

Ц1еххьана лакхарчу корах тоьхначу х1уманан та ­
га а хезна корта хьалаайбира Хьамзата. ОыТазе  
корах арахьаьжначу моллас, суьлхьанацща цхьана 
айдинчу куьйган п1елг ластийра цуьнга. Воьхна, ша 
муха вог1у ца хууш, веана, буйнахь сара а болуш  
лаьттачу г1азанчийна хьалхах1оьттира иза.

Лерг лаьцна цкъа хьала а озийна, т1аккха гай 
т1е г1аж а 1оьттина, шена хьалха 1уьллучу т1улга 
т1е охьахаийра Юсупа Хьамзат. И вистхилале ша 
дан дезарг хууш, баьццарчу бархатан т1оьрмига 
чуьра къуор1ан схьа а даьккхина, корта охьабахий- 
тира Хьамзата.

...Цхьаболчара «лам» охьауьйзура, вукхара и хьа- 
лауьйзура. Цхьаберш мохь тоьхна «водзахьа» доь- 
шуш бара, вуын аз айдина «еса» шардеш бара. Цс- 
ра'н г1овг1ано, хьера к1ел 1ачул башха, ша доьшуш 
бетта мохь ца хозуьйтура Хьамзатана...

Кхузара йисте а ваьлла ладоьг1начунна г1овг1а 
ян мел лууш верг кху кертахь, дитташ к1ел дехкин- 
чу аннаш т1е охьахиъна ву моьттур дара.

Ма1а-Моллин хь'уьжарш цхьа ша тайпа rlnpcaui 
бара: хьуьжарш чохь йолу ц1енош, дина хан дага  
ца йог1уш сов шира хиларна, буьйдачу кибарчигех 
доьттина пенаш замано та1ийна цхьаццанхьашхула 
севсина, баккъаш т1е а девлла лаьттара. Арара 
дечиган кораш т1еч1аг1ийча кошахь санна 1аьржа 
яра чохь, уьш д1адиллича, 1ай, ша санна шийла 
хуьлура — корашкахь ах сов тоьхна англи доцу д е ­
ла. Серех дуьйцина чуьра— юккъера пенаш, кир то- 
хаза, ур-атталла мегарг поппар а хьахаза, цхьа- 
йолчу меттигашкахь матарлоьлла серий а гуш д а ­
ра. Щ енкъеш а, чохь говраш хьийзича санна аьгна,

54



лаьтташ яра; уьш т1уьна хиларна чохь даима а ма- 
тарбоьллачу поппаран хьожа йог1ура. Учара чуволу- 
чу дехкина, лаьжгаш санна даккхий т1улгаш дара, 
ц1еххьана кхуза нисвеллачунна ша хи йисте кхаьч- 
на а моьттур долуш.

Цундела, йовхачу хенахь оцу 1аьржачу кошара  
ара а довлий хах олий, самалха долура берийн. 
Уьйт1арчу дитташ к1ел 1охкучу т1улгаш т1е ехкина 
тишчу аннийн кескаш яра; кхуза охьаховшура доь- 
шуш долу бераш, моллина, я цуьнан зудчанна шайн 
rloierla кГордаяллац.

КЛеда ког а боккхуш, бад санна техкина, шуьйра- 
чу англнн не1арехь раз а йоьрзуш араелира моллин 
зуда Жовзан. Цхьа ц1еххьама хадийна х1ума санна 
и дешархойн йоккха г1овг1а, генахь диэкачу мозийн  
г1овг1анах таръелира.

— Юсуп! — аьлла, г1азанчин ц1е а яьккхина, док- 
кха сийна сирдиллина чийлак уча охьах1оттийра 
Жовзана.

Иагахь тахана а хи т1е хьажавахь, кхин цкъа а 
х1окху керта вог1ур ма вац ша, аьлла нигат дира  
Хьамзата шен дагахь, Ж овзана охьах1оттийнчу чий- 
ликах шен б1аьрг ма кхийтти.

Шен ц1е яьккхича, к1ажа хьовзийна Жовзанехьа  
а вирзина, резахилла корта та1ийра Юсупа. Т1ак- 
кха вухавирзинчу цо п1елг ластийна шена хьалха 
1ечарна юккъера шиъ хьала а гГаттийна, хи т1е 
хьажийра. И шиъ кех валале, Хьамзате баьхьа а 
белла, к1ари чу хьажийра г1азанчас.

Юьхь-сибат ц1ена долуш, т1ехьаьжча «масмалик»  
ДУ эр долуш Юсуп велахь а, х1инце дуьйна а мол- 
лех тарвала г1ерташ,»т1е чесучай, хьаса баьккхина

idapx— маьхьсий бен ца духуш, массо а моллин 
г1иллакх схьаэцна, цунах тарвала г1ерташ холчохь 
вара. Амма массо а лоха стаг санна, догтЛаьржий 

дегалий вара Юсуп, цуьнан даг^ткра охьавоьжна- 
чух исс эзар дакъа хиллал. Л оха стаг жайнахь ца 

магийна бохуш, молла ша а башха реза вацара 

цунна, делахь а цо хамталаш ца ен дела вацавора.
Чохь а, арахь а моллин хГусамна оьшург доьшучу 

бераша деш дара. Цул совнаха, мерзаниг Mala- 

Моллиний, цуьнан и ч1иж санна эккха йоллучу 
Жовзанний бен яа ца хууш санна: кхерзина кота- 
маш а, ч1епалгаш а, хингалш а, моз а, хьавла а ца 

ходуьйтуш латтадора царна бераш долчара.

Дийца оьшуш а дац, аттавехара молла. Моллел 

а атта ехара цуьнан Ж овзан. Моллас ламаз эцна, 
я ша когаш билина тесара хи дГакхосса а, пеша 

хьалха кичча 1уьллу дечиг кхе таса а мало йора цо. 
И за а, важа а дан дезаш дерш хьуьжарера бераш 
дара.

* * *

К1ари чу хьажийна Хьамзат, охьатесна шен баь- 

хьа а бицбина, 1ахаршца сакъераделла воллура. 

Денна бохург санна, моллас цхьацца буьйш 1ахарий 

дууш делахь а, к1ара царех ясса ца лора; тахана 

ца1 бийча, кхана ца1 я шиъ наха т1ебахьара мол- 
лина.

Хьамзатана б1аьрг ма кхийтти бевзира цхьа— ши 

де хьалха Ш алажерачу, тишачу чоьи чухула йихки- 

на йоккха 1аьржа шаьлта йолчу стага беана к1айн 
Iaxap. Цу стеган цомгушчу к1антана моллас х1ай- 

кал даьккхинера.

Ц1е санна догу, таь1ано-можа б1аьргаш Хьамза- 

тана т1е а х1иттийна, цуьнга ца1 деха гулбелча сан­
на лаьттара к1айн Iaxap.

«Тамашнйна доккха х1ума ду-кха иза: цхьана 
куьйггал бен доцчу кехат т1е а яздина, кочатесначу 

цу шина байто цомгуш стаг товар»,—  бохуш, ойла­

наш йора Хьамзата. — «И делан къайле ю, Iaxap 

бахьана ду»,—  аьлла, дагадаьхкира цунна моллин 
дешнаш, букъа т1е куьг а хьокхуш к1айн Iaxap 

хьоьстуш ша 1еш.

Иштта ойланаш еш Хьамзат 1еш, цу массарел а 

боккхах болчу 1аьржачу Iaxapo т1ехьахула беана 

кур а тоьхна, хьалаг1аттийра иза.
Дуцуш динчу доккхачу божалан маьПехь лаьтта­

чу к1арин пенаш чекх сагуш дара, цундела Хьамза- 

тана дика гора уьйт1ахь дерг.

К1арина гена боццуш боккха кхиъначу хьаьрса- 

чу хьоча к1ел, делкъан ламаз эцна а ваьлла 1еш ва­

ра молла, г1ийло схьахезаш дешархойн г1овг1а а 
яра.

Щ еххьаиа д1ахьаьжначу Хьамзатана, моллин 
керта вог1уш и к1айн Iaxap беана, Ш алжера стаг 

гира. Генахьо сецна, салам а делла, моллин де дика 
дира цо.

Моллас, дог ца дог1уш, таь1ано вистхилла, салам 

схьа а эцна:

—  Муха ву шун цомгуш верг? —  аьлла, хаьттира 

шалажхочуьнга д1а а ца хьожуш.
— Цомгушчунна Ноли яц, молла. Кхузара вуха 

со цунна Некхуьур ву-вац хууш дац, и холчахь ви- 

тина вог1у со,— аьлла^ жоп делира шалажхочо.

— Г1уллакх делан карахь ду, Т1уьйлиг. Ц о дин-

чунна резахила веза,—  аьлла, жимчу тукарца шен 
ц1азап1елган м1ара хадийра моллас.

—  Реза ву со, дала мукъ лахь, реза ву. Кхиэл де- 
лехь ю,—  элира ТТуьйлига, Лелвелла корта охьа а 

бахийтина.

Поли ца хилла-кх цуьнан к1антана. М а беркат 

доцуш Iaxap бу хьо, тоххарехь моллас бийна баа 
безаш хиллера хьо, —  аьлла, дагадеана, леррина 

оыг1аз а вахана, «1айчу Iaxape хьаьжира Хьамзат.
—  Ма1а-Молла, со сингаттам алсамбаьлла, док- 

кха г1уллакх дахьаш веана хьо волчу, —  элира ша- 

лажхочо, лаьтта хьаьжначуьра айа ца луш.

—  Х1ун ду иза? Схьадийцал.
— Цу к1ентан нана юхаерзо дагахь ву со, молла.

К1елхула хьаьжна Т1уьйлиге б1аьрг туьйхира
моллас, вист а ца хуьлуш.

Пелъелла алаша санна, кога т1ера хийца а вел- 
ла, корта хьала ца ойбуш:

— Цу к1ентан цамгийла ч1аг1йинарг и ненах вак- 

кхар ду моьтту суна, молла... Харц луьйш шен не- 

нан ц1е йоху цо,—  аьлла, чекхвелира шалажхо.

Тукар охьа а диллина вуха а ТТуьйлиге а хьаьжна:

—  К1ант г1елвинарг делан къайле ю,— к1еззиг 

собар дира моллас.—  Х1усамнана юхаерзо мегар ду 
uiaplo ма баххара г1уллакх дахь,—  аьлла, жоп де­

лира моллас.

Хало къурд а бина, юьхьа т1ехь кхин а ч1ог1а син- 

гаттаме хилира Т1уьйлиг.

— Кхетий хьо ас бох}'чух? —  аьлла, духа хаьт- 

тира моллас.

—  Со ч1ог1а кхета хьуна цунах, Ма1а-Молла.
— Н аккха? »

— Х1усамнана реза яц uiaplo бохург дан, сан 

молла.

—  Ой, ткъа х Iун боху цо? - аьлла, ша 1ачуьра 

хьала а айалуш, цецвелира молла.

—  Кхечуьнца буьйса а яьккхина соьга юха ца ян, 
шуьйттазза шен корта боккхуьйтур бу ша бохуш, 

карзахъяьлла хьийза иза.

Кхузахь, цомгаш волу к1ант сиха тоцаваларна 

бехке муьлха ву ца хууш, воьхна висира Хьамзат: 

ш ар!о  бохучунна дуьхьалъяьлла нана ю техьа, сих- 

ха ц!а а вахана цуьнга и кхочуш ца дойту да ву те­
хьа, я шех беркат ца даьлла к1айн Iaxap бу техьа 

бехке? —  бохуш, дагахь хеттарш дора Хьам­
зата.

Остог1пируллах1, остог1гшруллах1... И х1ун шай- 

т1а ду? —  аьлла, молла кхин а ч1ог1а цецваьлла 

хьаьвзича, моллина резахилла, к1ентан нана бех- 

кейира Хьамзата.

—  Шайт1анах —  шайт1а бен х1ун хир дара. Ам­

ма цу к1ентан цамгийло чот йохийна сан... П о  да- 

хьара ахь сан молла. Хьан г1уллакх аса а, дала 
а зен дойур дац, дала мукъ лахь, —  аьлла, дийхира 

шалажхочо, шен 1аьржачу кхакханан куйн к1еззиг 

б1аьргаш т1ера хьала а айъина.

—  Мегар ду, Т1уьйлиг. И шайт1а ша даийта суна 
т1е, —  аьлла, к1айчу п1елгашца шен к1еда, хьаьрса 

мекхаш а тодина, хьалаайавелира молла, Т1уьйлиге 

къамел чекхдаьллийла хоуьйтуш.

Ш алажхо ондда г1улч йоккхуш кехволуш велахь 

а, и тергалвеш лаьттачу Хьамзатаи даго: «Сихха 

баккха ког, т1аьхьавуьсу хьо»,—  бохура.

—  Нуьйлиг вуха х1унда веанера, молла? —  аьлла, 

хаьттира, дешархой д1а а хецна т1е*еанчу Юсупа.
—  Юсуп, Пуьйлиган х1усамнана евзий хьуна, 

муха стаг ю иза?

Юсуп гучуваьлча, ша схьаэцна баьхьа буха охьа 

а биллина, вуха а к1арин юьйцинчу кертан пенах 
тасавелира Хьамзат.

—  Дукха дика евза,— элира Ю супа,—  муха ца ев- 

за ц1арна а ц1еяхана, иллешца йийцина г1ойт1ар- 
хойп Келипат...

—  Ой, Келипат элира ахь?

—  Элира дсра-кха, цуьнан хазалла къуьйсуш, 

хьог1ана вон ц1е а яьккхина, ца яьлла яхнера Т1уьй- 
лиге Келипат.

Келипат... Шен цуьнца цкъа-шозза ирахь1ар 

дагадеанчу моллина ц1еххьана карлаелира иллешца 

йийцина Келипатан хазалла: коканаш санна 1аьр- 
ж а догу б1аьргаш, ц1ен бархат санна лепаш ду- 
ткъа балдаш, иштта ц1ена, хийцалуш бос керча 

юьхь-сибат.

—  Юсуп, Т1уьйлигана иза юхаерзо дага- 
деана.

—  Тамаша бу-кха и Келипата дахь.

—  П ур ю, суна хаьа rlyp юйла, —  аьлла, ч1аг1- 

дира моллас. —  Амма и шайт1а шар1ан бакъонна 

дуьхьалдаьлла ду боху. К1ентан цамгийло вохийна 

Т1уьйлиг х1уъа а дан кийча ву. Ас т1едуьллу хьуна 

цуьнга ладуг1уш хилар а, Келипат суна т1екха- 
чор а.

—  Ас иза сайна т1елоцу, —  элира Юсупа даг т1е

куьг а диллина.—  Амма кхоам бу-кх цуьнан цхьана 

ялхочуьнан кераяха дезачу...

—  Цуьнан ойла еш-м со а вара, делахь а вайн 
къоман 1адатехь эхь ду оьздачу стагана и зокх хье- 
гар шена т1елаьцча.

—  Ас дукха хан йоцуш дешначу жайно и кхо- 
чуш ца деш а магайо иштта йитина зуда юха,— эли­

ра, к1еззиг собар а дина, Юсупа, Келипат шена т1е- 
лаца шен йиш йоцийла хиъча.

Хьамзат, лерг пена т1е а диллина, ладуг1уш вара.
—  И х1ун жайна ду ахь дешнарг? —  аьлла, ша 

1ачуьра хьалаиккхира молла, ши б1аьрг а къар- 

зийна.
—  «Ж абраилан весеташ»,— элира Юсупа молли- 

га д!а а ца хьожуш.— Ц о яздо: «Цу г1уллакхана 

сутар хиллачу наха шайггара даьккхина ду иза»,—  

бохуш.
—  Шери1атехь нийса а долуш ц1ена г1уллакх и 

делахьара, Шеларчу кехатех ловзуш, нехан кота- 
маш лечкъош лиэлачу Бискас динарг могуьйтур 

дацара, —  аьлла, т1етуьйхира Юсупа, кхин корта 

хьала ца айбеш.

—  И х1ун дара цо динарг?

—  Церан юьртарчу Пуданта ша вехна волуш 

сих а велла шен зуда йитинера. Ткъа и юхаерзош 
«хьанал» ян Бискица буьйса яккха яхийтинера. 

Шозлаг1чу дийнахь йита ца лууш сацийнера Бискас 

Пудантан зуда,—  Ой, мегар дац и, ц1е таса оцу не­

хан зудчун,—  шега аьлча:— Х1ан-х1а, юьтур яц, иза 

санна товш зуда хилла яц соьца,—  аьлла, дуьхьал- 

ваьллера Биска.

Цхьа к1ира даьлча# Пуданта ша кхин т1е туьма

а делла халла йитийтинера цуьнга шен зуда,—  аьл­
ла, дийцира Юсупа.

Хьамзат, ц1аро вагийча санна, ша лаьттачохь 
корта хьаьвзина охьалахвелира. Оцу* шен ихийтта 

шарчохь цул инзаре х1ума ца хезнера цунна.

—  Юсуп! —  аьлла, хадош дош айдира моллас,—  

ас т1аьххьара а боху хьоьга: эвлаяийн къайленаш 

яккхий ю, ма г1ерта царех кхиа!.. Ашх1аду аллаи- 

лах1а иллаллах1, ва ашх1аду анна Мухьаммадар- 

расуруллахН.. Дела хьо воккха ву, пайхамар бакъ 
ву! Ткъа и эвлаяаш дала шайн къайле ц1анъярш 

бу,—  аьлла, шуьйрра ши куьг а айина до1а дира 

моллас. Моллас санна ша ца динчу доТанна, ши 

куьг юхь т1ехула охьадаьхьира Ю супа а.
П ехь хан елира и шиъ вовшашка вист ца хуь- 

луш.

К1ари чуьра Хьамзат, шена хезначух кхеравелла, 

акъ а ваьлла 1еш вара. «Пайхамар... къайленаш... 
эвлаяан... шаьш бакъ бан...» Стелахаьштигаш санна 

цуьнан коьртехь лиэла и дешнаш бен кхетамца со- 
цуш кхин деа х1ума дацара.

—  Сан молла бехк ма билла суна, ас делах 
тоьшалла до хьуна,- айса жайнахь дешнарг бен 

хьоьга ца аларна.

—  Юсуп, со теша хьох, и суна а хууш ду. Амма... 

амма и жайнаш 1орадаха мегар дац, Юсуп. И мотт 

хьайна х1унда белла хаа деза хьуна! Иза-м, Юсуп, 
стагана шен дагахь дерг д1алачкъо хаийта белла 

бай, —  элира молла<?, шен сийна ира б1аьргаш му- 

та1еламна т1ехь а совцош.

—  Ткъа, бакъ дац иза, сан молла? —  аьлла,

хаьттира Юсупа, моллина хьалха бехкалавоьдуш, 

шен аз а г1елдина.
—  Бакъ ду нза,—  элира моллас, к1еззиг собар а 

дина.—  Делахь а... И бакъ дерг массарна а хиъча, 
х1ун хир хаьий хьуна? Адам шен лааме дер ду, вай- 

шинна бетта етг хир бац, —  аьлла, юха а аз лах- 

деш, ша жоп делира моллас шен хаттарна.

— Жайнахь и бакъдина дуьйцу дела элира аса-м 

хьоьга иза, сан молла.
—  М-х, бакъдина... И бакъ дерг котам а йина 

д!ахеца мегар дац ца бах ткъа ас хьоьга, цуьнан 
атта ц1ога лоцур долу дела. Бакъ дерг ламанан ле­
ча а дина д1ахеца деза, Юсуп, цхьа а цунна т1аьхьа 

ца кхиийта.
Ма1а-Молла, оцу Мо1зар —  Хьажин мута1еламех 

цхьайтта шо хьалха дешна а ваьлла, наха ц1е яьк­

кхина стаг вара. Хьажина везаш, цуьнан хьоме 
мута1елам и хиларна дешна ваьллачу шарахь дуьй- 

на х1оттийна жам1атан молла вара иза.

Тахана M alac, кху шарахь дешна волуш волчу, 

шен воккхачу мута1еламе дина къамел цунна керла 
дацара. Шен хенахь Ма1ин а хилла шен хьехархо- 

чуьнца и санна долу къамел. Дагабог1ура цунна 

шен цуьнца хилла къийсам: 1индаг1е а х1оьттина, 
къечу стагера сов шай даккха г1ерташ, аьрша сегго- 

чу совдегархочунна ахархошначул к1езиг х1унда 

диллина закат? M alac молле аьлча, цо тахана 

Юсупе аьлларг а аьлла цо сацийра иза.

Чесучан г1овтал т1ехула, некха т1е диллинчу кис- 
чара схьа а даьккхина, хьолт1ам санна долчу дашо 

сахьта т1е хьаьжира молла, т1аккха стигла а 

хьаьжна: »

—  Делкъламазана тТаьхьа вуьсу-кх, со, —  эли­
ра цо.

—  Иза-м сарахь доькхуш дичахьана д1адолура,—  
аьлла, куьг ластийра Ю супа.*-Татас к1ант ваийти- 
нера, котамаш кхарзийтина ша, хьо а валош соьга 
вола,аьлла.

—  И за харцахьа дац, — аьлла, шен сийна басар 

хьаькхна Iaca а эцна мута1еламана хьалхавелира 
M ai а-Молл а.

& # ❖

Воьхна, ша мичахь ву ца хууш, к1арина дуьхьал- 

тоьхначу з1арах тасавелла лаыта Хьамзат текхна 
охьахиира. Шена хьалха баккхий можа б1аьргаш а 
бетташ 1уьллу к1айн Iaxap хьаьстира цо, цуьнан 
довхачу хьаж т1е барташ а бохуш.

Ара а баьккхина и д1ахеца дагахь, меллаша хьа- 
лаайбира Хьамзата к1айн Iaxap. Нагахь цхьанна 

гахь, xlapa лачкъо г!оьртинарг хир ву-кха со аьл­

ла, дагадеана, Iaxap буха охьа а биллина, ша муха 
волу ца хууш чуьра ара а ваьлла, ведда, хьуьжаран 
керт йитира цо.

Малхбузе г1оьртина де х1инца а тов етташ довха 

дара, цундела йоккхачу юьртан урамаш тапъаьлла 
даьсса дара.

Хьуьжаран 'кех а ваьлла, новкъа охьавог1у Хьам­
зат, жам1атмаьждиге кхечира. йиллина лаьттачу не- 
Iapax чухьаьжначу Хьамзатана, маьждиган ц1енкъа 

юккъе тесначу можачу истанга т1еХь, къур1а доьшуш 

1аш воккха стаг гира. Кхузахь бен дага ца деара цун­

на к1ари чу воьдуш т1улга т1е охьадиллинчохь диси- 
на шен къуор1а. Вэьхна сецначу Хьамзата ца ваьл- * 

ла ладуьйг1ира воккхачу стача доьшучуьнга: харц-

луьйчушна дан дог1у та1зар, жоьжахатахь хиндолу 

1азап а, дела воккха хилар, цуьнан пайхамар бакъ 
хилар а ч1аг1деш дара воккхачу стага къуор1ана 

т1ера схьадуьйцуш дерш.
Уьш Хьамзатана эзарза а хезнера. Амма тахана 

цунна к1ари чохь 1еш хезнарг Хьамзатан даге ла- 
луш дацара. Тахана мута1елама моллица дийцинарг 

хезначу Хьамзатан дат чу шеко йоьжнера, жайнаш 
т1е яздинарг ма дийццара сийлахь дуй те аьлла. 

Цу шеконо таро йохийна вара жима стаг.
Кху сохьта стигал т1ейоьлхур ю, латта бухдер ду 

моьттура Хьамзатана. Масийтта аьрха, кхераме ой­
ланаш стелахаьштигаш хуьлий чекхйовлура цуьнан 
къуоначу дагах. Оццул и тешаш, цунна везаш волу 

молла ямарт хилча, х1ун дийр ду ца хууш воьхна, 
кхоччуш ойлано г1елвина, г1айг1анца ц1а веара 

Хьамзат.
—  Хьамзат, хьо ма г!ийла ву, могуш вуй хьо? — 

аьлла, коьрта т1е куьг а диллина, хаьттира цуьнга 

нанас.
Ш а х1ун эр ду ца хууш, корта охьа а бахийтина 

сецира к1ант нанна хьалха. Дукха дара ала лууш, 

хатта дезаш дерш. Ткъа муха хоттур ду?

Бос байна лаьттачу Хьамзатана леррина б1аьра 

а хьажина:

—  Вистхила, корта лозу хьан? — аьлла, хаттар а 

деш сингаттаме хилира нана.

— Х1ан-х1а, ца лозу, —  аьлла, нана теша а йина, 
кхийрачу кеда шена доьттинчу 1аьржачу чайнах 

Цхьа-ши къурд бира к1анта.

Т1аккха, шена нанас дукха хан йоцуш тишчу ис- 
харех, туре а тухуш, ййна мачаш д1аяьхна маьнги

к1ел а теттина, шуьйра йнст иолу к1айн б1ег1агаи 
куй, паднар т1ехула пенах тоьхначу хьостамах д1а а 

оьллина, охьавижира Хьамзат.
Наб кхетатуьгуш яцара: вижа дагахь б1аьргаш цо 

хьаббича, чот йоцуш ирча, масийтта гайпана г1ан- 
набарш х1уьттура цунна дуьхьал. Вехха 1иллира 

Хьа 1мзат набаран тар а тесна и ирча сурташ шена 

т1ера д1атуьттуш... Цкъа стиглара охьавужура иза, 
т1аккха бердах воьдура.

...Латийнчу товхана хьалха а хевшина, техкина 
лекха к1айн куйнаш а долуш, еха к1айн мажош а 
йолуш кхелахой бара, Хьамзате а хьоьжуш, харц 

кхелаш еш...

1уьйранна Хьамзат ша вижинчу черта т1ехь са- 
мавелира. Цуьнан г1евлангара кенан г1айба а, цуь­

нан корта а хиэ башийча санна бара.

Хьамзат уча ваьлча, дуьне ша ма дарра лаьтташ 
дара, малх а селхана санна хьоьжура. Иштта, кхин 
гIайгIа йоцуш гуттар а санна, бешахь диэкаш олха- 

зарш  а дара.

Дукха хан яцара Хьамзатана и молла дика стаг 
а хеташ везаш хилла: — «Ч1ог1а дика стаг ву мол­

ла. Схьадийцарехь и ву-'кх уггаре а хьалха ялсама- 
не боьлхучарна юкъахь хинверг», —  бохуш, ойла 

йора Хьамзата, шурел к1айн бедар а юьйхина, Iaca 

а луьйзуш шайн кет1ахула молла рузбанамаьждиге 
воьдуш гича. Амма тахана мута1еламца моллас ди­

на къамел духа а дагадеача, хорша еача санна, шен 

лаамехь воцуш вега а велла, элира Хьамзата шен 

дагахь: «к1айн ду моллин духар, ц1ена къиэга цуь­
нан юьхь-сибат а, амма коьртехь— боьха ойла ю, 

кийрахь — 1аьржа дог а ду̂ >.

AIECIltill К1АЙП МОХА

Щерпошт Къилбехьа йоьдура. Купе чохь тхой- 

шиъ беи стаг а вацара.
Лидия Андреевна, аьлла шен ц1е яьккхина, сан 

некъахо, лекхочу дег1ахь, дуткъа-декъа 1аьржачу 

аматахь, юьхь-еибат а долуш, зуда яра. Купен кора 

хьалха, стоьла т1ехь, ша х1инцца ц1ерпошт сецна- 
чохь эцна, кхехкийна котам йоькъуш лаьттара иза. 

Котам екъна а яьлла, хьалаайиичу куьйган харцхьа 
аг1онца, шен коьртара къорза йовлакх тодеш иза 
йоллуш, ц1еххьана б1аьрг кхийтира сан, цуьнан 

1аьржачу к1ажаршна юккъехь, ло санна к1айчу ме- 

сийн цхьана мохнах.
М а дарра дийцича, Лидия Андреевнан х1инца а 

хаалуш къуопачу юьхьа т1ехь иза товш йоцу дела, 

1а а ца велла:
—  Х1ун бахьана долуш к1айелла хьан месаш?— 

аьлла, хаттар дира ас цуьнга.

Дуьххьара, сан хаттар шена цахезначуха дитина, 

жоп ца делира суна цо. Делахь а, цкъа а, ш озза 

а бохург санна ас цуьнан тидам барна, я ша nala- 

елла тхойшиъ х1ума Диъна долуш дийцира цо:

— 1942-чу шерап аьхкенан довха къегина де да­

ра, йоьттина т1ехь дархой а болуш тхан санитарии 
ц1ерпошт Рыбинск-г1али чу кхаьчча,—  аьлла, йолае- 
лира Лидия Андреевна, т1ергаш санна, лилул-сийна 

пхенаш т1е а девлла долчу шен декъачу шина куьй- 

ге а хьаьжна. Таь1но къора хезаш долу цхьа аз до- 
цург, дуьххьара хьаьжча, иза къуона еш х1ума да- 

цара.— Щ ерпошта чохь болх беш берш дог-ойла 
айаелла, балха т1ехь кадолуш бара. Дийнахь 

цкъа-шозза бохург санна бевзинарш буьтуш, цабев- 

заш берш т1еоьцуш тхо 1емина делахь а, хьайн 

куьйго динчу г1уллакхаца г1оли хилла кога х1ит- 
тинчех къаьсташ халахетара, керланаш са парг1ат 

доцуш т1еоьцура. Вагонаш чохь массо а х1ума а 

деши санна къегина дара: мотт-г1айба ло санна 

к1айн —  ц1ена яра, лоьраш а царна rlo деш берш 
а, к1айн халаташ а юьйхина, катоьхнна болх беш 

бара.
М ассо а айвелла, дархой т1е а баьхна, царна т1е- 

ра бедар а хийцина новкъа довла кечделира тхо. 
Дархошна юккъехь сакъералуш къамелаш доладе- 

лира: цхьаболчушна хаьара шайн дайх йисинчу, йи- 

ша-ваша долчу меттигашка шаьш кхочурбуйла, ву- 
кхарна дагаоьхура х1инцца, дукха хан йоццуш шай- 

ца т1амехь хиллачу г1уллакхийн суьрташ. Делкъан- 

на х1ума йиъначул т1аьхьа вагонаш ч^охь сов ч1ога 
тийна дара.

М ассо а х1уманца новкъа довла тхо кечделлехь, 

а, тхуна цахуучу цхьана бахьаненна, паровоз ба- 

цара схьатосуш.

Де йисте долуш лаьттара...
Шеххьана, малхбузе хенан г* тийна хилар дуохош,

гудокашка маьхьарий девлира. Х1аваъ маьрша дац 

аьлла орца даьккхира.
Санитарии ц1ерпоштаи начальник нолчу манора 

Анна Сергеевна Танетас команда делира: «Кораш , 

не1грш ч1ог1а т1еч1аг1аде, цхьа дег1 вагонаш чуьра 

ара ма дала! Уггаре а хьалха —  собаре хила!» —  
аьлла. Пехьовеуш берш боьхна хилча иза дархош- 

на новкъа хир дуйла хаьара цунна. Цхьа минот 
ялалий вагонаш чохь массо а х1ума низамца д1а- 
нисдина, массо а шен-шен меттехь лаьтташ вара. 

Цхьа а вист хуьлу1н вацара. Халчу дархоша к1оргга 

доь1у са доцург вагонаш чохь хезаш х1ума дацара.

Г1овг1а кхин а т!е ч!аг1луш яра. Корийн англи 

декаш дара, тхов т1ера схьахезаш, лелхачу бомба- 

нийн гаьрташа ден татанаш дара. Д\ера к1ел етташ 
санна хезара яккхий тоьпаш-зениткаш. Иккхинчу 

бомбанан гериг а кхетта цхьана вагонан коран 
англи дохийра, вукхунна корехула чукхетта гериг, 

ихьег1аш т1ехь лаьттачу стоьла г1 е юьйжира.

Вагонаш чохь цхьа дег1 дистхуьлуш дацара. Дар- 

хошка хьовсуш берш тохара санна шайн г1уллакх 
деш бара: дархошна х1ума яош, царна хи малош, 

к1елхьара мотт тобеш, церан юьхь-куы дуьлуш, 

ц1анонга хьовсуш бара. М ассо а, хилла х1ума до­

цуш санна, дог парг1ат болх беш вара. Амма. ма 

дарра дийцича берриге а 1ад санна булабелла-м 

бара. Хала х1ума дара иза, —  элира Лидия Андре- 

евнас, к1еззиг а сецна, леррина соьга а хьаьжна.— 

Дан rlo доцуш, xlopa секундехь бохург санна хьо 

охьавожо кечъелла хьийзачу 1ожаллина к1елхула, 

волавелла цхьана а х1уманна т1ехь гал ца волуш 

балхахь латта дезар;* Санитарийн д1аловчкъа таро

яра, амма муха г1уртур ву, куьг айбина шен дег1ан 

дола дан таро йоцу дархо к1ел а витина шен са 

к1елхьара даккха?

Иштта ирча лаьтташ чекхъелира буьйса. Сахилча 
а, цхьа наггахь йоцчу ханна доцург, селхана сарахь 

санна етташ яра бомбанаш. Шолг1а де а иштта чекх- 

делира. Кхин хийцам боцуш т1ееара суьйре а. 

Адамаш, тохура санна лер доцуш, тийна дара, цхьа 

а дархо —  суна хала ду,—  олуш вацара. Жимчу а, 

воккхачу а —  муьлххачун а юьхьа т1ехь деша тар- 

луш дара иза.

Вагонаш чохь тийна дара. Лоьраш  а, санитараш 

а вовшашка шабар-шибарш деш бара, чохь г!овг1а 

яккхарна кхоьруш сапна...

Духа а са хилира, амма чан-къахь х1оьттинчу 

арахь гуш бацара малх. Вагонаш чу кIур х1оьттине- 

ра. Цхьанхьа, генахь а йоцуш карзахъяьлла йогуш 
ц1е яра...

Дийцар саца а дина, корах арахьаьжира Л и ­

дия Андреевна. Ехха 1ийра иза соьгахьа схьа ца 
йоьрзуш. Цуьнан юьхь ган лууш, хьалаайавелла- 

чу суна, чукхеттачу цуьнан бесни т1ехула охьабо- 

г1уш боккха хин т1адам гира.

—  Д1адаха ца тарлора ш уна?— аьлла, хаьттира 

ас цуьнан дате х1оьттннарг хийца лууш, цунна да- 

гаиккхинарг кхоччуш хала х1ума дуйла сайна 
хуъушехь.

—  П аровоз тхуна бала тарлуш дацара. Иштта 

хала кхин цхьа де а даьккхира оха, —  аьлла, жоп 

делира цо, тохура санна соьгахьа а йирзина, хий- 
цаделлачу озанца. «

— Цу дийнахь цхьана а дархочо дуучух мотт ца 

туьйхира.
Г1овг1а лаг1луш яцара. Лерга юххехь, вагонаш 

а ластош, тата делира. Вагон чохь цхьа дег1 мет- 
тах ца делира. Цициган к1орнеш санна вовшах а 
хьаьрчина, цхьана маьПе йоьлла лаьтташ яра къуо- 

на ши йо1 — еанитаркаш. Кхин цкъа а иштта ч1о- 

г1н тата далахь, массо а х1ума х1аллакьхир ду 
моьттура. Амма мостаг1чун х1уьттаренна санна ц1ер- 

пошт ша йолччохь лаьтташ яра, цунна чохь дехаш 
адамаш а дара.

Бомбанаш еттар тохура доладаларе хьаьжжина, 

саца а ц1еххьана сецира. Чохь а, арахь а цхьа та- 

машийна тиэм х1оьттира. Хьалха меттах а ваьлла 
и тиэм бохо лууш цхьа а вацара: иза бакъ хиларх 

тиэша хала дара.

Делахь а иза иштта-м дара.
Вагонаш ца хууш санна ц!еххьана хаалуш мет- 

тахъевлира, х1инца муьлххачунна а хаьара тхан 
ц1ерпоштах паровоз теснийла. Ю ха а вагонаш алеа- 

мо меттахъевлира, ц1ийза юьйлаелира. Щерпошт 

д1айолаелира. Т1аккха, цу кхаа дийнахь дуьххьара, 

берриге а корта а бихкина волчу, цхьана халчу д ар­

хочо г1ийла са даьккхира.
Щерпошта чохь массо а болх беш берш: лоьраш а, 

церан г1оьнчий а поездан начальникан вагон чу 
кхайкхира. Ц1ерпоштан начальника х1ун эр ду техьа 

бохуш ойланаш еш бара берриге а. Гуттаре а са- 

къераделла, каде лелаш йолу иза тахана г1елъелла, 

юьхьа т1ехь бос боцуш чу а яьлла, г1ийла йистхи- 

•лира:
— Баркалла хуыиц шуна, накъостий! Аш мас-

сара а шайга дог1ург лелийра. Х1ннца д1а-схьа 

г1ой шайн мегтигашкахь хила.

Со сайн вагон чу еача, дархой г1ийла илли олуш 
бара: »

Х1ай 1аьржа хьарг1а, х1ай 1аьржа хьарг1а,
Хьо суна т1е х1унда хьийза?

Сох хьуна x I o h c  хир яц хьуна.
Х1ай 1аь£жа хьарг1а, со хьан вац хьуна...

Оцу кхаа дийнахь-бусий лаьттина и хало лайна- 
чу сан дагна и г1ийла узам хезча, собар а ца 

тоьъна доггах йилхира со. Ханъяьлла йоккха стаг 
санитарка, т1е а еана со мара а йоьллина, тея rlep- 

таш яра.

...Хьоме сан всжарий, шу духа а кога х1уьттур 
ду, шу дуккха а дехар ду, аш царна ч1ир юьтур 

яц, дерриге а доькхур ду, —  бохура ас сайн дагахь 
тийна 1охкучу дархошка а хьоьжуш, сан корта а 

лаьцна санитарка лаьтташ.
Тхан ц1ерпошт г1алех араелира, стиглахь малх 

кхеттера, суна хетарехь цхьана а заман чохь ца кхет- 
тачу хьесапехь къегина, хаза. Вагонаш чохь х1нн- 

ца духа а хезаш дара сакъералуш ден къамелаш, 

даггара беламаш а, вовшашца бен бегаш а. Поезд 

машаречу махка юккъе йоьдуш яра.

—  Сан хьоме Лидинка, х1инццалц суна ма ца 
гинера xlapa хьан коьртехь,—  аьлла, куьзганан 

эхик еара санитаркас суна хьалха. Ши б1аьрг а 

ц1анбина со куьзганна чу хьаьжча гира-кх суна x la ­
pa к1айн моха сайн месаш юккъехь,—  аьлла, йов- 

лакх к1ел д1анисйира Лидия Андреевнас шен ме­

саш. Леррина хьаьжначуьнга дуккха а дийцарш 

деш дара цуьнан елакъежар. М ассо  а х1уманна ре-

захилла, дахаран хама хууш, ч1иранна кийча волчу 
стеган бен хила тарлуш яц иштта юьхь.

—  Рыбинск-г1алин станцехь айса даьккхина и 

кхо де-буьйса сайна дагадеача, —  аьлла, юха а 

йистхилира Лидия Андреевна, хаалуш аз а айъи- 

на, —  мохь тоьххина ала лаьа суна:
—  Суна лаац кхин т1ом хуьдийла! Дийначушна 

машар оьшу!



Х1ЕТЛХ1» ДЛ ЬЙНЛ

Сой, Бораханан Амхьаддий берахь дуьйна а ч1о- 

r la  вовшийн везаш ши доттаг1 вара. Школехь деш­

на чекхвалар цхьаьна хилира тхойшиннан. Школера 
ваьлча д1а-схьа къаьетира тхойшиннан некъаш; со 

университете деша вахара, Амхьад, алсамо алапа 

дог1уш, атта болх а карийна, ц1ахь сецира.

Цкъа и вевзанчунна вицлур воцуш, дог ц1ена, 

оьзда накъост Амхьад волудела цхьана а хенахь 

и дагара а ваьлла зама йоккхуш вацара со, амма 
тхойшиъ вовшашна газа дикка хан елира.

...Тахана, ц1еххьана дагахь а доцуш, тхойшинне 

а хийрачу г1алахь, вовшахкхийтира тхойша.
Амхьад, замано хаъал юьхь мажар а йохуьйтуш 

хийцинера; цуьнан гиччош дато чан т1ейиллича 

санна, шайн тохарлерачу 1аьржачу басах девлле- 
ра. Делахь а цуьнан дуькъуо даьллачу ц1оцкъа- 

маш к1елхьара, сайна хийла дийладелла, х1и«ца жим,- 

ма кхоьлина б1аьргаш ма гиннехь и вовза а вев- 
зина, воьддушехь мараиккхира со Амхьадана. 

Иштта со шена гина хазахийтира ча санна сох 

схьахьаьрчинчу Амхьадна а. а

— Вацара со, Амхьад, вайшиъ дийна а волуш 

вовшашна гур ву моьттуш. X lapa  к1езга х1ума 
дац,—  аьлла, цу г1али чохь уггаре а тоьлаш йолчу 

ресторане ознйра аса сайн доттаг1.

Цхьана х1уманна ша бехке волуш санна юьхьа 

т1ехь ц1ий а велла:
—  Х1ан-х1а, ма rlo вайшиъ цу чу, аьлла, ву- 

хаг1оьртира Амхьад.
—  Вало, вало, ма дийца иза,—  аьлла, со къар а 

ца велла, ресторана чувахара тхойша.
Вовшашка хеттарш дина тхойшиъ валале даар 

малар а х1оьттщэа хьалха.

Чаг1аран кад хьала а айбнна:
—  Амхьад, вайшиммо вовшийн ца гуш даьк- 

кхинчу х1окху итт шарахь цхьа де хьо вицвина 

даьккхина вац со. Вехалда хьо, —  аьлла, ас кад 

д1акховдийча Ахьмадан кад стоьла т1ехь лаьтташ 

бара.
—  Баркалла хуьлда хьуна, 1усман. Д1а.мала 

ахьа,—  аьлла, кедах куьг а ца тухуш, ша 1ечуьра 

хьалаайвелира иза. Цец а ваьлла хьаьжира со 

Амхьаде:
— Ой, схьа мукъана а тоха кад,—  аьлла, аса де- 

харца сайн кад д1акховдийча:

— Бехк ма билла суна, маллане а и молуш вац 

со. Суна там хир бара ахь хьайн кад д1амалахьа- 

ра ,—  вуха а хьалаайвелира Амхьад.

Сайн кад, на молуш охьа а х1оттийна:

—  Ткъа вайшиъ вовшашна ца гуш оццул хан а 
яьлла, тахана деанчу кху дийнахь сан кедах кад-м 

тоха мегар ма ду, —  ас аьлча, ц1ий а велла, воьх- 
на соьга схьахьаьжир?, Амхьад.

— М а ала иштта, 1усман, сан ниш яц хьуна и 
мала,—  элира цо корта а ластийна.

—  Дуй биъна ахь?
—  Х1ан-х1а. *
— Дийцахьа ткъа, х1ун хилла хьуна?
—  Днйцича а \1инца т1аьхьа ду иза, 1усман.
—  Дукха хан юй ахь xlapa ца молу?
— X lapa ворх1алг1а бутт бу.

— Схьахетарехь. цхьа доккха бахьана доцуш-м 
дац иза, Амхьад, дийцахьа суна.

Корта ластош, балдашца, синкъераме х1умма а 
дац хьуна, бохуш санна вела а къежна, т1аккха 

хаъал юьхь макх а луш сецира и. Со а воьхна и 
санна сецира.

— Bopxl бутт хьалха дара и,—  аьлла, ца лууш, 

г1оьртина балдаш дега а деш, долийра Амхьада. — 
Хьуна а вевзаш волчу 1елин 1умара шена к1ант 

вича кхайкхина сакъера вигинера со. «К1ант вехал- 
да» —  олуш, молуш, «да вехалда» —  олуш, мо­

луш, нанна т1ера ойуш, йиш-вешийна т1ера молуш, 
г1еххьа кеп а хилла, хан яьллачу хенахь цТа ван 
новкъа велира со...

—  Н аккха?
Д1а а вирзина, цхьана минотехь, мотт 1евшича 

санна, сецира Амхьад.

—  ...Дарц хьоькхуш шийла яра буьйса. П енах 

санна дагадог1у суна ший куьг а г1ортийна суо лай 
т1ера хьалаг1атта г1иртина. —  Н аккха  а к1еззиг 

ссцунха хилира Амхьад. —  Шозлаг1чу дийнахь, 

кхетаме веача больницехь 1уьллуш вара со. Кхо 
к1ира цигахь а даьккхина кху денца ц1а валийра 
со,— аьлла, шина куьйган чметтина таь1ано-ц1ечу

басахь пхьаьрсийн ши юьхк стоьла т1е йиллира 
Амхьада.

Гушдерг дагна т1ех 1аьткъина, б1аьргех хи а до­
луш, суо Геччохь, ца ваьлла, вегийра со,

— Х1етахь дуьйна, кад ойбуш вац со,—  элира 
Амхьада. Цуьнан бесни т1ехь, аьтто б1аьрга к1ел 

бега а беш, сиэда санна кхозуш, ц1ена хин т1адам 

бара.



ТА ТОЛ T IEX I.

Кху докк.хачу татол т1ехь тахана къаьсттина 

ч1ог1а синкъераме дара.
Детин басахь к1айн гулг1еш а хедош сихха д1а- 

схьа лелаш гуора кегийра а, даккхийра а х1ордан 
кеманаш, иштта хьаьвдда хьийзаш сийнан я к1айн 

басарш  а хьаькхина, катерш а дара; церан сихал- * 
ло т1аьхьа юьту яккхий тулгГеш хьовзийна д1а- 

схьа дахана к1айн мекхаш санна лаьттара. Хьун 

санна хьала яханчу мачташна т1ера бес-бесара бай- 
ракхаш яра мохо ловзош; кеманийн гудокаш: 
«сихло!» —  бохуш санна екаш хезира...

Дукъойх вовшах тесначу йоккхачу к1епала т1ера 

бердан йисте кхаччалц, марш санна деха ши т!ай 

дара татол т1ехь 1уьллуш. Ц арах  —  бонн олу. Цу 

шинна юккъехула ца хедаш хи т1ехула мопТара 

охьаоьхуш дара дуьненахь уггаре а тоьлашха дол­
чу Сибиран баганан дукъош, х1ораннан буха т1ехь 

дагарца бина к1айн керла зил а болуш.

Хи т1ехь текхаш Iox-кучу т1ешна т1ехула парг1ат 
лиэлаш каде мехкарий бара, xlop сецна дукъо, 

цхьа еххачу г1ажаца атта 51а а тоттуш. А рара

щаьрга хьаьжинчунна, цхьа а хало ца 1еткъаш, с о е  

атта бо моьттур дара цара и болх. Пуллакх иштта 

дацара; кхузахь дег1ехь ницкъ хиларал совнаха, и 
болх бан шарвелла, 1емина хила веза, г1аж 1отта 

еза меттиг сихонца карош хила веза.

Цу мехкарех 1аьржа месаш ерг йоллу, naprlar, 
ехачу г1ожана т1е а таь1ина цхьаьний итт дукъс 

д1атоттуш. Т1аккха цу бонишна юккъе пурх д1а- 
схьа лиэла тиллинчу жимчу т1ай т1ехь соцу иза. 

Ткъоьссана шо кхаьчна Надя Крылова ю иза. Ком- 

бинатаца договор а дина Игарке боНучу цуьнан 
доттаНаша-мехкарша хаздира щунна шайца кхуза 

яр. К1еззиг болх бинчул Наьхьа Надина дукха 

йийзира Къилбседе, кху мехкан ша тайпа хозалла. 

Кхузахь шеца дог ц1ена, хьоме доттаг1ий а карий­
на, Игаркехь ехаш Ген сецна Надя, кураллийца: 

xlapa сан хьоме Нала ю а бохуш.

Хьаьрса-дашо басахь долчу дукъошка лоррий 
хьожу Крылова: Д1а аьтто arlop хьаьжча, дерриге 

а дуьне хи дуй техьа аьлла мотталуш, сов шуьйра, 

техкаш доНу Енисей го Надина. Йоь1ан б1аьрг 
шуьйрачу ара д1акхерста, цуьнан ойла цхьа Най- 

rla  а, Н алам  а боцуш д1аяханчу бералле йоьду. 

Надина дага тосу д1о генна лакхахь, и Енисей гот- 
та дог1учохь, цхьа хьийкъина лекха лаьттачу хьуь- 

нан сурт, цу хьуьна юккъехула охьадог1учу шовда- 

нан коьртехь «Красный ключ» олучу шайн юьртан 

сурт. Красный ключ — ;ц1ен шовда бохург ду. 

Баьццара, ц1ен бос а лиэпаш шух даьлла охьадоНу- 

чу цу шовданан ц1е хила а магара юьртана тилли- 

нарг. Стакан чу доьттича, йоь1ан б1аьргах долу хи 

санна, ц1ена сирла хуЬлура шовда, довхачу дий-

нахь делккъехь ахь мелчи а, кийрахь сецина мет- 

тиг п1елг 1оьттина карор йолуш а, цергаш лахош 
а дара цуьнан хи. 9

Цу шовданан коьртехула а, цунна гондахьарчу 
хьуьнан хьеханашкахула а лиэлаш сакъералора Н а ­
дин.

...Хьуьнан готтачу новкъахула боьлхура уьш, ба- 
ганан хьуьнан г1аддаш, беттан сехь, деши санна 

къиэгаш лаьттара. Павлика цуьнан куьг а 1уьйдуш, 
меллаша къамел дора. Щ ечу шовданан хи санна ц1е- 
на хеташ, аьхна дара цуьнан дешнаш... Н аккха цо 
Надя марайоьллира... Цуьнан керара а яьлла, иза 

едда ц1а еара, цул Наьхьа и шиъ кхин вовшех ца 
кхийтира.

«Речник Енисея» ц!е йолчу газета т1ехь Крылове 
селхана дийшира Павликан хьокъехь. «Чувашия» 
теплоходан Нехуле тоеш волчу дечигпхьеро Гобиев 

Павела xlop денна белхан норма 150— 160 процент 
кхочушйо, бохуш, яздора газето. Х1етахь цунна 

оьг1азъяхар дайделлера Надин дагахь. Иза мелхо а 

йоккхаеш, сакъераделла хилира тохара шен хаза 
синтем бохнйна верг къинхьегамехь билгал- 

валарна:
Ио1 юха а татол т!е йирзира, —  гена доцуш, цхьал- 

ха хиэ дахьаш дукъо гира цунна. Иштта со а цхьал- 
ха схьаеана, ткъа иза...

—  Хьай сонтанацц я1! Х1онсан хама бан ца хаьа 
царна, —  аьлла, ша-шега йистхилира Крылова, д!о 
лакха —  дукъойн къепалш вовшахйохучу метте шен 

оьгГазе б1аьрг а кхуссуш. —  Оццул генара схьа а 

йохье, xlapa хьуьнан х1онс кхузахь шек а боцуш, тул- 
гГийн «ара  а тооий юьту-кх.'

П а ж  1оьттина дукъо герга а оьзна, аьчган сераца 
вукха дукъох д1адихкира Надяс.

Кхузахь, ц1еххьана Надя т1ехь йолу т1ай лестира, 

цхьаммо цуьнан белшах меллиша куьг а туьйхира...

—  Де дика хуьлда хьан, Надя! Кхузахь яйна хил- 

ла-кх хьо.
Боьмашчу б1аьргашка эхь доьссира, мохо 1аржйи- 

на болатан басиэ ялийна юьхь серлайолуш кхохкий- 
ра... «М а сонта ву со,— аьлла, ша шена оыЧазвахара 
Степан, —  xlapa йолчу вог1уш башха дика дешнаш 

дагалийцира ас, хаза къамел дан дагахь, схьакхоч- 

чушехь дерриге а коьрта чуьра д1адаха-кх».

■— Диканца вог1ийла хьо, Стоьпа, —  олуш, башха 

реза а йоцуш, жоп делира йо1а.— Хьуна хГунда моьт- 
ту со яйна. Вайнарг-м хьо хила тарлой, т1аьхьарчу 

заманчохь со тергал ца еш...

—  И-м бакъ дацара, Надя, суна хьо д1огара схьа 

даима а гора, —  аьлла, п1елг хьажийра цо дукъош 
къасто йисте такхийна лаьттачу шайн къепале.

—  Ма сирла бу хьан бГаьргаш, Стоьпа... Цхьа ки­

лометр генара го царна йо1, амма хьайн мерак1ел- 
хьара хиэ* д1акхоьхьу шайн дукъош-м ца го хьуна, 
масала, xlapa санна!

Надяс гайтира цунна, д1адахьа кичча хиэ ловзош 
лаьтта, доккха дукъо.

—  1уьйранна дуьйна ас xlapa саннарг ворх1-барх1 
сацийна, ткъа д!а мел кхехьна хир ду хГорш? Цхьана 

дийнахь учий а т!ехь ц1енош далла лецалур ду 
х!орш...

—  Вер вуй ткъа х1оккхал дукха уьш тергалди- 
на,—  эхь а хеташ, бехказавуьйлура Степан. —  Уьш 

Дуккха а ахь гулдичхьана ас, цхьанхьа юьстах а

даьхна, башха дика ц1енош дийр ду царех. Цу и!е- 
нош чохь вайшиъ цхьана даха хуур ду...

И дош аьллачохь ц1ий а велла, воьхна сецира Сте­
пан. »

— Мичхьара и,— аьлла, г1ам-г1им а деш, сихха 

д1айирзина, техкачу т1ай т1ехула яхара Надя. Къор- 

зачу басмин куча т1ехула юьйхинчу т1ерг1ан жакето 
д1алаьцна яра цуьнан юткъа г1одаюкъ. йоьттина 

йича санна йолчу йоь1ан дегГан массо а меже бедар 
к1ел ловзаш хаалуш яра.

Надя юхахьаьжира...

Малхо, мохо ягийна сирла юьхь, 1аьржа, биллина, 
кхетаме б1аьргаш, бархат санна ц1ечу балдийн 

йистошкахь схьакъеда елакъажар... Къуоначу бел- 

халочунна Гринев Степанна ч1ог1а дукхаеза Надя. 
Комбинатаца Степана динчу къинхьегаман догово- 
ран хан тоххара чекхъяьлла. Амма, нуьцкъах санна, 
Надяс сецаво и д1а ца вохуьйтуш кхузахь.

Ала лаьа йо1е: хьан б1аьргаш даима суна 

хьалха лаьтта, хьо ца гича со мегаш вац. Ткъа, 
муха...

—  Надя!— аьлла, мохь туьйхира цо йо1е,—  тохха­
ра дуьйна а хьоьга ала лаьара суна...

— Х1ун? —  цецъяьлла, Степане хьаьжира Надя.
- Ца кхета хьо?.. Хьо йоцчохь мегаш вац со... —  

элира цо халла, цул т1аьхьа Надега д1а а ца хьо- 
жуш, амма иза леррина шега хьоьжуш ю моьттуш, 

воьхна сецира Степан.

Шина а аг1орхьа дато дерз а детташ, т1ешна юх- 
хехула т1ехъиккхира катер, шуьйрачу тулг1енна лов- 
зо, Надий, Степанний т1ехь лаьтта, деха т1ай т1ехьа 
а дуьтуш.

—  Аса-м боккъалла а бахий, —  элира, эххар а 
цхьа зама яьлча, юха а Степана.

Надя йист а ца хуьлуш лаьттара. «Тера а вац Пав­
ликах, б1аьргаш цуьнан санна боьмаша белахь а»,— 
ойланаш йора Надяс.

Ткъа хоуьйтуш элира:

—  Иза дерриге а дош доцург ду, Стоьпа, вай х1ин- 

ца а вовшийн дика девзаш дац.
Амма дагахь кхин дара Надин. Шен дог-ойла ма 

ярра гойтуш а, хьанал а, бакълуьйш а хиларна Сте­
пан дукхавезара цунна. Д1а а йирзипа, Надя яхара, 
хи т1ехула дукъош д1а-схьа а туьттуш.

Степан, ша лаьттачохь йо1ана т1аьхьа а хьоьжуш, 
ойла еш вара: «Со поэт волуш х1унда ца кхоьллина 

техьа, сайн дагахь мел дерг хазаллин ницкъаца д1а- 

ала х1унда ца хаьа техьа суна?»

Х1инца ма варра хиларна Надина ша везийла на 
хаьара Гриневна.

Ши эзар сов километр Енисейца охьа, Къилбседе- 
хьа вахача, х1орд санна шуьйрачу хин берда йистехь 

лаьтташ ю цхьа жима таллархйон юрт Полой. Юрт 
аьлча-м доккха х I ум а моьттур ду; кхузахь дерриге 
а, йочанаша кхоччуш макхдинчу аннийн тхевнаш а 

тохкуш, дукъойх дина ткъех ц1а ду. Царна юккъехь 
уггаре а лекха гуш ерг —  ворх.1 шеран школа ю, ха­

за къегИ'нарг —  амбулатори.
1аьнан кхаа баттахь хаддаза буьйсий, аьхкенан 

кхаа баттахь —  дей лаьтта кхузахь. Х1инца xlapa 
шозлаг1а бутт бу кхузахь и ттолярни буьйса йоьлла. 

Еррагге а 1аьржа буьйса, буьйса бен б!аьргана гуш 
х1ума дац. Кху махкахь ваха ца 1еминчунна а син- 
гаттаме зама ю xlapa; де хила дезачу хенахь, цхьана- 

шина сохьтехь, к1езиг екхий аре буолатан баса йог1у, 
кхаа баттахь кхин схьакхеташ серло яц, латийначу 

лампанан бен. Амма шен инзаре хазалла а ю поляр- 

ни буьйсанан; буьйса юккъе яхале цхьа-ши сахьт 
хьалха, ахь лиэпачу жов.х1арех йина к1айн бойнаш 

хьалатийсича санна, хьалалеташ— д1айовш, хьала- 

леташ —  д1айовш ехха дато серлонца ловзуш лаьтта 
стигал.

Кхузахь болх беш ю Нина Александровна Битюц- 

кая.
Амбулаторе баьхкина цомгушнаш тГеэцна а яьл- 

ла, схьа иа лахкалуш ц1ахь бисинчаьрга хьажа яха- 

нера Битюцкая. Буьйса юккъе яханчул т1аьхьа ци- 

гара ц1а а еана, г1елшларца йижа кечъелнра Нина 

Александровна.
...Арахь буьрса ynlymi хьийзаш дарц дара. Л  айн 

тхъевно, «ъоьжачу ч1агаршца керчаш, шабарш дора 

коран б1аьрпах а етталуш.

Ш еххьана uelapx xlyiMa туьйхира.
—  Мила ву цигакь? Чувола! —  аьлла, йистхили- 

ра х1уса.мнана.
Щ овзош  не1 а йиллина, чоьхьаваьллачо.хь сецира, 

лайн межарг саина волу, цхьа лоха стаг.
—  Деллахьа, лор, боккъалла а тхоьга яг1ахьара 

хьо,—  элира цо CH'Xixa.

—  X ly н хилла.?
—  Стаг ву цомгуш.

—  Мила ву и, х1ун лозу цуынан?
—  Зуда ю берана .хьийзош,—  элира веанчо, 

сингаттаме корта охьа а бахийтина. —  Сихха rlyp 

дара вай, лор, ч Iorl а вочу хьолехь йисина 

сан иза.
—  Схьанехьавала, охьахаа. Со х1инцца... гена 

даха дезий вайн? — хаьттира Битюцкаяс, веанчунна 

г1ант а луш.
—  Со Яли ву,— аьлла, охьа а ца хууш, шен ц1е 

яьккхира веанчо. —  Ирганчи олу тхо 1адаккха сев- 
цинчу меттигах, кхузара д1а ткъеитт километр... 

Сеш чехка довдуш йу, сахьт далале д1акхуьур ду 
вай. ’ '*



—  Стенга хьоьжуш Iapa шу х1инццалц? Хьалххе 
кхуза схьа х1унда ца ялийра аш иза? — бохуш, 

хоьтту Нина Алзксамдровнас бертигашна пхьагалан 

цГока лаыцна болу к1еда б Горжам а ш сихха хьала а 

ийзош.
— Хьанна хаьара цуьна,н хан...— боху Ялис, шена 

оьшуш х1ума чамди чу юьллуш йоллучу Битюцкая- 

га а хьоьжуш.—  Хьуна айса боккха хьовзам бой- 
ла-м хаьа суна, делахь а... —  бехкала оьху веанарг.

—  Иза-‘.ч хГун хьовзам бара, уьш иштта хила до- 
r lym ду, Яли, —  аьлла, жоп делира де-буьйса ца ло- 
руш, массо а хенахь цомгушчунна т1е яха а, цунна 
улло хиина буьйса яккха а 1емина йолчу Битюцкаяс. 

Кхин дуй шун бераш, я .и дуьххьара хуьлу? —  хаьт- 

тира лоьро, Tile йовха кетар а юхуш.

—  И дуьххьара...— элира Ялис, дог ц1ена, хаза, 

Нина Александровнин б1аьргашна чу а хьаьжна.

Дарц хьоькхуш дара, арахь лаьттачу салаз т1е 

ондда ло диллинера. Нина Александровна, салаз т!е 
а хаийна, йоккхачу кетара юкъахьарчмйра Ялис.

Сихха салаза т1е ваьлла, талуш хьалха охьа а 

хиъна, шок тоьхна сешна т1ехула беха г1уркх хьов- 
зийра Ялис. Ц1аро дагийча санна, кортош а айди- 

на, д1алилхина сеш дарцана дуьхьал дог1аделира.

М ассо а маьПехь хьаьвзина мох карзахбаьллера. 
Т1ебеттачу лайн ж арж о юьхь лазайора; б1аьргаш 

хьаб ца бича,—  я ж1аьлин ц1окех динчу месалчу 

каранашца уьш д1а ца хьулбича ца волура Яли. Си- 

хонца д1акхача деза. Новкъа волуш х1усамнанас 
аьллера: «Варий, чехка воьллахь, Яли, со вочу хьо- 

лехь ю хьуна». Цундела Яли лоьраца ма хуьллу сих- 
велла воьдуш вара.

86



Боьхна хьийза буьнарнаш, хах аьлла, еапарг1ат- 

бевлира Нина Александровна еана схьакхаьчча. 
«Л ор», —  олуш хезира цунна цу чохь цхьаммо, г1ий- 

лачу озаца. Шайгахь болу сингаттам шега схьа а 

белла, буьн чохь берш парг1атбевлича санна хетаде- 
лира къуоначу лоьрана.

Ч1ог1а хала нуьцкъала хилира бер. Л ор яле кхай- 
кхина ялийнчу къеначу зудчо г1одах гата а хьарчий- 

на, лилул сен а елла, кхетамера яьлла 1уьллуш яра 
цомгушниг.

Нина Александровнас куьг хьаькхча ц1еххьана 

парг1атъелира къуона нана, амма цуьнан бос байна- 

чу юьхьа т1ехь сецна х1инца а орца доьхуш лаам 

бара.
—  Лор, иза х1унда...
Буьн чохь динчу беран дуьххьара мохь белира.
—  Ма дика ду-кха, —  аьлла, доккха са а даьккхи- 

на, елакъежира къуона нана. Цуьнан седарчий сан­

на къиэга б1аьргаш, мохь хьоькхучуьра ца соцу 
бер к1айчу шаршо юккъе хьарчош долчу, Битюцкаян 

куьйгашна т1аьхьара ца хедара.
Нина Александровна ц1а йог1учу хенахь, йист йоцу 

к1айн аре маьлхан з1аьнаршна к1ел ловзуш яцара, 

амма т1е ло тесна лаьттачу хьуьна т1ехула, д1а дуь- 

ненан маьПера схьакхетта сирла з1аьнарш яра, ца- 

ра кхузара де екхначу буьйсанах тардинера.
Къорзаниг цхьа ма1а йолуш, важа ше а йоцуш, 

ши сай кхоьссина х1ума санна боьдура к1едачу 
лайн новкъа. Церан дайчу боларца ц1ийзира 

Норийначу г1оматийн асанаш. Сакъерадел- 

ла, шок а етташ, урх тухий сеш лохкура Ялис.

Пелъелла Битюцкая, кетарх хьаьрччинчохь, б1аьр- 

гаш а хьабдина 1еш яра. Ялис кест-кеста вуха а 
воьрзуш леррина б1аьрг тухий* «Шеллой хьо?»—- 

олий хаттар дора цуьнга, т1аккха д1авоьрзий:
—  XIайт!.. Х1айт!.. —  олий, г1уркх а хьовзош, шен 

сеш лохкура.
Сеш лелош волу къуона Пыреркан Яли совнаха 

сингаттам бен шена и к1ант веш деа дика на хетта 
волу, х1инца ц1еххьана сак1ераделла вара. «Деллахь 

да ву-кха со, и жима, жижиган басахь йолу rlop- 
за —  сан к1ант ву-кха», —  аьлла, дагатесинчу ойлан- 

ца воккхавеш вог1ура и.

—  Нанас дуьйцура суна,—  иштта дацара цуьнан 
хенахь: д1а ара къаьсттинчу буьн чу а йоьдий, шен 
таронца, юххехь rlo доцуш дора зудчо тхан хенахь 

бер, олура. Тамашена хийцаелла-кха зама, к1инца 
бер деш вовшахъеттарш-м яккхий чалхаш ю, — аьл­
ла, вистхилира Яли Битюцкаян сакъерадалийта да­
гахь.

— Х1ун чалхаш ю уьш, Яли?

Ой, х1ун чалхаш боху чохь ду xlapa: бер дуь- 

нена чу а далале маьнга эиа беза, шена къаьсттина 

мотт кечба беза, цу т1ехула т1е лоьре кхайкха деза. 

Дукха ю чалхаш, т1ех дукха ю, —  элира Ялис. Де­
лахь а цуьнан деган лаам х1ун бу хаа, гГоьртинчун- 

на хуур дара и чалхаш Ялина х1инца ирча ца хе- 
тийла.

Наб йоцуш хала яьккхина буьйса дагахь йолу Ни­

на Александровна йист а ца хилира. Шел а елла 
ша буьн чу еача, шена т1ера кетар, коьртара корта- 

ли д1аоьцуш лелла ши куьг, кирхьана т1ехьара схьа- 

хезаш хилла г1ийла узар, таро йоьхна г1елбелла,

rlo лоьхуш ,\1оьттина къуоначу зудчан ши б1аьрг 

дагатуьйсура цунна. Ткъа цхьана а х1уманца нис- 

лур дац, къоламца язлур дац, дашца алалур дац 
дуьххьара нана хиллачу жимчу зудчан ирсе хьажар.

— Иштта ду хьуна и, Нина Александровна, дукха 
чалхаш ю хьуна бер хилча ден кочу йог1уш ерш, —  
вуха а вижинчуьра сама ваьлча санна, къуоначу 

лоьран ойла а хадош, вистхилира Яли. —  Х1инца 
и к1ант куога воьддушехь ча ен а ма деза...

—  Х1унда?
—  Х1унда бохург х1ун ду. И к!ант оцу йийначу 

чана т1е а вигина я пха, я урс 1оттийта деза цуьнга 
чах, xlapa ча ахь йийна хьуна а, олуш, к1анте.

—  И стенна оьшу? —  аьлла, гоха а цецъелира Би- 
ткшкая.

—  К1ант майра хилийта, иза воккха хилча чанах 
ца кхерийта.

—  Ткъа, (емий и цунах майра?

—  1ема дера-кх, —  аьлла, ша бохучух ч1ог1а те- 

шаш,— ахь берахь 1амийнарг дег1ах дулий и мел 

веха а деха стагаца,—  аьлла, ч1аг1дира Ялис.
Дуьххьара и хезна лор цецъяьлла, юха а ойлане 

йирзина, Iauj яра.

Тоххура схьакхетта и шийла малх, буха д1абуза 
кечбелча санна, х1инца а иштта лахахь и латта хед- 

дачохь лаьтташ бара. Арахь, цхьа тийна д1адижна 
лаьтташ, шийла дохк дара, цундела, б1аьргана ницкъ 

Ца хуьлуш, цу малхе шортта хьежалора. Салаза к1ел 

ц1ийзачу лайн г1овг1а бен оцу йоккхачу арахь хе­
заш х1ума дацара.

—  Кхин цхьа х1ума а ду тхан къоман деш, —  аьл­

ла, вуха а вистхилира Яли. —  Бух1а а йоьй, схьа-

боккхий, цуьнан б1аьрг баабо оха берах йолчу зуд- 
чанна.

—  И х1унда до аш? л
—  Беран б1аьргаш дика сагуш хилийта.
Л ор  елалуш хезира Ялийна.

—  Ца теша хьо? —  аьлла, хаъал дегабаам а беш, 
хаьттира Ялис.

—  Хаац суна-м, бер муха хир ду б1аьрг сирла, 
цуьнан нанас олхазаран б1аьрг кхалларх.

—  Ой, и муха ца хуьлу б1аьрг сирла, массо a xly- 
ма беро ненера схьаоьцуш хилча? —  аьлла, цец/вели- 

ра Яли. —  Бух1а дийнахь а, буса а сагуш б1аьрг 
сирла олхазар ду, цуьнан б1аьрг кхаьллинчу ненан 

бер а хир ду дийнахь а, буса а массо х1ума гуш, 

б1аьрг сирла, —  ч!аг1дира Ялис ша бохург.
Нина Александровна, кхин йист ца хуьлуш, юха 

а шен ойланашка яхана сецира. Ш а парг1атьяьккхин- 
чу къуоначу нанас дуьххьара некхе дехьна бер да- 
гадеанчу Битюцкаяс ца луъушехь шен дагахь курал- 
ла йира.

«Х1инца а бу-кха вайн, —  ойла йора цо, —  кху 
Къилбаседехьа бахка кхоьруш. Осалалла яц иза? 

Дуьненан исбаьхьаллин хазалла кхузахь а ма ю, 
Доггах сакъералуш бан болх а бу кхузахь шортта».

Мехкан муьлххачу маьПе а бахана болх бан 
х1уьттуш, хьомечу Даймахкахь сингаттаме меттиг 

цхьанхьа а ца хеташ вайн дуккха а болчу мехка- 
рех ю, Воронежера лоьрийн институт чекх а яьккхи­

на, шо хьалха кхуза балха еана Нина Александров­
на Битюцкая.

К ЬКИЛЛШ Т1К\1>

Игаркин Татол т1ехула массо а дег1ан межох чекх 

а болуш хьоькхуш Къилбседехьара шийла мох бу. 
Арахь майн беттан т1аьххьара денош лаьтта, делахь 

а Татолан г1ад д1а а лаьцна х1инца а т1ехь лаьтташ 

метр сов стомма ша бу.
Хиэдийна хи чу тийсина дукъош вовшех доьхкуш 

кечйина къепалш ю кху Татол т1ехь, ша беш rlo- 

рийна д1а а лаьцна йоккха г1айре санна лаьтташ. 

Вовшах а тесна могг1ара д1ах1иттинчу къепалша хи 
т1ехь лаьцна меттиг йохалла ялх километр сов ю.

X lapa хьуьнан x I o h c  д1адаханчу шеран гурахь 

кхаьчнера кхуза, Игаркин хьуьна-промкомбинатана, 

амма дукха хьалхе Татол т1ехь ша баро аьтто ца хи- 

лийтира xlapa шен хенахь хи чуьра бердан йисте 
яккха.

Кху мог1ер цхьайолчу къепалша т1ехь лаьтташ 

керла дечиган цГоьлгаш санна дина кегий ц1енош ду, 

дукъош хоьттинчухула схьагуш таь1ана-боьмаша 

басахь корсам а болуЛг Оцу ц1енош чохь кху сохь-

та lain бригадаш ю, церан декхар —  ша меттах баьл- 
ча и къепалш хиэ ца йохьуьйтуш 1алашъяр а, уыи 
аьтту аг1орчу берда йистехь долчу, Комбинатан ке- 
т1а д1акхачор а ду.

X Iop бригадан ц1енойх цхьацца ц1енна т1ехь ай- 

делла аннех дина чардакх ду, кхузахь бегашийна 
«Лоцмански гулянка» аьлла, ц1е а тиллина. Оцу чар- 
дакха т1е вала х1оттийна ворх!-барх1 т1ег1а долуш 
лами бу. Цу чардакхаш т1ера тсргал деш хилла 

къепалш лиэлочара хица шаьш и хьуьнан \1онс 
ялош, шайн некъаш. Ткъа х1инца бригадан г1арол- 

хоша цу чардакхаш т1ера тидам бо дийнахь а, буса 
а ша т1ехь хуьлчу хийцамийн, ша меттах баларе лаа 
дуг1уш...

X Iop ц1ийна хьалха бохург санна 1охку аьчган 
машшийн ц1евнаш а, даккхнй м1арнаш а, аммонал 
чохь долу яьшканаш а. Кхуззахь д1атоьхна йоккха 
лозунг а ю:

«Цхьа а дукъо шашца д1а ма дахийга!»

Д1анехьа parly  к1ел 1аьржа гуш совнаха долчу 
машшийн кочарш ду; къепалш т1ехь сингаттаме 

лаьтташ ю машшаш туьйсу утармаш а, Лорторш а, 

бог1ий а, ткъа оцу тийначу утармашна т1ехьа генна 
д1айоьдуш к1ай-сийна басахь шан аре ю, сов тийна 
латтар оццу шийлачу мохо до.хийна.

Буьйса... Ткъа буьйса-м ян а яц! К1еззиг таь1ано, 

сирла-сийначу басахь стигал ю... Д1а генна Малх- 

балехьа пис йовхо луш болу полярни малх, и шен 
ворх1 басахь йолу къегина з1аьнарш д1аялий, юха 

а меллиша хьала айло; кху ц1ийнан корехь г1орин- 

чу англи т1ехь пхьагалш а ловзош лакха болий, 
Татол т1ерачу шан экъа а къагайой, д1ах1утту.

Мох юха а ч1аг1ло. Хи йистехь ерзина лаьттачу 
хьуьнан генаш карзахдуьйлуш деттало, шайна т1ера, 
цхьа исбаьхьа йиллина к1ац охьа а эгош.

Вукху йистехь самайолуш г1ала а ю. Цуьнан 1арж- 
деллачу аннийн тхевнаш т1ехь г1уьтту, мохо нацкъар 

д1акхоьхьу сира-можа к1ур.

Хьуьнан хГонсана 1уналла де бригадийн болх кхех- 

каш бу: детташ дагарш ду, къоруо ц1ийзаш, г1орин- 
чу дечиках тийсалу херхаш. Хьун хиэ д1ахьур йоцуш 

ч!аг1ъеш ю; ши тонна еза якорш зуьйш ю, хьуьнан 
баккхий маьхьаш д1а-схьа текхо зарзакъаш а болх 

беш ю.
...Хьун 1алашъечу пхоьалг1ачу бригадехь детташ 

маьхьарий хеза: «Озае, кхин а! Озае, кхин а! 
Озае!» —  бохуш. ХГаваэхь, якхъеллачу варданаха 

ц!ийзаш тата лаьтта. К1еззиг д1анехьа кхозлаг1а 
бригада йолчохь шах оьрнаш доху, цуьнан стоммал- 
ла юсту, херхашца цоьсту. Ш а цоьсту Чугунов Ан- 

дрейн звенос белхан норма кхочушъярехь тахана 

боккха толам баьккхина. Нормехь билгалйинчу 36 

метран меттина 156 метр беха ша хадийна цо, 

цхьаьна дийнан декхар 434 процент кхочуш 

а деш.

Ш а цестар —  иза инзаре болх бу: хьуьнан к1епа- 

лийн шина a arlop ткъей итт сантиметр юкъ а юьтуш 

цхьаьний д1адоьдучу шина сизца ша цосту, цунна 
кечбинчу херхаца, т1аккха и херхо хадийна цастар 
д1адоккху, xlop ткъа-ткъей пхиъ метр яьлча юк­

къехь шан экъанаш вовшах цакхетийта шах пот- 

тарчий а юьтуш. И  г1уллакх юьхьанца апрелехь до, 

г1аккха май бутт чекхболлуш, ша болабалалий 

хьалха.

Х1уьттаренна санна х1инца а денош шийла лаьт­

та кхузахь, дундела ша хин* г1одера д1абаха да­
гахь а бац.

«Болабелла ша Туруханске кхаьчна, Ермаковехь 
ша меттахбаьлла», —  бохуш, хаамаш бора радиос. 

И зза дара цхьа к1ира хьалха олуш дерг а, ткъа 

кхузахь хин г1ода т1ехь хийцаделла х1умма а да­
цара.

Хи х1инца а жима дара, цуьнан алсамдалар г1ий- 

ла дара. Цундела кхузахь цхьанна а дагахь даца­

ра, шаьш хийла сатийсина а, амма кхузахь буьрса 
а долу «Ш а меттахбаьлла!» —  боху дош хаза гер- 
гахь ду, аьлла.

Делахь а йовхонан хьалхара хаамаш кхуза а 
кхаьчнера, 1аламан куц хаъал хийцаделлера. Л о 

1арж а луш сихха лахлуш дара. Ш а т1ехь а, лай 

т1ехь а 1охкучу х1уманашна гондахьа х1инцале 
хаъал к!аьгнаш х1иттинера, латта а къарзделлера. 

Бердан йистошкара, хин г1ода чу г1овг1анца тато- 
лаш хьаьлхинера. Б1аьсте шен бакъо схьайоккхуш 
йоллура...

Хи 1аьнан набарх самадолуш дара, и, кестта шан 

г1оьмеш а хедош, эзар шерашкахь ша леллачу нов­

къа тулг1ешца айделла д1адолалур ду, дукъойн 

къепалш егош, бердаш херцош, дитташ бухдохуш, 

новкъа нисъелла г1ишло йохош... Амма адамаша 
дегнаш айделла даккхийдеш т1еоьцур ду Еиисейн 

б!аьстенан эрг1адалар. Полярни дозанал Къилбсе- 

дехьа болчарна б1аьсте Доккхачу Лаьттахь бехаш 
болчарна ерриг хилла ца la. 1ай шен еха наб йин-

чул т1аь.хьа тундра юха а денло, дуьне шуьйра а, 

сирла а хуьлий д1ах1утту. Кондарал башха лакха 
цадолучу базано а, багано а шайн таьПана-баьццара 
духар духу, масех тайпанчу ц1азамаший, мангалко- 

ыарший аренаш къарзйо, куьзганех терра лепаш 
д1ах1уьтту хьалдолу 1аьмнаш. Сийлахьчу Енисейс 

а шен нуьцкъала тулг1еш океане лоьхку.

II

IIIA МЕТТАХБАЬЛЛА

Шозлаг1чу бригадан ц1а чу гулделла дуккха а 

адамаш дара. Кхузахь гулъелла кхеташо х!инцца 
чекхъяьлла. Дийцаре диллина хиллера бригадаш 

'вовшашца йохье йовларан договор а, балха т1ехь 
кхерамах 1алашдаларан говзаллин инструкци а. 

Кхузахь вара: Федор Васильевич Фокин —  хьун хи 

чуьра йисте яккхаран корматалла хийла а кегийр- 

хошна 1амийна волу; Григорий Ильич Коржов — 
уьтталтТа, ша болабалар кхузахь д1ахьош волу; 

Яша Рацев — говзаллица зевелла ша лоьлхуьйтург, 

иштта д1а кхиберш а.
Кху чохь болчех дукхахберш керла газеташ, 

журналаш доьшуш бара; къуона ши белхало шах- 

матех ловзуш воллу — цу шиннах ца1 1аьржачу 
аматахь ву, 1аьржа, чехка б1аьргаш а долуш. Иза 

толам а боккхий, т1аккха «Огонек» деша волало. 

Ткъа къорза коч а юьйхина, ируо хьалаайбелла ма­

ра а болуш волу шозлаг1ниг куьйга корта а лаьц­

на, шахматех ловзаран цхьа хьесап лоруш воллу; 
пеш йолчу сонехь кхача кечбеш верг, ша шена мел­

лаша узам а беш, пхьег1аш юьлуш воллу.

Ц1а чохь йовха яра, ц!ийеллачу чуьйнан пе-

шахь лелхаш догура декъа баганан уй. Пешана 

го а бина, цхьа к!езиг нах, балха т1ехь кхерамач 
1алашдаларан говзаллин инструкции хьокъехь 

къуьйсуш бара. Хьаьрса ма*к а йолуш, лохуочу 
дег1ара Фокин г1орийначу корана юххе а хиъна, 

хьаж а хабийна и инструкци шозлаг1а а йоьшуш 

Iapa.

—  Шайт1анна хуур дац x lapa х1ун ду-м! —  боху- 
ра цо, хьалхарчу кисанара схьаяьккхина, йовла- 

кхан меттина к1айчу бехчалгаца шен аьрру б1аьрг 

а ц!анбеш,— я суна вон го техьа? Хезий шуна?..

—  «Ш а меттахбаьллачохь, — бохуш. доьшура 

цо,—  аьчган муш мал ца бича тарлац, жим-жимма 
хоьцуш д-Ia а хоьцуш...»

—  Муха, малба? Мацца а и болабелчий? —  цец- 
вуьйлура къена белхало Коржов. —  Эх1, ма дош 

дацара иза! Нагахь цу инструкцина т1ехь аьчган 
муш малба беза бахахь а, иза болабеллачохь цун­
на герга ца г1ертар тоьлашха-м ду, х1унда аьлча, 

цуьнан хадийна юьхьиг схьакхетахь, ши дакъа а 
хилла вала вожа бен ца деза дели.

—  И за а бакъду! —  элира, дашийча санна охка- 
делла мекхаш а долуш, заь!ап, лекхочу дег1ахь 

волчу белхалочо Семенюка.

—  Ваш а Гриша, ма беламе а ду-кх шу,— элира 
Рацевс, газета доьшучуьра юкъах а волуш.

Дайн лохачу дегГахь волу Яша Рацев пеша юх­

хехь лаьттара буйнахь газета а долуш, цуьнан 

1аьржа, к1еда к1ужал б1аьштига т1е еанера. Ц1ий- 
еллачу пеша т1е а оьхьуш шен когех хьерчо гата- 
наш дакъош вара Коржов.

— С о хГунда ву беламе? —• хаьттира Коржове 

оьг1азе Рацевга д1а а хьаьжна.
—  Иштта ву-кх: барзах кхерахь хьуьнах ма 

гIерта!.. Хьо ц1ахь хьайн йоккхачу стагана юххехь, 
пеша т1ехь 1ийча бакъахьа дара, хьун хи чуьра 

схьайоккхучу а ца вог1уш.
Цу дашо ч1ог!а оьгГазвахийтира Коржов.
—  И x Ivh ю ахь юьйцург, ва эса! Хьо х1ун ю?! 

/Кима ву хьо хьехарш дан! —  сихвелла багара цин- 

цаш а детташ, хьажа юккъе шад а х1оттийна барт- 

туьйхира Коржове жимачу стагана.
Рацев а лаьттара дегабаам бина, ч1иж санна 

вуса а велла. Цунна ала лаьара, бехказа а волуш, 

аьчган муш ша меттахбаьлча кхераме бу, ткъа ин- 
струкцис магийна йолу цунах лардаларан кеп, 

боккъалла а аьлча, х1умма а йоцург ю. Амма бат- 
тара ваьлла Коржов цуьнга ладог!а лууш вацара.

—  Цкъа хьалха цу аьчган муьшана юххехь а лат- 

тий, т1аккха дел ахь и хьехарш,— аьлла, х1инцале 
шен дакъаделла гата ластийра цо и волчухьа.—  

Ткъа х1инца хьал.хе ду: балдаш т1ехь шура а ца 

якъаелла хьан.
— Вежарий, со цхьаннах кхоьруш ву: июль бутт 

чекхбаллалц кхузахь мустлуш ма латтахьара вай!— 

элира, цхьаьнгге д1а а ца хьожуш, ша шега санна, 

харцахьа керчаш сийна б1аьргаш долчу белхало- 

чо. Ц о и сов токх ваьлла аларехь дерриге а цунна 

хаьа моьттур дара. И камел деш верг Семен Пет­

рович Жигин вара, ткъа накъосташа «Щ ука» аьл­
ла ц1е тиллинера цунна, балхах къехкаш цо даима 

м1ерий дег1арна, наггахь и «ж1аьлин» ч1ара а ло- 
Цуш. , .

—  Иштта хила а тарло,—  элира Семенюка,—  гой 

хьуна, хи алсамдала сихделла дац!
—  Хи к1езиг хиларх-м, аьчган белахь а болу ша 

меттах,—  бохура Фокина,—  х1инццалц шахматех 
ловзучаьрга а хьоьжуш тийна 1еш волчу.

—  Со кху балхахь волу xlapa пхоьалг1а шо ду, 

амма ишттаниг цкъа а хилла суна-м ца гина,—  
аьлла, билгалдира Семенюка.

—  Ткъа, со кхузахь волу xlapa ткъей шиъ шо 

д1 а даьлла. Мосуьйттазза а х1инца санна кГезиг хи 
а долуш ша меттах а баьлла.

—  Хаац, иштта хила а тарло...

—  Дерриге а хила тарло,— бохура Фокина,—  ха­
ла ду хьалххе хаа, карзахдаьллачу хин нуьцкъалчу 

тулг1еша х1ун дахьар ду хьанна хаьа? Амма, муьлх- 

хачу а кхерамна дуьхьал х1итта кийча хила деза, 
Гриша, иза ду коьртаниг!

Д1о генара схьахезаш, хьера юххехь волуш сан­

на, г1овг1а яра. И rloerla еш дерг, айделла Поляр- 
ни г1айре т1е а даьлла, цхьана к1оргачу ор чу 

оьху Енисей дара. Цуьнга ладоьг1уш санна д1а а 
вирзина, кхин вист ца хуьлуш сецира Семенюк.

—  Э, вежарий, нагахь вай Ташкентана гергахь 

делхьара!.. —  аьлла, юха а тиэр дохийра «Щ укас», 
шен м1ерийн т1ергаш а луьстуш.

— Эх1, марж а къелиг я\, хьанна х1ун дагахь 

ду! —  аьлла, велавелира къена Коржов.

—  Къелиг! Ас ала ца мега техьа сайн дагахь 
дерг?

—  Ала-м ала, амма т1ех ма вала!

—  Ткъа, ас...

Щ еххьана сиха не! а йиллина чувелира лекхачу

дегТахь, шуьйра белшаш а йолуш волу жима стаг. 
Орцах валар а, собар долуш хилар а дара цуьнан 

къуонахаллийчу юьхьа т1ехь.

—  Ш а меттахбаьлла! —  аьлла, хаам бира цо 
ц1енчу озаца. Цу орцанца цхьаьна шийла мох а 

хьаьдира ц1а чу, чохь мел верг ц1арал сихвеш.
— Сихонца! Сихонца! М ассо а шайн-шайн метта 

д1ах1итта! —  бохура цо шен ондачу озаца, ц1е яьл- 

ча санна, нах сих а беш. Шозлаг1чу бригадан 
куьйгалхо Урбанов Николай вара иза.

Шайн куйнаш д1а а тохкуш, оьшу г1ирсаш схьа 

а оьцуш, берршп а не1аре хьаьлхира. Оццул сихчу 
муьрехь х1ораммо а шен-шен коьчал схьаоьцура: 

цхьаммо ира юьхьиг йолу лом, вукхо бел, кхозлаг1- 
чо аманалан шашканийн курс, вукхо беха т1ам бо­
лу чами. Ши кхо минот ялале уьш массо а шен- 

шен балха т1ехь лаьттара.

—  XIa-xIa-a! Х1а-х1а-а! —  бохуш, з !арзакъ  йол- 

чохь команда деш вара Фокин. Дукъох тоьхна хьо- 

стам санна вог1а а велла коьрта къепалха тесна 

аьчган'муш болчохь, лата кечвеллачу куьцехь лаьт­

тара Коржов, цунна итт г1улч хиллал д1анехьа — 

иштта лаьтташ Семенюк а вара. Шайна юккъехь 
Рацев а волуш йолчу ша лоьлхуьйтучийн тобано бо- 

лабеллачу ша т1е а яьлла, сихонца и нуьцкъала 

шашканаш шалахь мосуьйттазза а лелхийтира, цу 

мехалчу г1уллакхана шатлакх деш санна.

Хи т1ехула цхьа буьрса, тийна ша кегбаларан та­

та доладелира. Аьчган машшаш меллаша тоха а 

Делла лестира, х1аваэхь шаьш цхьа х1ума схьало- 

цуш санна, Наккха озийна пха санна нислуш дула 

а делла д!атийра.

Ш а, цестинчухула каг а белла, дукъойн х1онсах 

д1а а къаьстина шовзткъей итт сантиметр аьтту 
arlop бердехьа таьЛира, ит^-пхийтта метр хица охьа 

а болалуш. Ш а иккхинчухула таь1ануо-мекха шеца 
йолуш санна даьржина долу хи гучуделира, цхьа 

метр стоммачу шан бердашна юккъехь.
Итт минот яьлча ша сецира... Генна лахахь, гуол; 

туххучохь, ца гучу дуьхьалонах юьхьиг таса а ел­
ла, инзаре йоккха шан экъа хи чохь пурх йирзира, 

вовшахъхьакхийна дукъош ч1ог1а ц1овза а деш, и 
дукъойн саьлнаш бердах а таь1аш, д1атийра ша.

Иштта хилира шан дуьххьара меттахбалар, иза 

хила а хилира хи к1езиг а долуш. Юьстича хин 

к1оргалла 10,7 метр карийра, гуттар а ша меттах- 

болуш хуьлчу 15— 16 метран меттина.
И за дукха парг!ат д1адирзира, х1инца хьалха оц- 

цул ч1ог1а шаьш синтем байна хилла хилар цхьа- 

болчарна сов эрна а хеташ.
М ассо а баккхийбеш бара хи иштта тийна хи- 

ларх; к1еда хут санна лиэпа а лиэпаш, меллаша 

д1адоьдучу цуьнгахь мекаран ямартло ю аьлча а 

теша хала дара, г1уллакхаш хийла гина —  девзинэ 
болчу белхалоша хьехарш дахь а!

— Собар де аш, к1ентий! X Iapa-м юьхь бен яц, 

бакъонца болу б1агор вайна боуьйтуш йолу метти- 

гаш х1инца а хьалха ю,—  бохура баккхийчара.

Дукхахболу белхалой шайн ц1енош чу бахара. Ам­

ма к1еззнгчу ханна... Дукха хан ялале хи т!ехула юха 
а шело айаелира; хи гуш лаьтташехь десташ дара, 
севса бод санна ийа а луш. Н абарха далаза долу 

доккха экха санна хьекхалора иза х1инца дукъойн 
къепалех, ц!ийнал яккхий шан тангТалкхаш

а керчош, т1аккха чухецалой цо дукъойн саьл- 

нашна т1е буьрса тулоТеш тухура, къепалш т1ехь д1а- 
йихкина мел йоцург шен тулг1ешца д1а а хьош.

Ш а кег а луш яккхий алхашца дукъойн къепалш 
т!е бетталора, цуьнан бозаллийна шовзткъей пхиъ 

миллиметр стои м а болатан машшаш 1ад санна ду- 
лалора к1ур а туьйсуш, суйнаш а туьйсуш, т1аккха 

уьш цеста а луш, лаьхьарчий санна шакарш а ет- 
таш, юханехьа кхийсалора, шайна дуьхьал ниедел- 

ларг шаьлтано санна цостуш. Ткъа муш ца хедаш 
утарме т1аьхь бисча шина стеган мара ца тарлуш 

болу бог1ам бохалла этГаш лелхара, къуоначу ко- 

пастех хьекхоргаш санна -гараш д1а-с\ьа а оьхуш, 

тГаккха и гараш цеста а луш. суйнаш санна х1аваэ 

ирах кхерстара.

Ткъа белхалой кхин а ч!ог1ачу сацамца дуьхьал- 
бирзира цу дерачу 1аламан эрг1адаллийна. Ваба- 

наш а, ша лоьлхуьйту шашканаш а эцна т1ехьаьл- 

хинчу белхалоша шан тархаш огура масийтта кес- 
каш а еш.

- К1ентий, т1ета1алаш цхьаьна бертахь!.. Малбе 
юккъера муш! Т1еоза йистераниг! — бохуш, декара 
доьналла долчу Урбановн аз, шен хенахь xlop аьч­

ган муьшехь долу хьал гуш, 1еминчу урхалхочо ди­

ка дой санна, и т1ех яккхий болатан архаш  хаарца 

лиэлайора цо.

К1еззиг мнноташ яьлча юха а ша дерриге а д1а- 

тийра, дукъойн къепалш а севцира аьтта шащ а, де- 
чикаш а теттина бердан йисте а тосуш.

— О, ма ч1ог1а т1етаь1на x lapa,—  аьлла, бил- 

галдаьккхира «Щ укас», шена башха ницкъ а ца 

беш з!арзакъана юххехь лаьттинчу.

—  XIa-a, xlapa ч1ерана мГара бог1ар дац,—  аьл­
ла, жоп делира Фокина. Шен аьхначу тужуркин ки- 

caiHapa йавлакх схьа а даьккхина, яшийна юьхь якъо 
лиира цунна. Амма йовлаЙхан меттана шен буйна 

еана боьха бехчалг а гина, иза, к1еззиг ойла а йина, 
юха кисина йоьллира Федор Васильевича.

—  Семен! Хьан м1ерий-г1ирсаш стенга даха- 

на? —  хаьттира Щуке цхьамма.

—  Ткъа хьуна ца гира, ч1ара ц1ога а ластийна, 
буьйса декъал а йина, мГерий а эцна д1абоьдуш? — 
аьлла, цуьнан меттина, хаттар а деш, жоп делира 

пиджакана чухула къорза коч йолчу 'к1анта.
Щ укас к1еззиг ши белш а ойуш буйн бира...
—  Собар, собар! —  бохура Фокина. — Ч1еро 

хьан м1ерий дехьна, ткъа ахь к1анте х1ун де боху? 
Ницкъ шорта бу хьоьгахь? Ахь х1ун дей, и ницкъ 

балха т1е берзабе, сонта буйн а ца лестош.
—  Ас ца бехира хьоьга г1овг1а ечу хи чохь ч!ерий 

ца лецало. Хвуо г1овг1аеш велахь а, бел.хан г1ов- 

г1аина да им а а юыстах хуьлу хьо, Щ ука,—  бохура 
Семенюка, сингаттаме яханчу юьхьа т1ера г1иллакх 

дацаран аьндажалла д1аяьлла лаьттачу Щукега.

Ill

БРИГАДИР УРБАНОК

Разъяьлла лаьтташ йолу готта, жима не1 елла а 

луш ц1еазира, аннех динчу жимчу уото чуьра ара- 

велира чола куйн болуш къуона стаг. И уото лаьт­

тара шозлаг1чу бригадан ондачу ц1еношна юххехь. 
М охо д[аийзо йовха къорза ш арф лерина логах а 

хьарчийна, т!еюьйхина аьхна тужурка а йолуш волу

и стаг шан лекхачу борза т1ехула а ваьлла, Наккха 

сихха хи т1ехь лиэлачу дукъошна т1ехула д1ахьаьди- 

ра, когаш к1елхара и дукъош д1а а шершаш. Х1етте 
а ша т1ехула кхин иттех г1улч д1а а вахана, цхьа бе- 
ха дечиган ч1у шах даьккхинчу ор чу бахийтира цо, 

хи мел к1орса ду .хьожуш. И Урбанов Николай вара 

шеи хьуьнан х1онса к1оште хьажа ваьлла.
Урбанови дахаран некъ боккха бац, иза башха 

къаьсташ а бац советски эзарнаш адамийн дахара» 
некъах.

Шен ворх1 шо кхаьчначу хенахь деца цхьана 

Игарке веана Николай. Николайн да веана кхуза 
полярни дозанал Килбседехьа xlapa къуона г1ала 

йиллархойн хьалхарчу мог1арехь. Игарка дуъххьар 
йиллархойн четарехь ша д1адихьна 1929-иТа шо ди­
ка дагадог!у Николайна; х1етахь четаршна бГе г1улч 

аоьстахвала ца ваьхьара иза, хин йистерачу юъкъа- 

чу хьуьнхахь ша тиларна кхоьруш; xlapa ша санна 
сиха кхуьуш хьоме г1алано талуш. айлуш яьхна як­
кхий гГулчаш а дика дагайог1у цунна.
Хьуьнан къепалш лелорхочун т1аьхье— Урбанов Ни­

колай кху Татол т1ехь хьуьнан x I o h c  1алашъеш во­

лу xlapa иссалг1а шо ду. Цхьа йоккха стомма утарма 

йолчохь сада а седна, болатан муш схьалецира Ни- 

колайс, цуьнан ницкъ ша талла воллуш санна. Ира 
юьхьигаш дукъошна юккъе а 1иттнна, кхузахь ма- 

сийтта болатан муш а цестина, цхьа ткъех дика ц1е- 
нош далла йолу и нисъелла хьуьнан x I o h c  шаьш мет- 

тахъхьовшшехь д1аяхьа кхерам а тесна лаьттачу 

яккхийчу шан саьлнашна т1е д1ах1оьттира Урбанов.

X lapa бахьана долуш т1едиллинера бригадира та­

хана адамаш х!инццалцчул хьалхе г!овттор, шина

сохьтехь бен белхалой ца буьйшуьйтуш, цундела 

Николайн бригадера накъостий сихонца меттанаш 
д1а а даьхна, катоьхна 1уьйранна х1ума юуш бара.

Цу д1адаханчу дерриге а гЛрел а хала ду аьлла 

хийтира Урбановна xlapa шен белхан шо. Бригадир 

ч!ог!а ойлаеш вара кху сохьта хьалха лаьттачу бел­
хан хьокъехь, цундела хьуьнан x I o h c  1алашъяран 

меттиган начальник Малашкин т1евог1уш а ца хи­

ира цунна.
—  Ткъа, наб ца кхета хьуна, Николай? —  аьлла, 

хаьттира Малашкина, бригадире маршалла а хаьт- 
тина, цинга вахана т1уьнчу дукъо т1е охьа а ла.ч- 
луш.

—  Тхан бригада ерриге а ю, Николай Александ­
рович, тахана наб ца кхеташ,—  жоп делира Урба- 
новс, начальнике д1а ца хьажа а г1ерташ, баккхий- 
чу шаша к1уж а боккхуш гамйинчу коьртачу къс- 

пале п1елг а льажош.

—• И х1ун ду, ткъа, ас ца аьллера адамашка са ­
да 1ийта,— цеивелира Малашкин, хьажаюккъе шед 
а х 1оттиЙ1на.

Урбанов вист а ца хуьлуш лаьттара. Цунна хаьа- 
ра начальник бакълуьйш вуйла.

—  Дика ду, Николай Александрович, кестта ша 
дIarlyp бу, Н аккха 1аббалц набйийр ю вай.

Дег1ана т1ех лекха а воцуш, кхузткъа шо а кхаьч- 
на волу Николай Александрович Малашкин могаш 

а, доьналла долуш а вара, шех милла а хьега мегар 
долуш. Цуьнан, жима мара а болуш, йоккха, даима 

а синкъераме йолу юьхь ц1еххьана ойлане йоьрзура 
кхераме Нуллакх т1екхочуш. Амма иза муьлххачу 
чолхехь а, сихаллехь а парг!ат хуьлура; дезацара

Малашкин на балхахь я г1овг1а а, я мохь бетташ ден 

куьйгалла а.
— Иштта мегар дац, Николай, балхахь белхалой 

шен хеннахь садо1уш хилан беза. Ткъа, вайн лоьро 

а иштта ца элира хьоьга?
—  Иштта-м дара и, Николай Александрович, хьу­

на хьайна а ца го тхо наб яйна хиларан бахьана? — 
бехказа вуьйлура Урбанов, ша т1е ч1у а 1уьттуш.

—  Пуллакх дезуо ду, хаьа суна,—  аьлла, даре ди- 

ра начальника,—  муьлххачу а сохьтехь ша меттах- 

бала тарло, цо вай Енисей чу «хийса а тарло, цхьац- 

ца дукъуо доккхуш къепалш йоха а йина, xlapa 

хьуьнан x I o h c  Карски х1орда чу кхосса а тарло,—  
аьлла, ойлане сецира Малашкин.—  Дала санна 

д1а а х1иттина ч1аг1дала деза, хьуьнан x I o h c  1а- 
лашъя еза! —  аьлла, къамел дерзийра цо. Т1аккха 

хьала а г1аьттина, х1инцале арадойлла, гулделла 

адамаш долчу, кхозлаНа бригада йолчухьа вахара 

Малашкин.

—  Кестта шу долчу вуха вог1ур ву со,— элира цо, 

воьддушехь вуха а вирзина.

* * ☆

Ш а «ачальшжца динчу къамелан ойла а еш, шен 
бригаде вуха воьдура Урбанов.

Кхуззахь тидам бина билгалдаьккхира цо ткъей 

итт метр лекхачу берде нисса бохург санна шен бри­

гада а, хьуьнан x Iohc а айаелла хилар; тийна лаьт­

тачу бердашна т1е а даьлла, арахь массо а х1ума 

шена к1ел хьош дистинера хи. Хи т1ехь гуш гу ле- 
кха меттигашший. г!айри т!ерачу коьллийн баххьаш-

Ш'ИЙ бен хГума дацара. Д1а-схьа дукха хьолахь ке- 
манца лиэлаш бара. Полярни г1айри т1ера массо а 

акха хГума хиэ айдина орца даьккхина, доьхна хьий- 
заш дара. *

Ю  санна ира юьхь а йолуш болу цхьа жима оза 

дахка хьаьдда дукъойн къепала т1е белира; халла 
хи чуьра хьала а 'баьлла иза дукъуона т1ехула текх- 
на уггаре а цуьнан айеллачу меттехь сецира, 1аьр- 

жа жима ши туътий санна болу б1аьргаш Урбанов- 
на т1е а боьгЬна, цунна ши метр гергахь лаьттара 

жима дахка. Кхин д1а бедда баха меттиг яцара цун­
на. Ga марсадаьлла бега а беш, хьалхарчу когашца 
батт а к1амъеш, Iapa иза д1асаэккхийла дайна.

«Хьанна хаьа,—  бохуш, ойлайора Урбановс, дех- 

ке а хьоьжуш,—  наб йоцуш уьдуш хила меганкха 

иза а... Хала ду бел хан де, амма и мел хала хилча 
а наб кхета торий ткъа, т1ебог1уш кхерам хилча?»
—  бохучу шен хеттаршна ша жоп лора цо: — 

«Х1ан-х1а мегар дац!» Цу ойлано ца вуьтуш вог1у- 
ра Николай. ДагадогГура цунна:

Д1адаханчу шарахь, кхузахь. ша иштта гобаьккхи- 

на вогТуш цунна гира шен бригадан ц1а аьчган муь- 

шан лиэларна к1елнисделла; ша меттахъхьовшшехь 

цестина т1е-к1ел тухур долуш дара ц1а. И аьчган 

муш цГенна вукха аг1орхьа баккха дагадеара Урба- 
новна, нагахь, ша меттахбалахь зуламах ларвелла 
хила, амма к1адделла дийшина адамаш меттахъхье- 

да ца лиъна, белхалой битира цо 1охккучохь. Цхьа 

к1еззиг хан яьлча ч1ог1ачу татано а, гГаролхочо орца 

доккхуш тоьхначу маьхьаро а самаваьккхира иза... 

Цо ц1а чуьра адамаш арадоххушехь, уьрсо даьтта 

санна муьшо ц!а цаста а цестина, цхьана белхало-

чунна йоккха чов а еш, т1е-к1ел туьйхира. Х1етахь 

дуьйна Урбановс ч1ог1а дагахь латтадо халкъан хье- 
къалан дешнаш: «Тахана кхочушда гарлушдерг—
кханенга ма тетта!»

IV

Щ  У  К А

Цхьана ханна, аьлла, йинчу пешара йоккха ц1е та- 
танца йогуш яра. Пешан гола тухуш йолу, аьчган 

топ тамашийна ц1а чухула хьийзина тишачу аннийн 
тховх чекхйолура. Пеша т1ехь йоккха чайник а 
яра, чуьра кхихкинчу жижиган хьожа а йог1уш, кха- 

чанна х1оттийна боккха ц1еста яй а лаьттара. Ехачу 

стоьла т1ехь газеташ а, журналаш а, парна гена йоц- 
цуш чимчутосурган метта х1оттийна консервни rly- 

такх а дара. Щ а  чохь шина а аг1орхьа лаьтташ пад- 
нараш яра, т1ехь къорза мотт-г1айба а долуш. Цхьа 

ша тайпа хьожа йолуш х1аваъ дара чохь.
Пеша т1ера чайник кхехка йолаелира, даар кечде- 

чо стоьла т1е куршканаш а, шекарчудуьллург а х!от- 

тнйра. Дукха хан йоцуш арара чу баьхкинарш чай 

мала хевшира.

М ассара а бохург санна, леррина вовшашка таха­
на ша меттахбаларан хьокъехь деш къамелаш а до­

луш г1овг1анца молура и чай, амма баккхийнаш ч1о- 

rla чам хилла, говзаллийца молуш бара чай. Кор­

жове, ша хьалхара къурд ма бин, иштнехьа ца 
элира:

—  Чай а дош дац, чам а хуьлуш ца мелча.
— Шийлачу арара чувеъча дика кхача бу хьу­

н а , — аьлла, Семенюка д!адерзийра и.
—  Х1окху балхо-м чай хьовха сийна ц!е а молуьй-

тур ю, схьа<вог1уш хьалхара бригада йолчухула 

чекхвелира со, церан къепалшка х1оттийнарг-м къаь- 

хьа де ду, —  элира цхьамма, чай мол\гчуьра хьала а 
айвелла. *

—  Хьун а, ша а вовшашца иэделла худар хилла 
цигахь-м.

—  TIe-м, са ца до1уьйтуш, вайна а таьГна xlapa!
—  Сагатда оьшуш х1умма а дац ,—  аьлла, юха а 

къамела юкъавеара Коржов, —  кхул далатоьхнарш 

а дукха 1иттаделла вайх... Х1умма а хир дац, д1а- 
хоьцур ду.

—  Нагахь вай нуьцкъала хецийтахь хоьцур ду, 
т1аккха...

—  И-м хууш ду, ткъа къийсамаза хуьлушх1ун ду?
ХГинциа чу веана Урбанов, ехачу стоьлан дехьа

маьПе а хиъна, ойланашка вахана, цхьацца х1ума- 

наш а яздеш 1еш вара. Корта хьала а айбина, лер- 

рина шен накъосташка хьаьжира иза, амма церан 
юьхьа т1ехь я к1адбалар а, я шех бехк боккхуш 

х1ума а ца гира цунна.

—  Х1а-х1ан, доттаг1ий, — аьлла, шен накъосташ­
ка вистхилира бригадир, — вай хьем боцуш метта 

яло еза телхина йолу коьрта дукъойн къепалг, ци- 

стина аьчган машшаш духа метта а х1иттош, ша 
къепал бердехьа а узуш.

Омарца доцуш, дехарца шен накъосташка а хьо- 
жуш, мокхачу тужуркин нуьйдарчнй д1айохка вола- 
велира и.

Чохь мел верг балха ваха кечамба волавелира: 
лергаш долу куйнаш т1е а уьйзуш, каранаш д1а дух- 

куш бара уьш. Рацев ша йолийна цигаьрка не1арехь 

оьзна вала сихвелла воллура, ткъа х!уманна сагот-

ту волу Коржов, уьш кечбелла бовлале араваьлла, 
балхана оьшу rlnpc мича хьолехь бу хьоьжуш вара.

Бригада юккъехь ца1 вара хьала ца гТоттуш, тоху­

ра санна партала шен хьаьхьмачан эткашка а хьоь­
жуш, паднара т1ехь 1еш.

—  Паккхахула, балха г1уллакхана тесначу маш- 
шашка хьожуш хилалахь, ч1ернй даха айхьа тесначу 

м1ерашка хьоьжуш а ца лиэлаш,— элира цуьнга бри­

гадире.

Щ ука шен схьаэккха боллу сирла ши б!аьрг ше- 

конца ирах а хьажийна, вистхилар доцуш, тохар сан­

на шен эткашка хьоьжуш вара. Х1ума дан карах ца 
долуш хиларал совнаха кхин цхьа амал а яра цуь­
нан: цкъа а хиндоцчун сурташ хГиттадаррий, пайда- 

боцурш дийцаррий, г1уллакх шега хьахийча вистхи­
лар доцуш 1а1арри1Й. Х1инца а иштта дош ца олуш 

lapa Щ ука, бригадиро бохучух ша ца кхеташ санна. 

Х1уъу аьлла а бехказавала лаьара цунна, амма ала 

х1умма а ца карадора.

—  Ца хеза хьуна, хьайга бохург? —  хаьттира 

цуьнга цхьана накъосто.
Щ ука, ц1еххьана, и аьллачуьнгахьа а вирзина, 

ц-хьа вон хьаьжира цуьнга.
—  Б1иж, д!авала, хьан г1уллакх дац иза,— аьлла, 

къорчу озаца вистхилира и цуьнга, кхин цхьа вон 

дош а кхуосуш; Щукин лахара дуткъа балда цхьа 

вон озаделира.

—  И бохург х1ун ду, сан г1уллакх х1унда дац 
иза? — аьлла, халахеташ хаьттира жимчу стага.— 

Хьо-м, доттаг1а, накъосташна юкъахь вай, и пай- 

дабоцурш оха лиэладойтур дац хьоьга, хаалахь, —  

аьлла, хаддош дГаэлира жимачу стага.

—  Бакъ боху, Стоьпа, иштта ала ахь цуьнга, —  

аьлла, жимачу стагехьа rlo даьккхира бригадиро. 
Урбанов, ша ханна цул воккха §рлахь а, шен ваша 
санна и хеташ, Гринев Степа даггара дукхавезаш 
вара. Цуьнан хьанала, дог дика долуш, хьекъале хи- 

ларо къаьсттина безам бохуьйтура цуьнга.
—  Тоьур ду хьуна, Щ ука, пайдабоцурш лиэлор. 

Хьоьга г1уллакхах лаьцна хоьтту, ахь хьайниг дуьй­

цу... Цхьа дош вукхул боьха ду хьан. Нагахь санна 
хьайн болх бан карах ца далахь и б1аьргаш а ца 

къерзош гучуьра д1авала, —  аьлла, Щ ука волчухьа- 
ра, ц1еххьана, д1авирзира Рацев.

—  Хезий хьуна? Иштта ду хьуна г1уллакх, б1аьр- 

гаш къерзо оыпуш дац хьуна,— аьлла, т1етуьйхира 

С.тоьпас, цуьнан безаме, ц1оцкъамна т1ехула муо а 
гуш йолу, юьхь буьрса хилла д1ах!оьттира.

Мачаш тГеюьйхина а ваьлла лаьтта Щука, реза- 

воцуш г1ам-г1им а деш, массарел а хьалха чуьра 
аравелира.

Балха араваьлла Щ ука, тийна вара, цунна ша бех­
ке вуйла хаара ойла мел йин, шена дика гуш дара 

ша лиэла ма везза лиэлаш ца хилар.

Щ укас, къайллах, шена юххехь болх беш воллучу 

Гриневга а хьаьжина, меллаша охьа а таь1ина, з1ок- 
берг схьаийцира.

«Бехк ма биллийша суна, накъостий, хаьа суна 
сайн цхьайолу вон амалш. Кхин хир дац шуна иза, —  
ала безам бара цуьнан накъосташка.—  Х1ан-х1а, 

ца аьр ас и, хьанна хаьа соьга сайн дош кхочуш ца 
далой а, т1аккха кхин а оьшуш ду. Шайна гур цар­

н а» ,— аьлла, сацам а бина, леккха хьала а айбина, 
ша т!е з!окберг туьйхира Щ укас. Ш а дан дагалаьц-

110



ларг, шен ц1е яккхарна кхоьруш санна, деш вара и 
х1инца.

Щукин ехачу юьхьа т1ехь гуш, дерза тоьхча сан­
на, хьацаран т1адамаш дара, цуьнан хьекхийна лер- 
гаш долу куй к1есарак1ог т1е баханера.

V

а>ОКИН ШЕН НАКЪОСТАШЦА

А рара цуьнга хьо д1ахьаьжча тамашийна тийна 
а волуш, дег1ана, нохчочо ма алара, овгалийн куй а 
лур боцуш стаг вара Федор Васильевич Фокин. Ам­

ма г1уллакхана и оьшучохь мало йийра йоцушший, 

1ожаллех озалурвоцушший вара Федор Васильевич.

Кхозлаг1а ша болабелча Фокинан бригадан хьуь­

нан х1онса юккъера шаша 1аьвднна д1а а яьккхи­
на, д1о нацкъара лаьтташ цхьа къепал яра. Цхьа 

дукъуо шен хиэ дехьичи а б1агор бог1уш Фокинна и 

сов ч1ог1а новкъа деанера, ткъа и къепал хиэ д1а- 
ехьича довш дерг, мел лахара а ворх1-барх1 б1е тоьл- 

ла дукъо дара. Цундела шеца кхин виъ накъост а 
эцна, оьшучу г1ирсаца, шан саьлнашна техула, цкъа 

кхоссалуш, т1аккха тасалуш, халла цу къепална т1е 

вахара Фокин.
Мел ладоьг1ча а схьалаца arlo боцуш, хала г1ул- 

лакх дара и къепал шана к1елхьара яккхар бохург 
хьовха, ша лаьттачуьра и меттах яккха еза бохург а. 

Бердаца дозачух дийна бисина цхьа муш а болуш, 
цхьана х1уманах г1оьртина, я тасаелла, хи юккъехь, 

шан perla к1ел хорша еача санна era а еш лаьттара 

и къепал.
Сихха къепалан хьоле а хьаьжина, хьекъалх вал- 

лал майра сацам бара Федор Васильевича бинарг:

бердехьара схьа къепалах кхин шиъ муш а тесна, 

з1арзакъан гоьнца къепал бердехьа а узуш, мулкул- 
мовт санна шена т1ехь лаьтта ша« pari аманалца 
эккхийта сацийра цо. *

Хьалха цкъа бердехьара схьадог1у машшаш з1ар- 

закъа.х а дихкина, массо а тасавелла и йоккха ч1ург 
хьовзо г1оьртира; стоммачу милка т1ера и еха цер- 

гаш хьалха цкъа сатта а сеттина, таккха якхъелла 

ворда санна са узуш ц1евзира, амма машшаша мил­
ка т1ехь ах гуо а Ца бира, кхин цкъа а цхьабосса 

маьхьарий тоьхна тасабелира уьш цунах, т1аккха а 
з1арзакъан милк меттах а ца елира.

Х1окху балхах шен дош хир дац аьлла ша тешна 
ваьлча, шан pari эккхийта кечвелира Фокин. Амма 

и дан волавалалий, шен накъосташца тасавелла цо 
и ши тонна еза якорь къепала т1ера теттина хи чу 
яхийтира.

—  Накьостий, аш х1ун дей: д1о дехьа а довлий, 

xlapa сал цу йоккхачу шан экъаиах д1ахадош 

кхаа-еа меттера ша эккхийта, ас кхузара бохор бу 
xlapa, —  аьлла, шеца берш кху кхерамна к1елхьара 
д1абаха г1оьртира иза.

—  Х1ан-х1а, хьо а витина rlyp дац тхо кхузара 
д1а, — элира цуьнга накъосташа.

—  Ас, суо бригадир хиларе терра, омра до шуь- 

га, д1аг1о, шайга бохург д е ,— элира цо т1аккха а.

Цхьа а вист ца хуьлуш, бехха вовшашка а хьуьй- 

суш лаьттира Фокинан накьостий. Хьердойллачу 

лаьхьарчийн уьйриг санна керчаш, сегташ, детталуш 

дог1уш дистина к1орга хи дара, шена т1ехь, ч1ешал- 
галла бен ца хеташ, техкош йоккха дукъойн къепал 

а йолуш. Цунна т1ехь, xlop минот лазарца йоккхучу

шарал хала долуш, лаьтташ х1орш а бара.

—  Ткъа, мосазза ала деза шуьга, сихха дехьа а 
довлий ас бохург де! —  аьлла, вуха а, аз айдеш, ви­

стхилира бригадир.
—  Федор Васильевич, —  элира цуьнга, сара санна 

вуткъа, лекхачу дег1ахь волчу къуоначу стага, —  

вай массо а тасаделча г1уллакх хилахьара кхунах. 
Хьо хьуьо кхузахь муха вуьтур ву оха? Нагахь xlapa 
меттах ялахь ларалур вац хьо кхузахь... Вай вов- 

шах довла мегар дац, —  элира цо бригадире, иза 

кхузахь а витина шаьш д!аг1ур доцийла хоуьйтуш.

—  Делахь дика ду, —  элира бригадира, кГеззиг ой­

ла а йина, —  массара а цхьабосса х1оьттина, xlapa 
шан pari оьккхуьйтур ю вай, ■— аьлла, шайна юккъе 
меттигаш йоькъу кеп х1оттош, массо а бохург санна, 

шен накьостий шан реНана т1ехьа бехира цо...

Федор Васильевича куьйгалла а деш, массара а 
цхьабосса дехачу г1уркхаш т1ехь латийна шашка- 
нийн курсаш яхийтира цара шан perla к1ел. Цхьа 

минот ялалий масийттанхьара иккхира шан pari: 
ша а, хи а, дечигаш а чорпа санна цхьана иэелла 
леккха хьала х1аваэ яхара. Фокин вуткъа лекхачуьн- 

ца цхьана къепала т1ехь шан perla к1ел висира, вуьш 

бевдда диэхьа боккхачу ша т1е бевлира.

1аламат доккха даьржина дитт хилла хьала яхана 
шан pari, хаъал лахлуш охьа а яхна, чов хилла нал 

санна, шена хьалхара къепал а такхош йолаелира. 

Пхенаш санна озаделлачу машшех ца1 хаьдда д1а- 
бахара, минот ялалий важ шиъ утарма а хадош хи 

чу буьйжира.

Ш аш а теттина т1ехьа а яьккхина цкъа яйна къе­
пал, дукха хан ялалий юха а гучуелира. XIинца

цхьанна а ца моьттура и хьун к1елхьара яккхалур' 
ю, хьовха, цунна т1ехь висинчу Фокинний, вуткъа 
лекхачунний кхин латта гур ду а. М ассо а брига- 
дашкахь орца г1аьттира; шайн болу г1ирсаш вов- 

шахтоьхна, къепалца хиэ х1орда чу хьош волчу шина 
накъостана rlo дан айбеллера нах.

Д1а лахахь, йолхазлаг1ачу бригадера кеманца 

машшаш а эцна дуьхьалбевллачара халла каяьлла 

озийна йисте ялийра къепал. Цу т1ера схьаваьккхина 
Фокин ноет а йойна вара, вукхунна х1умма а ца 
хиллера.

—  Ност-м лоьраша хуттуш ерзор яра веллаваккха 

дара адамаша къахьегна хьун д1аехьнехь,—  элира 
Федор Васильевича, шек а воцуш, гондахьарнаш ца 

бевлла бийла а луш.

VI

Ш А  T IE X b  НЕК Ъ КАР

— М а меллаша хи а ду! Хьовсийша цо диначуьн- 

га,— элира Коржове, вовшашна т1етт1а а г1оьртина 
кегаелла лаьтта шан тархаш  а гойтуш.

—  Х1инца д1аделира xlapa, к1ентий! Пали чу хе­
нахь кхочур дац вай, хАокху балхо цистина дохийна 

вайн некъаш, — аьлла, к1еззиг гIайгIа хилла сеци­

ра ойла йоьхна Семенюк.
—  И некъаш х1инца а хьанна цистина хууш дац. 

Масала, со, и санна йолчу шан тархаш тГехула а ва­
халур ву г1али чу, —  элира Щукас.

—  И бакъ ду, тхо цунах теша хьуна. Балхара 

д!авахархьама хьоьга далур а доцуш х1ума дац, ам­
ма балха-м исс малико корта беттарх вог1ур вацара 

хьо, —  элира, вела а велла, Коржове.

—  Х1унда? •
—  Хьан карахдер дону дела.
—  Ас ца динарг, аш...
—  Х1ей, доттаг1нй! Хьовсийша д1ога д1а... хьов- 

сийша! —  мохь туьйхира г1аролхочо.
—  Мичахьа?

—  Х1ун ду цигахь?
—  Хьовсийша! Ца го шуна?

Д1о лакхара, коьрта къепал йолчу аг1орхьара, бо- 
хийначу ша т1ехула схьавогГуш вара цхьа стаг.

—  Тховса ч1ерашна кхалла пхьор хила мега цунах 
а,--аьлла, цецваьлла д1ахьаьжина, билгалдаьккхи- 

ра Семенюка.

—  И мила ву техьа?
— Схьагарехь мелла ю борз, цундела цунна \1орд 

а гоьллец бен ца бог1у...
—  Ишта-м дуй хьовха, гГулчаш дукха майра йоху 

цуо.

Кхузахь иштта къамелаш дечу юкъана и кхераме 
некъ беш вог1ург гергакхечира.

—  Ой, иза-х вайн начальник... Малашкин ву! — 

аьлла, чардакх т1ера схьа буха а мохь туьйхира rla- 

ролхочо.

—  Боккъал боху ахь?

— Дера боху.
—  Х1а-а, Малашкинний... Цунна-м х1ета и к1ад- 

да а боцург ду шуна, —  элира Коржове, цхьа бен а 
доцуш куьг а ластош. —  Цкъа хи чухула доьлхучу 

дукъошна т1ехула а веара иза-м, —  бохуш, дуьйцура 

Коржове.—  X lapa цхьана дукъо т1е волуш, и хи чу 

дахана далале, кхоссалой вукхунна тГеволуш, лерга- 

яхар санна. Цкъа цхьа дукъо куога к1елхьара д1а

а иккхина хи чу вахара и, амма оцу сохьта хьала а 
ваьлла кхечу дукъо т1е а ваьлла, кхос-кхоссалуш 
сехьавслира Малашкин. Цунах ч1ерашна кхалла xly- 
ма хир яц шуна, —  аьлла, че1Лдаы<кхира Коржове 
шен къамел.

Хьалха дуьйна а и хан тоьхна воккха стаг, вевзаш 

болчарна »1умма а тамашийна ца хийтира шаш т1е- 
хула некъбеш вогГу Малашкин тайна гича, х1унда 
аьлча оцу тайпанчу меттигашкахь и дукха 1итта- 
велла хилар царна хууш дара.

Губински татола т1ера дуьйна схьа ша муха бу а, 
дукъойн къепалш мич,а хьолехь ю а, машшийн ч1а- 
г1амаш муха бу а хьожуш вог1уш вара Малашкин. 
Цхьана аьчган муьше къаьсттина лерина хьаьжира 

иза. Дукха чIonia т1етаь1начу шаша д1аозийна, 
берстанчу пхьаьрсах х1оз санна, стоммачу утармех 

чубижинера и болатан муш.

—  Деллахьа мел боккха ницкъ бу xil ар а ! — элира 
Малашкина. Ц а  гуш х1ун дисина, вуьшта хГара тай- 

па х1уманм ца дайна суна цкъа а; Губински татол 
чуьра ша гуттар а вайна т1е ца кхочуш Енисей хи 
чу боьдуш Mia хуьлура, ,\1инца xlapa х1ун ду суна-м 
хаац.

—  Дага ца дог1у хьуна, Николай Александро­
вич,—  аьлла, хаьттира Фокина,—  1935-чу шарахь 

ц1еххьана Губински татол чуьра ша х1окху Татол чу 
а беъна, т1ехь нах а болуш вайн масех дукъойн 

къепал Енисей чу йихьина?

—  Муха ца догГу, дог1у дера-кх. Х1етахь-м г1ул- 

лакх дика чекхделира, нах а, хьун а к1елхьараяьк- 
кхира. X lapa х1и-нца дерг-м х 1ун ду а ца хуургду! —  

аьлла, оьг1азе туйн кхоьссира Малашкина.

—  ХЬинца кхунна ца<1 дан дагадаг1ахь, хала 
ду-кх, шуна, xlapa цхьана а х1умано сацо! — элира 
цхьаммо, акъваьлла, хи долчу arlop а, хьаьжина.

Цхьа сийна шуьйра хеча а юьйхина лаьттачу 
зоьрталчу къуоначу стагехьа вирзира Малашкин.

—  И х1ун ду ахь бохург? Муха сацор дац. Сацо 

оьшург сацо лаьтташ дац вай кхузахь?
Шех.хьана ша болабелира, массо а, ч1аг1онна 

тесна машшаш долчухьа, д1ахьаьлхира.
Ш а лоьлхуьйтурш, ша т1е довла! —  аьлла, 

мохь туьйхира Урбановс.
Уьш дукха кхерамечу меттигашкахула кхисса а 

луш шаш т1ехула бевдда боьлхура. Лоьлхуьйтучу 

шан тархаш а, хиш а лаккха х1аваэ ирах а оьхуш, 
къорчу татаица охьаоьхура.

...Нах и нуьцкъала, хала г1уллакх дар д1ахьош ба­
ра. Хьалха санна массанхьа а кхочуш, ала деза- 

чуина кхуьуш Урбанов а вара.

Цхьа итт минот яьлча юха а хи т1ехь массо a xly- 
ма тийна дара.

VII

M A . I A I U K I I H A I I  О М Н А

Хийла хьалха дуьйна а Игаркехь х|1оьттинчу г1ил- 
лакхца, хьуьнан Комбинагган белхалой хьавха, Игар- 

ка-г1али чохь гГеметта х1оьттина мел верг гТулла- 

кхана омрийца орцух в*аьккхина лоруш вара. Делахь 
a xIoKxy сохьта кхузахь боцчу цу нехан Но стенах 

тера дара? Х1орда чохь бечу т1аме йисте а х1оьттина 
неканна, т1амар тоха а ца хууш, хьоьжуш лаьтта 

эскаррий, и наххий цхьабосса бара. Цундела, мел ду­

кха адам дехьа бердан йистехь айделла делахь а

цара дан де а х1ума дацара, ша цу бердан йисте а 
х1иттина, я сакъералуш, я синтем байна... схьахье- 

ж ар  доцург. *
iKxy т1е-к1ел кхеттачу шан раьгГнашна юккъехь, 

к1оргачу хи т1ехь йисинчу дечиган г!айри т1ехь 

шсннарг цхьа б Is сов стаг бен вацара. Дерриге а 

кхеран кочахь дисинера; баккхалахь толам баккхар 
ia, т1е х1оттахь 1ожалли к!ел совцар а. Цхьани а 
arlop лата аьтто боцуш xlapa г1ул1ла,кх хиларна, кху­

захь а вацара массо ia саметтахь висина; шен са 
к1елхьарадаккха г1ерташ ведда лиэлаш верг а нис- 

лора, шен к1иллон хабарца кхечийн дог дохош верг 

а каравора. Цундела собаррий, стогаллий кхузахь 
нахе ларъяйтар — иза коьрта декхар дара. И дика 
хаьара кхузахь корта хилла лаьттачу Ма- 

лашкинна.

...Дукхах йолчу къепалш т1ехь гуш дара чухьаьвд- 
дачу шаша дина ирча г1уллакхаш: цистина аьчган 

машшаш, кегйина утармаш, г1ортораш, дохийна ду­

къош, тамашийна тог!еш а кегйина лаьтта йохийна 
з1арзакъаш. Кьепала т1ехь т!е-к1ел а тоьхна Алли­

на жима кема, не1 а кагъеш, пенаца цхьана шоз- 

лаг1чу бридан ц!а чу а дахана 1уьллура. Хьалхар- 

чу къепала т!ехь лаьттинчу керла динчу ц1ийнах ша 
т1ехь дисина, дийна доьжначу олхазаран даьржина 

т1емаш санна, баьржина 1уьллу цхьа тхов бен xly- 
ма дацара. Шина къепала юккъе 1аьвдинчу дукъойн 

кегъелла юьхьигаш, йохийначу кертан сеттнйна хьо- 

кхий санна, цхьа ирча ирахйог1аелла яра.

—  Х1инца хаьий хьуна xlapa хьуьнан x I o h c  вай- 
га ца сацаелча хиндерг? Енисейск санна йолу г!ала 

яйар а, иза а цхьабосса ду хьуна! Сел Палам бо-

цуш х1унда ву хьо? Цхьани а х1уманан бала боцуш 
муха ваха г1ерта хьо? —  бохуш, хеттарш деш, 

оыТаз а вахана, къамел дора Щукига Малашкина.
— 1аламан болх бу-кх и, х1ун дийр ду цунна? —■ 

бохуш, бехказавуьйлура Щука.
—  1аламал ницкъ болуш ду вай! Цхьа а дукъо 

хина д1адала йиш яц! И кхетадой ахь?

Щ ука ойла еш вара... Н аккха з1арзакъан чкъур- 

ган цхьана цергах тасавелира иза; чекхъяллалц 

хьовзийна йолу чкъурган милк сингаттаме 

ц1евзира.

«Нийса боху Малашкина... И 1алам делахь а, 
вайга къовсалур ду цуьнца». Шен дагахь иза а аьл­

ла. катоьхна лом схьа а эцна, шозлаг1чу бригадан 
коьрта къепала т1ехь болх беш бохкучу накъосташ­

на т1евахара Щ ука чехкка.

—  Урбанов,—  бригадире вистхилира М алаш­

кин,— массо а утарма хьажа а хьожуш, ч1аг1ъя 

еза, берда т1ера царех схьатесна долу машшаш а 

шалха даха.

—  Латта г1орийна ду, накъост начальник, кхуьур 

дац вай...

—  Хаьа суна! Цхьа яьшка аманал а яйъий, лат­

та, оьшучохь, эккхийта! Ши сахьт далале ян оьшу 

ч1аг1онаш йина чекхъяха еза! Сатосучу заман чохь 

ша меттахъхьовр бу. Рацев мичахь ву?

—  Со кхузахь ву! —  элира Рацевс.

—  Хьайн нах а эций, ша т1е а валий, цуьнан ира 

юьхьигаш кегъя г1орта. М ассо а шайн-шайн метте 

болх бан д1ах1итта! —  аьлла, т1етуьйхира М алаш ­
кина.

М А Й Р А Ч А Р А  ХЬЕ К Ъ А Л Ц А  ДИНА Г 1У Л ЛА К Х

Цхьаболчара малделла машшаш ч1аг1деш, ву- 

кхара шан ира юьхьигаш кегьеш, г1орийна латта 
лоьлхуьйтуш, утармаш ч1аг1ъеш д1аболийра болх.

—  Схьавоьл кхуза цхьа-шиъ, xlapa аьчган муш 

оцу д1огарчу утармех д1атасал,— бохуш накъо­
сташна гойтуш вара Коржов. —  Х1ай-х1ай, х1инца 

шен меттехь бу хьуна иза. Дика хьарча а бай, 

д1ач1аг1бе аш.

Ц1еххьана г1орийна латта ша эккхийтича цуьнан 
татанца белхалойн когаш к1елхьара еза дукъойн 
къепал а лестира. Латта лоьлхуьйтуш юьйлучу 

г1овг1анашна юккъехула хезаш болх бечу наха дет- 
та маьхьарий а, девзаш долу дагарийн тата а дара.

—  Цхьана бертахь т1ета1алаш, i к1ентий! —  бо­

хуш, д1анехьа хезаш дара, йиш хаьллачу Семеню- 

кан аз. И за х1инца кхузахь лазарте вехьинчу Фо- 
кинан метта висинера.

Хи чуьрчу дукъойн къепалах тесна, цхьа кило­
метр беха муш а озийна, букар а таь1на вог1уш ва­
ра ткъех стаг.

—  Х1ей! —  бохуш, мохь беттара цаьрга Щ у­

кас.—  Бригадиро шозлаг1а муш а д1аозабе аьлла, 
юха дуьйлалаш. Нах Щука волчухьа бахара.

—  Ца1, шиъ, схьа-оза! Ца1, шиъ, озае! —  бохуш, 

хезира шозлаг1чу бригадера.

Церан и цхьабарт болу «Схьа-оза!» оцу шан 

к1елхьара хьаладуьйлуш санна къора зов хилла 
лаьттара кху арахь. Ца хедаш хезаш яра латта лоьл­

хуьйтуш юьйлу г1овг1а а. Таь1ино-сира фонтанаш

V III

120



яра \1аваэ хьалаоьхуш. Рацевца болу накьостий 
сада1ар доцуш шаца къийсам латтош -бара.

Х1инццалц цхьанге а ла ца дуг1уш лаьттина шан 
лаьмнаш, оцу г1овг1ано самадаьхча санна, цкъа хи 
буха доьлхуш, т1аккха хьаладуьйлуш, юха керчий 
ха хорцуш дуьйладелира, шайца малйина къе­

палш а, дукъош а, дечигаш а, ц1енош а, нах а та- 
кхийна. Аьчган машшаш яхкаелла т1ергаш саннз 

хедара, шина стеган мара хоьу йоцу стомма утар- 
маш а цоьстуш. Ш а долу х1ума ласта а лестина до- 

ладелира...

Щ еххьана оцу ерриге а г^1овг1ана кжкъехула 

схьахезира гГаролхочун аз:
—  Хьалхарчу бригадан къепалш хедийна! Уьш 

ерриге а вайна т1ейог1у!
—  Хезий шуна, бердан йисте довла! — мохь туьй­

хира цхьамма.
Оцу маьхьаре цхьамма а ла ца дуьйг1ира, делахь 

а «xly-н де вай?» —  хоьттуш санна массо а брига­

дир Урбанов волчухьа вирзина лаьттара.

—  Хезий шуна, бердан йисте довла! —  аьлла, 

ц1еххьана мохь белира Щукега, шена т1ейог1учу де- 
чиган юьхкина нацкъар а эккхаш. Урбановс оьг1а- 

зе Щукега а хьаьжина, ч1огг1а элира:

—  Х1ун деш лаьтта шу? Къовла юккъера мушГ 
Шушиъ-кхуза, з1арзакъ йолча схьавола! Рацев? 

Х1ун деш ву хьо цигахь?
ХЛуманна сиха воцуш хила Малашкина 1амийна 

Урбанов цхьа кхераме меттиг 1оттаелчавевзар во­

цуш хийцалой д1ах1уттуш вара; кхин берш шена 

т1аьхьа а озош , уггаре а хала долчу ша хьалха 

х!уттуш гТиллакх дара цуьнан.

Йоккха шан тарх, уьрсо санна инзаре стаммийн 
дукъош а хиэдош, кьепална т1ехь лаьттачу з1арзакъ- 

на т1ейог1уш яра. Цигахьа д1ахьаьдира Урбанов а, 
цуьнца цхьана Коржов а, ГршГев а, царна т1аьхьа 

Щ ука а. Уьш шайн ницкъ ма кхоччу шан тарх йохо 
г1ерташ бара. Стоммачу шах тоьхна лом д1а а 
шерший дуьсура. Амма дарбеллачу наха шаца 

къийсам ч1ог1а латтабора.
—  Ой, ма нал санна дуьхьал бели хьо! Вала а, 

вола а ца вуьту ахь-м, — бохуш, шен юьхь т1ера 

хьацар пхьуьйшаца д1а а доккхуш, луьйш вара 
Коржов.

—  X lapa нал-м вай оьккхуьйтур ю хьуна,—  аьл­

ла, т1евирзинчу цхьа гиша пиджак а юьйхи«а вол­

чу, къуоначу стага, аманалан курс т1е а йихкина, 
богуш беха г1уркх бахийтира ша к1ел.

Оцу сохьта инзаре ч1ог1а тата делира. И йоккха 
шан тарх кхо-диъ дакъа хуьлуш екъаелира. Ш ан 

йозалло хи буха а та1ийна лаьттина къепал хьада 
а айлуш дГанисъелира.

— Т1ета1алаш, к1ентий! Вай тоьлаш лаьтта,—  

бохуш, хезаш дара сакъераделлачу Щукин аз.

Кхин керла баккхий шаш бара кху йихкина 
лаьттачу дечиган г1айре т1е богГуш. Ш аш а 1аьвди- 

на ницкъ хилла дукъош вовшашна т1етт1а дуьйли- 

ра, цхьацца долу дукъош шаша 1овдий сирнакаш 

санна ирах кхуьссура, цхьадерш, шаша хьарчадой 

хи буха дихьича ата а лой т1едовлура. Дукъойн 

курсашна т1ера и стаммий аьчган доьхкарш це- 
сталора, т1аккха, цхьана кхерамах къаьхкича сан­

на довдий, и дукъош т1е-к1ел а детталуш цхьанхьа 

юьстах довлура, дисинарш шаша Говдий, кертан

хьокхий санна, ц1ийзаш ира х1уьттура. Бердехьара 
схьатийсина стоммийн аьчган машшаш хедадора.

Т1ех1оьттинарг уггаре а луьра мур буйла а хууш, 
нах шаьш ца кхоош болх беш бара; массо а цхьа­
босса, к1елвиеа дог доцуш айвеллера. Малбелла 

муш юха ч1аг1беш, хаьддарг хуттуш, кхерамах ца 

ийзалуш белхаш бора наха.
Ларалуш , амма сиха а, вай а кхоссалуш хи чохь 

лелачу дукъош т1ехула, шан гуна т1ехула а волуш, 
йохийначу къепала т1ера, шеца аманалан яынка а 

эцна, ша т1е велира Урбанов, цунна т1аьххье иштта 

сиха Рацев а вахара. Тарсал санна каде кхоссало- 
ра и ша т1ера ша тГе, амма «ога к1елхьара цхьа 

шан экъа сатта а сеттина хи чу воьдучуьра велира 
Рацев халла. Ца вухуш, боккхачу шан йист а 

лаьцна, кхоосавелла хьалавелира иза хи чуьра.

Аманалан шашканех кхоккха курс г1уркха т1е 
цхьаьна йоьхкуш, ведда, шах даьккхинчу 1уьрга, я 

ша хийра болчухула лиэта а еш уьш ша к1ел туьй­
суш, и ерриге а шан аре лоьлхуьйтуш лиэлаш вара 

Урбанов Рацев1ца цхьаьна. Цу шимма дийриг деш 

болабелира шоллаг1чуй, пхоьазлаг1чуй бригадехь 
болх беш берш а. Т1амехь яккхий тоьпашца аьгна- 

чу аренах тарйина яра х1инца xlapa шан аре.

Говза а, шаьш ца кхоош а наха бинчу балхо шен 

г1уллакх дира: кескаш еш бохийнчу шан ницкъ 

д1абаьллера, цо ницкъбеш, егош малйина и 

йоккха дечиган г1айре бердан йистехьа а таь1на 

сецира.
Х1инца хи аз ийзош къоро уг1уш дара... Хин тул- 

г1еш сихбелла къуй санна 1оьхуш, дукъош т1ехула 

хьаьлхина лиэлара; цара йистехь лаьгшна кема а,

дуьра жижиг чохь хилла черма а нехашца лах- 
хьийна д1адихьнера.

Сахиллалц болх бира н ,̂\а. И цхьа к1еззиг таь- 

1ано сирла-сийна полярни буьйса ца хаалуш чекхъ- 
яьлча инзаре йоккха, тулг1ешца техкаш, куьзга 

санна къегина хин аре а йитина ша д1абаханера. 

Х1ннцца т1ом бина а даьлла, сада1а сецича санна, 
хи а хинца д1атийнера.

...Д1о лахахь, геннахь гуш яра т1аьхьайисина 
йоьду к1айчу шан алх. Тийначу хи т1ехь, партало 

техкаш, дегаза йоьдура и х1инца. Цунна т1аьхьа 

кхиа г1ерташ санна шерачу хин экъана т1е дашо 

некъ а бижира. Т1аьхь-т1аьхьа айалуш, малх, къе­

гина бохбелира. Х1инца б1аьсте массанхьа а дика 
хаалуш яра...



ОЧЕРКАШ





ДАЙМЕХКАН НЕК ЬАШ

Даймехкан некъаш, шу хьанна на деза? Даймех- 

кан некъаш! Мел доккха хьоме ду цу шина даш- 
ца. Даймехкан некъаш, шу девза хьанна а Гаьхинчу 

экханах, диэкачу олхазарх, къегинчу малхах а, 

буьйсанца кхеттачу баттах а. Мохо rla ластош яьл- 

лачу г1овг1анах, зиэзагаш т1ера еанчу хьожанах, и 
б1аьрзе велахь а девза шу хьаналчу во1ана, Даймех­

кан некъаш.

Девэаний хьуна, дотаагГа, Даймехкан некъаш,
Леллий хьо кхаьрца, алахьа, б1аьрг тоха соьцуш?

И ховха зиэзагаш санна колл, баI а хиэташ?
Дог1анна кГелвисча, арахь —  ирс кхаьчна виэкдаш?

Цу лаамца арадевлира тхо 1уьрре. Х1инцца схьа- 
кхеттачу маьлхан сирла з1аьнарш, к1айчу морхех чекх 

а евлла, массо а xly-манна аьхна йоьлуш, къегина 

лаьттара тхо новкъа доьлхуш. Х1етта кан таса дола- 

делла, некъаца лаьтта сийна к1а -г1ийла техкош хьоь- 
кхуш мох а бара, 1уьйренна дезаршна арадевллачу 

олхазарийн маьхьарий х1инца а д1атеза дара.

Нохчийн историх дисина, кхузахь къаьсттина буьр- 
са леллачу даккхийчу г!уллакхийн тешаш санна»

х1инца а лаьтташ, г1ийла баьрзнаш а долуш, rlapa- 
яьлла Ч еж аран  a-ре ю xlapa. Б1е шовзткъа шо хьал- 
ха, къиза т1ом беш, кхузахь лаьттина нохчийн йок- 

кха эвла а йохийна, паччахьан эскаро, x lapa некъ 

нохчашна боьхкуш шен тЬулган rlan х1оттийра кхуза. 
1917 шарахь гГаьттинчу нохчийн халкъо и rlari а йо- 
хош болийра шен бакъо яккха айбина сийлахь къий- 

сам. Цул т1аьхьа ши .шо далалий, 1919-чу шарахь, 
сентябрь беттан 11-чу дийнахь, барамана ткъозза 

шел алсамчу мостаг1чух нохчийн Ц1ен Эскар летча 

кхузахь цу буьрсачу т!амехь вийна вайн къоман хьо- 
ме во1, халкъан тешаме к1ант Шерипов Асланбек.

—  Хала чов а хилла, д1о лаьттачу г1ийлачу борза 
т1е охьавиллинчохь кхелхина Асланбек,—  аьлла, 

тхох да I дЬавирзича массара а къамел сащийра.

Асланбек кхелхина, амма до айдина сийлахь гГул- 
лакх тола а тоьлла дехаш ду. Пийлачу борза т1ера 

д1а йист йодчу арахь, х1орд сан на ток,х техиаш, 

хьийкъина ялташ лаьтта. Д1о Органан шина а бер- 
даца лаьтташ тГулгех, еттинчу кибарчигах юттуш 

-йина, нисъелла г1ишлош ю; уыш х!индца дукха хан 

йоцуш дина атаг1ойн, дуби-эвлахойн ц1енош ду, це- 
ран тхевнаш т1ехь, хьун санна лаьттачу радио-ан- 

тенех цхьаммо а тамаша да бо.
Охьабоьжча маха а карор болуш, англи санна 

шера некъ кхузахь лаьмнаш юкъа боьду.

Лаьмнаш! М ассо a ai^Iop схьагуш дерш хьан де- 
ган хьоме ДаЙ5мехкан лаьмнаш ду; я дерзина, я юьк- 

къа т1ехь си'йна хьун техкаш, стишала хьала а г1оьр- 

тина лаьтта уьш. Кху лаьмнийн ков чГаг1да йилли- 
ча санна, д1о Органан лекхачу берда т1ехь, генара 

дуьйна туш, туьйранахь юьйду Ч1ишка «о, кхуза ла-

хахь, юькъачу хьуьна юккъехь ган а ца гуш лаьтта 
санатори «Ч1шика».

Шишка. Хьанна хаьа, оцу лекхачу берда т1е а 

яьккхина xlapa эвла кхузахь хьан йиллина. Кхуза­
ра декъа чГийш лахьо, я чиш яха хьалаваьллачу 

вайн дайшха цхьаммо, кхин д1а-схьа лиэла ницкъ а 
ца кхаьчна, ша г1елвелла охьахиъанчохь йиллина 
xlapa, я кхузахь и шайт1а 1ехийначу ч1инхочо шен 

цхьа аьтто лаха йиллина xlapa?

Кхуза, Шишка, чГинхо волчу цхьа шайт1а деа- 
на,— бохуш дуьйцу.

—  «Х1а-х1ан, ч1инхо, юкъахь хохаш бен беза вай- 
шимма»,—  аьлла, шайт1ано ч1инхочуьнга.—  «Буьй- 

ра бу-кха ткъа, хьуна лаахь, юкъахь хохаш а», —  

аьлла, ч1инхо реза а хилла, юкъахь хохаш бийна цу 
шиммо.

Кхано, хохаш хьалакхиъча, церан оцу цхьа нисъ- 

елла хьийкъинчу сийначу тоьпашка безам бахан- 
чу шайт1ано:

— «Х1инца биэкъа беза вайшимма xlapa хохаш, 
чЬшхо»,—  аьлла боху. —  «И за а мегар ду, муьлха 

дакъа деза хьуна кхарех?» —  хаьттина ч1ннхочо. — 
«Суна кху хохийн бухь беза»,—  аьлла, шайт1ано.— 

«Иза а дика ду. Д1абаккха х1ета хьайна бухь», —  

аьлла, шайт1а!не хохийн буц д1а а яхьийтина, дак- 
кхий хохаш шена чу дерзийна ч1инхочо.

Ю ха б1аьста яьлча:

—  «Х1инца >юкъахь адукх бен беза вайшимма, 
ч1инхо,— аьлла, шайтГано». «Буьйра бу-кха ткъа, 

хьуна лаахь, мукх а»,—  аьлла, ч1инхо реза а хилла, 

юкъахь мукх бийна цу шимма.
Кхано, мукх хилча:

—  «X lapa а бизкъа беза вайшимма, ч1инхо»,—  
аьлла шайт1ано».—  «Мегар ду, муьлха arlo еза хьу- 
на?» —  шега хаьттича. —  «Кхи-м хь«аха да 1ехадора 

ахь со, чГиихо, аьлла, ойла а йина: —  Х1инца ас 
сайна бух буьтур бу»,—  д1ахьедива шайт1ано. —  

«Х1у« дийр ду ткъа, щунна а реза ву со-м»,—  аьлла, 
марс хьокхуш, лаххьийна, боьжна «ан а да буьтуш, 

мукх чуберзийна ч1инхочо. Шайт1ано, ийзош бух а 

дохуш, лахьийна орамаш  д1а дихьина.
Ю ха а ша 1ехаделлий хиъначу шайт1ано:

—  «ХЬинца вовшах лата деза вайша, «ъонаха», 
— аьлла, ч!инхочуьнга— «х1ун дийр ду ткъа, летар 

ду-кха хьуна лаахь вовшах а»,—  аьлла, ехий, йо- 
ций ши г!аж  а кечйина, чохь, я арахь мичахь лета 

вайша, г1аж муьлха а еза хьуна?» — хаьттина ч!ин- 

хочо шайт1ане.

—  «Чохь летар ду вайша, г1аж еханиг луо соь- 

га,—  аьлла, шайт1ано.

Еха г1аж тховх а тасаелла доллучу шайт1анна 

г1ибадаллалц г1аж йиттина ч1инхочо.

—  «Делахьа, кху чохь ма дехъара ахь со. X lapa 
г1ожмаш а хийцина, арахь летар дара вайша»,— де- 

хар дина шайт1ано.— «Иза а мегар ду,— аьлла, шай- 

т1анца г1аж а хуыйцуш араваъллачу ч1инхочо дийна 
боху кхузахь и шайт1а.

—  И за-iM туыйра дара, шайт1а-м дера на дийнера 
кхузахь, —  элира куьг а ластош, 1ийсас и дийцина 

Хьажа ваьлча.
—  Хьанна хаьа, бакъ хила а меги иза-м. Схьагуш 

т1ех хьийкъина мукх, хохаш бацахь а, кхузахь шай- 
т1а дийна хила там болуш, унахц1ена меттиг-м ю 

хьуна x lapa,—  бохуш, ца къарлора Хьажа.

— Суна дага а дог1уш, Нохчийчохь г1арабевлла 

чиш йохуш, зоьпарш, чкъургийн цергаш кечъеш 

|Говза нах бара кхузахь бахаш,—  аьлла, дийцира 
1ийсас. —  Х1инца йисина лар а яц кхузахь и говзал­
ла лиэлийначу нехан, ша и цхьа ц1е яцахь. Чиш а, 

зоьпарш а г1ишлош ечохь х1инца а вайна сов ч1ог1а 

оьшуш коьчалш ю. Цундела, вайн хьуьнан бахам 

лиэлочара ойла а йина, и коьчалш кечъеш кхузахь 
меттиг нисйича х!инца а пайдехь г1уллакх хир да­

ра,-— элира Хьаж.ас.

* * *

Тхан некъ Органца хьала боьду. Сан лаам кхо- 
чушба санна, машина кхин д1а а иа яхана, тхо 

х1инца гГаш доьлхуш ду. Кху хин бердаца хьо воь- 

душ: т1е-«1ел йоьттича разъяьлла Найракхийн рагТ 
санна хи чу хьаьлхина, я хьала хьаьжча ворта ла- 

зайолуш ститла а дахана лаьтта Даймехкан лаьм- 
наш.

Муьлхачу а!г1онгахьара ду ца хууш, д1о лакха 
т1ера схьахезаш, жаГуьно, я хьун хьокхучо бохуш 

илли а ду:

Дерриг а д1адиэха соьгара а.хь, Даймахк,
Цул доккха прс кхача вехаш вац хьуна со

■ Стогалла хастош, к1иллолла маьттаза йоккхуш хал- 

къо ша даьюкхина и илли «хечахьа а олуш хезна су­
па. Амма, хийла вон-дика гинчу кху буьрсачу лаьм- 

нашкахь къаьсттина деган аз хуьлий дегГах чекхдолу 

иза. Къийсамехь парг1ато йоккхуш, хийла яхь йолч>у 
к!анта шен са халкъана д!алуш баьхьинчу халчу не-

къаца дозуш ду и. илли. Хазахета, дог дайлуш айло 

тахана кху иарг1атчу арахь и илли хезча.
Оду сакъердаларда 'ц1еххьана кхин а дог1у дага: 

x lapa хаза 1алам, хьийкъина* хьаниаш, дети санна 
д1ена, диэкаш оьху, xlapa татолш, шовданаш 1алаш- 

дой твхьа х1ораммо а? Хьун а кхачийна и кура лаьм­
наш ч1ана ма довлахьара-кха, хиш лах а делла, к1ор- 
гешкахь х1иттинчу уьшалш чохь пхьидаш Гоьхуш, 

эрчо махазахьара-кха. Ткъа хала муха да хета1ала- 

ман иебаьхьалла къийлур ю аьлла дагатесча, ада- 

ман сшнкъерам бойуш, дуьненан дахаран хазалла 
кхачор ю аьлла дагатесча?! Лаьа-кха т1аьхьара 

т!аьхье а ирс долуш, сакъералуш дуьненахь ехийла. 

Цундела мохь тоьхна ала лаьа:

Тиргалъелаш, а.дамаш, xlapa шайн хаза хьаннаш!
1алашде^1аш xlapa шайн дато татолаш, шовдаиаш!

Ю ха а, ойла хийцалой, дог доккхадеш паргГат до­
лу, д1о лахахь, кху лаьмнийн бух а ц1уббеш, xlapa 

ц1ена, тийна х1аваъ айдина, т1улгаш т1ехь шен ил- 
ли хуьйцуш дог1учу Органе ладоьг1ча. Масане хаза 

илли олу цуьнан тулг1еша: цкъа айдеш, цкъа лаг!- 

деш, цкъа стамдеш, цкъа дуткъдеш, лам т!ера лам 
т1е аз кхачош д1ахьо цо шен йист йоцу илли. Т1ак- 

кха, ц ^ххьана схьа а оьций хьан ойла д1о генна, 
генна д1ахьо цо и ядайой ворх1 лома т1ехула а 

лиэлайой, масийтта 1инах чекх а йоккхий, юха а 
кху курачу лаьмнийн кортош кГел схьаяхьа цо.

Хаъал ир.хо а йоккхуш тхо д1анехьа девлича, О р ­

ганан берда йистерачу г1айрий т1ехъ, кху бош хачу 
иекъо йохалла йоькъуш ши дакъа а дина 1уьллл' 
Зонаха. Кхузахь дехаш аьлчи а, дТанисдала rlep-

таш дерг цхьа кхузтаъа сов ц1а лир ду. Дукхах долу 
ц1енош бух а биллина доьттина довлаза, я хьала а 
доьттина тхов тиллаза, я тхов а тиллина хьаьхина 
довлаза ду.

Кхаа-еанхьа белхи а бина погшарх кибарчшаш 
еш бохку цхьаболу зударий божарш а т1екхоьхьу 

поппар хьохуш бу. Хечин когаш хьала а карчийна, 

царна д1анехьа лоппар хьуьйш божарий бохку; цу­
нах хуур ду кхузарчу нехан г1уллакх х1инца сихо 

дуйла. Тохура, шортта хан йолчу хенахь, зударий 
хуьлура и поппар хьуьйш берш; божарий шайн са а 

къоьруш, цигаьркаш а ягош т1ехь лаьтташ, я хевши- 

на 1аш хуьлура. Х1инца жима а, воккха а массо а 
болх беш ву.

Д1анехьа, эвла юккъехь, цхьана басара схьадуьй- 
лучу шовданан го, бегана т1улг а буьллуш, тобеш 

воллу, юькъа яьлла к1айн маж а йолуш, жимочу 

дег1ахь воккха стаг. Цунна г1одеш цомгуш - 

чу стеган юьхь а йолуш, пхийттара ваьлла жима 
к1ант а ву.

Къеначу ста:'ап де дика а дина:

—  Мел мах белла хьуна xlapa болх бийриг? — 
хаттар дира ас цуьнга.

Соьга схьахьаьжина, вела а къежаш:

— Хьуна х!ун делла аьлла хета?— элира къена­
чу стага.

— Дера хаац суна-м, амма атта болх-м бац xlapa.

— Мехах-м хьаъа тодийр дара xlapa. Х1умма а 

дера ца делла, адамашна xlapa тадича, цхьа мел 

хир бацара техьа бохуш воллу-кха, —  элира къеначу 

стага, т1улг т1улга т1е нисбина ж1ов а тухуш. —  

Тохура хьалха баккхийчара вовшах а кхетий т!ай

туьллура, некъ тобора, xlapa санна болу болх а бо­

ра, х1инца массо а ахчане а марзвел'ла, xlapa вайна 
пайдехь г1уллакх халкъан дуьхьа дан луурш лах- 
белла. Иза дика хетац суна, —  аьлла, дийцира къена- 

чу стага. Хаац, дика г1иллакх ларийча дика да- 

ра-кха,—  элира цо, д1адоьлхуш тхоьга куьг а луш.
Сеттош охьабиллина муш санна д1абоьдура некъ; 

х1инци-х1инций оцу мокхазан бердах а г1оьртина, 

кхачало-кха xlapa аьлла хетара. Х1ан-х1а! Ч1уг ет- 
таш хьийзаш, цхьаннахьа а юьхьиг йоцуш санна 

дГабоьду xlapa, гуола мел тухучохь кхин а хаза, 

керла хьийкъина хьаннаш, бес-бесара лаьмнаш гучу 
а дуьйлуш.

Ц1еххьана лаьмнаш д1а-схьа а доьлхий, д1о Орга- 

нал дехьахь ирчу берда т1ехь лаьтта б1ов гучу а 
йолуш, хьала айлуш санна боьду некъ шерачу май­

дана болу. Кху майданал д1анехьа лаха чохь, тийна 

ха санна гондахьа лаьтташ изза лекха лаьмнаш а 
долуш Гуьллу Шуьйта. Ч1аьнти-орга шен жимах 

йолчу йишех Шара-Органах кхеташ йисинчу г1айри 

т1ехь лаьтта xlapa нохчийн иллешца юьйцу Шуьйта.

Пхи б1ей кхузткъа шо сов хьалха Шуьйтахь вов­

шах а кхетта, барт бинчу нохчаша кху лам чу ца 

воуьйтуш, дерриге а дуьне а хьоыиуш вог1у Астаг!- 
Тимар а сацийна. Кхоб1ей кхузткъей итт шо сов 

хьалха Оьрсийн паччахь хиллачу Иван IV -чунна т1е 

нохчех дуьххьара векалш а кхузара бахана. Иштта 
хийла нохчийн исторехь тидам оыиуш хилларг кху­

зара д1адоладелла ду.
Шуьйта чу воьдуш геннара дуьйна гуш, х1инца 

эвла юккъехь а йисина, цхьа тидам болчо бен тер- 
гал а ца еш, т!улгийн г!ап ю, х!етахь кхузахь хилла-

чу г1ирсашна го тосуш йина. Цу г1опан даккхий 

аьчган кевнаш кхаьзна меттиггий бен дисина х1ум- 
ма а дац. Попан пен а, цхьайолчу меттигашкахь 
лаьтта кхаччалц бохург санна бохийна. Цхьа юьххье- 

ра ойла йича: х1инца хьанна оыиура иза, йохийча 
а дац х1ума а, эр ду. Амма халахета-кха и санна 
йолу г!ишло вайн къоман исторехь ондда arlo юйла 

ца хиъча, уьш т!аьхьенна тергалъя езийла ца 

хиъча а.
Граждански т1ом болчу шерашкахь, ерриге а 

Къилб-Седа Кавказ д1а а лаьцна, Деникинан банди- 

таш акха доладеш болчу хенахь, xlapa Шуьйта Со- 
ветан 1едал лардеш ц1ен rlan  а хилла лаьттина. 

Шен г1ирс вовшах а тухуш лата кечлуш гулделла 
нохчийн турпалхочун Шериповн Асланбекан ц1ен 

эскар кхузахь лаьттина. 1919-чу шеран б1аьста, 
нохчийн ахархойх вовшахкхеттачу партизанийн от- 

рядашца кхузара даханчу пролетарски эскаро, с о ­

циалистически революции мостагГчун йо1зар а ка- 

гъеш, схьаяькк.хира Деникинан бандидаташа д1а- 

лаьциа хилла Соьлж-г1ала.

Х1инца Шуьйта — Советски районан коьрта ша- 
хьар ю.

Шуьйтахь климат, даим бохург санна, сирла а, 
шен барамехь декъа а лаьтта. Кхузахь х1аваъ ц1ена 

хиларей, 1аламан хазаллей ладоьг1ча адамаи могу- 

шаллина Кисловодскел дуккха а тоьлаш ю xlapa. 
Амма х1инца а кху районан Галаман ерриге а хазна 

халкъан бахамна г1уллакхе х1оттийна яц. Кхуьнан 
нисделла цанийн лаьмнаш жа-бажа к1езга хиларна 

дукхах дерш эрна лаьтташ ду; кхуьнан лаьтта бу- 

.харчу хазнийн x I o h c  схьа ца йиллина х!инца а.

Шуьйтара д1ахьаьжча, варх1-барх1 километр бен 
гена йодуш, баьццарчу ломан бад*хь хаза гущ ю 

Борзой-эвла. Борзой а ю дуьххьара йиллина хан да­
та да йог1уш, нохчийн шира эвла. Амма, дийцарехь, 
дуккха а Шуьйтал къона-м ю.

Кхузара д1ахьаьжча моьттур ду ерриг Борзе чот- 

йоцуш шорттачу к1айчу четарех йина ю. Х1ан-х1а, 
уьш четарш дац. И четарш санна к1айн гуш дерш 
«Коммунизман некъ» ц!е йолчу артелерчу колхозни- 
каша, шифер т1е а тухуш йина керла х1усмаш ю. 

И массо а х1усам т1улган бух буттуш х1оранна чохь 
кхоъ-диъ ц1а а долуш йина ю.

Цхьа шо сов хан ялалий ду тайпана ялхб1е ца 

кхоччуш х1усам йина кхузахь колхозникаша.

Артелан председателя Батин 1абдул-Решида кхай- 
кхина царех цхьана керлачу хГусаме дигира тхо. 
Чохь парг1ат а, шортта серло йолуш, ц1енкъа уй 
тухуш, массо а маьПе ден б1аьрг кхочуш х1усамаш 
ю.

XIop х1усамна хьалха колхозникан шен хас-беш а 

ю, хесахь башха хьийкъина, хьалха кхузахь ца лиэ- 
лийна наьрсаш а, помидораш а, хохаш а картолаш 
а ю.

Эвла йистехь башха дика артелан бежнаш кхобуш 
божалш ду.

Кху г1ирсашна резахилла оха шега хаттар дича:

—  Тхо xlapa эвла хьалах1отто долалуш-м башха 

ирахь дисина х1ума доцуш еса меттиг яра шуна x la­
pa, аьлла дийцира тхуна 1абдул-Решида. —  Цхьа 
ц!енош дарах тоам хилац ваха хуучунна; ц1еношна 

гондахьа керт ян еза, кертахь беш йог!а еза, хьайба

чу лалла божал хила деза. Масне ду уьш, дуккха а 
ду вехачу хГусамдена оьшуш дерш. 1едало ахчанца а, 

г1ирсаца а г1одарна, нах доггах хьовзарна аьтто 
хилира тхан кху кГеззигчу муьрехь xlapa дийнна 

эвла юха карлаяккха.

* * *

Артелан г1ишлошка а хьаьвсина, тхо духа новкъа 
довла кечделча, —  веана хьаша иштта д1авохуьйтуш 
дац тхан, аьлла, цу эвла йистехь вехачу цхьана ахар- 

хочо кхайкхина чу дигира тхо. Цо шен ц1е —  Пуда, 

яьккхира.
Пудин чу тхо дуккха а гулделира: кху эвлара 

пхи-ялх стаг вара тхоьца, соьца волчу шиннах ца1— 
вайн къоман газетан редакцера вара, массанхьа а 
кхачагкрташ, дог1у а ца дог1у а хеттарш деш. И 

бахьанехь суна хеташ, цхьа ирон къамелаш хилира 
тхан кху чохь.

Куьйгаш а дилина тхо охьахевшина довлале, xly- 

самнанае шортта йовха яа х1ума хьалхаяре ладоьгЬ 

ча, тхо эвла даьхкичахьана а х1орш хьеший чубало 

кечлуш хилла эр дара. Тхо ца даьхкинехь шена да- 
латохар хирдолуш санна хьийзачу \1усамненан шун 

комаьрша дара.

—  Тохара-м бисмалла а олий доладора xlapa, 
х1и«ца кхуьнан кад ца мелча тарлуш дац-кха. Бехк 

ма биллалаш кхарех вон дика къасто хууш вац шуна 

со,—  элира х1усамдас, тхьоз санна доккхачу шиша- 

нара къаьркъа стаканаш чу а дуттуш.

—  Тхоьга бисмалла ала бохург-м дац хьан иза, 
Пуда? —  аьлла, бегаш бечуха вела а луш хаьттира 

сан накъоста —  Гилин 1ийсас.

137



—  Дера дац.
—  Иза-м луучо ала а, ца ала а тарлуш дара вайн.

— Дика-м дера ду и иштта долуш. И ала а, ца 
ала а парг1ато вайн махкахь йолуш,-— элира шуь- 

нехь 1ечу х1аьрса мекхаш а долуш, хан яьлла вол- 
чо. —  И  дарехь олуш верг а, ца эриг а ший а шайн 

дагахь бакълуьйш ву, —  бохура цо. —  Амма, и шен 
дагахь дерг цхьанхьа олуш, вукхузхьа а Ца олуш, 

цхьаьнхьа ша теша, вукхазхьа а —  ца теша бохуш 
ши некъ бадийна лиэлаш верг ву-кха соьга хаьтти- 

ча, осала а, волчунна кхераме а кГилло.
—  Ткъа х1инца а иштта нах бу вайн? — хаьттира 

цецваьллачу Н аж ас.

—  1иттало хьуна, Н аж а, х1инца а дагахь ца1, ба- 
гахь кхин дерш.

—  Белахь дера бу Iyopa а бохуш, нахала баха 
безаш,—  элира, массаьрга а б1аьрг а тоьхна, 

Н аж ас.

—  Ши мотт кисна а боьллина рицкъа лаха ара- 
ваьлла эхь дайнарг, ахь кхузза буьнахь лаьцнехь 

а къар-м дера лурвац. Нагахь ахь и хьавахь, вада- 

дай, орца дала, хьенеха бехк-гуьнахь а доцуш х1ал- 
лакво со, —  аьлла, мохь а хьаькхина, нахана хьо 

бехке ву а моттуьйтуш д!а-м дера rlyp ву ишттаниг. 

Цундела и саннарг цахьевар г1олехь ду,—  аьлла, са- 
цийра хьаьрса мекхаш долчо.

—  И ду хьуна, Мурад, харцдерг бакъдолчух цхьа 

йолчу меттехь кхардаран бахьана. Со а, хьо a, xlapa 

а цу писан ямартчу орцанах а кхеравелла нацкъар 
ваьлча бакъдерг хьаьнга лардайта воллу хьо? Бакъ 

вац хьо, Мурад, мегар дац харц луьйш верг вига,— 
элира Н аж ас, аз а айдеш.

— Цу т!ехь бакъ ма луьй хьо, Н ажа, —  элира чохь 

болчара.
—  Амма, кхин на! ду со реза воцуш, —  аьлла ,юха 

а къамеле велира Н аж а. —  Цхьаболчара цунах цхьа 
доккха г1уллакх а дина, сов т1ехдаьккхина и зуда- 
рийн коьртара йовлакхашший, божарийи холхаза 

куйнашший дийцар нийса ца хета суна.
—  Х1унда?— хаьттира 1ийсас.

—  Коьрта тиллинчу куйной, йовлакхой дохийна 

х!умма а доцу дела. Х1ума доьхнехь дохийнарш уьш 
тГетехкина кортош ду. Цундела, и кортош бакъахьа 

дерзо деза куйнаш йовлакхаш а дитина, —  аьлла, 

доцца жоп делира Н аж ас.
— Иза а бакъ ма ду, —  элира чохь болчара.

—  Бастонан фуражка а, я б1аьштига т1е а тетти- 
на лиэло холхазан куй а башха а бац оцу куйнара 

корта нийса лелчахьана,— аьлла, ч1аг1дира дийци- 

нарг хьаьрса мекхаш долчо.

—  Ас-м xlapa къаьркъа кегийрчарна юккъехь 

къаьсттина эвхьаза даьлла дела хьахийнера и, вайн 
хабар иштта гена даьр ца моьттуш, —  бехказа ве­

лира хТусамда.

—  Дера ца даьккхина хьуна цара xlapa эвхьаза 
кхунах зулам к1езга а долуш-м. Нагахь xlapa малар 

цхьана сацамо т1ете1ош делахьара массо а дуьхьал 
вервара, къаьхьа xlapa нуьцкъала муьйлуьйту, 

бохуш. Ткъа дег1ана а, дахарна a xlapa дика дац, 
кхо зуламаш эгадо аьлча массарна а марзделла.

—  Зулам дечо ма мала ткъа, —  элира тхуна т1ехь 

лаьттачу жимахас.
—  Наггахь, мала бог1учохь, чаг!аран кад маларх 

х!ума дац шуна, накъостий, кху кедо вай ца мелча-

139



хьана, —  элира хьаьрса мекхаш долчо. —  Стаг кедах 

къехка ца оьшу, амма т1ех ма балийта кад. Цу т1е 

кхин цхьа биъ са а бу xlapa мо^учо 1алашба безаш.
—  Х1ун сенаш ду уьш? Дийцахьа.

—  X lapa молучунна: ша мила ву хаа д еза— ца1, 
ша xlapa маца молу хаа деза —  шиъ, мел молу хаа 

деза —  кхоъ, хьаьнца молу хаа д е за— диъ. Цхьан- 
нал важ ира бу и биъ са. Иштта ду шуна, накъостий, 
кедан г1уллакх, —  элира хьаьрса мекхаш долчо, шен 

кад цхьа-ши къурд бина охьа а х1оттош.

Тхо П уда волчуьра ара а девлла ц1а дог1уш:
—  1ийса, ойла йирий ахь цу наха динчу къаме- 

лийн? — хаьттира ас сайн накъосте.
—  Со реза волуш къамелаш дара уьш, —  элира 

1ийсас. —  Юьртахь х1инца ц1енош хийцаделла ца 

1а, царна чуьра г1ирсаш хийцабелла ца 1а, къаьст- 

тина ч1ог1а нехан ойла хийцаелла, церан лаамаш 
кхиъна, кхетам лакхабаьлла, и ду уггар диканиг.



ЮЬРТАХ h

Бензинан газой, заводийн к1уьрой йолчу т1с а ал- 

самъяьккхинчу г1алин йовхона юккъера а ваьлла, 
таь1ано-сийначу г1аш юккъехь 1уьллучу юьрта ваха­

на, айхьа шийлачу етташурин кад мелча, хьуо 

цкъа а йовхоно б1арзвийр воцуш санна хазахета 

хьуна. Ткъа генна вахана, хийла хан а яьккхина, хьуо 

берахь ваьхначу юьрта веача къаьсттина хьуо ирс 
долуш хета; цу юьртахь йолу xlop х1усам, xlop син- 

тар, муьлххачун а кет1ара жГаьла а хьайн долуш 
санна хета. Хьуо берахь цхьаьна чан а кегош, гал- 

гТожмех левзимчех кхетча, бералла дагадог1ий 

къаьсттина хазахета.
Дукха хан йоццуш вайн хиллачу яздархойн хьал- 

харчу конференцехь вовшашца къамел дича гучуде- 

лира тхуна тхаьш юьртах хера девлла хилар а, хаьх- 
кина воьдуш, «х1ан-х1а, баркалла хуьлда, х1инца 

чуван йиш яц, сиха ву со»,— аьлла, дош а кхоьссина, 

юьрта юккъехула чекхваларх, юьртахь дерг девзарг 

ца хиларх а.
Догг!ушехь тхо Несаре кхечира. Муьлхачу юьрта

дахча бакъахьа дара тхо? —  аьлла, хаьттира оха 
партии райкомехь.

—  Муьлххачу а юьрта шу дахарх зен хир дац, шу 

дукха оьхуш цхьанна а к1о|эдина а дац. Схьа хета- 
рехь, яздархой, поэташ юьртахь колхозхошца къаме­

лаш дан баьхкина бохуш дерг кху районехь дуьххьа- 
ра ду, —  аьлла, вела а велла, жоп делира тхуна рай- 

коман секретара накъ. Газдиев Зубайрас, —  нах мас- 

санхьа, балхана тГебирзина бохкуш бу, арара т1еве- 
анчо диканиг шайга аьлча массарна а хазахета. 
Т1ой-юьрта а, Долакх-юьрта а даха мегар ду, Сур- 
хохитГе дахча кхин а дика хир ду, —  элира Газдиевс.

Сарахь д1а а кхаьчна, юьртан совет лоьхуш лелаш 

механизаторийн школехь доьшуш болчу кегийрчу на- 

хана т1енисделира тхо. И за оха лоьхург дара: бер- 

тахь гулбелла, хьехархочуьнга ладоьг1уш кхузткъей 
итт сов стаг вара.

Вовшех ца ийзалуш, гулделла, къамелаш дира 

оха къоначу нахаца.

—  Х1усамца а, г1уллакхашца а, массо а бохург 

санна, д1ани€деллера тхо, амма балхара ц1а двр- 
зича суьйранна сакъера меттиг яц тхан клуб дукха 

вон хиларна,—  элира механизаторийн школехь доь­

шуш волчу Кадзоев Мусоста.
—  Цул совнаха чохь тоам болуш серло яц, лато 

пеш а яц цу чохь, —  аьлла, т1етуьйхвра Дударов 

Мухьмада.
—  Коьрта дерг иза а дац,— аьлла, хьалаг1аьттира 

суна юххера ира, 1аьржа б1аьргаш болу, «ъоиа 
стаг. —  Суьйравна гул а  луш вовшашца цхьаьна 
зама яхьа тхан меттиг ца хиларо зуламхочуьнан 
аьтто бо тхуна кжкъера амална осал верг шайгахьа

оза. Иза ду тхуна уггаре а новкъа дерг, —  аьлла, 

хаттарца тхоьга а хьаьжна, сецира къона стаг.

Нахана иштта новкъа ду хГинца юьртахь дика 

клуб а, клуба чохь библиотека а цхьацца корматал- 
лаш 1амо вовшахкхета кегийрчу нахана меттигаш 

а цахилар.

Кехата т1ехь ю бохуш ц1е а йолуш, шайн йоцчу 

клубан хьокъехь нийса. къамелаш кхечу кегийрхоша 
а дира тхоьца Долакх-юьртахь.

Ц а ваьлла дага деара суна тхо новкъа довлуш, 
г1али чохь тхаьшна хезна къамелаш ярташкахь 

маларшца вовший кочаэхаршца эвхьаза бевлла, цу 
зуламе г1уллакхаша вайнехан ц1е йоккхуьйту бо­

хуш.

Вайн дайн цхьа кипа ду: «гирз даьллачу цхьана 

laxapo дерриг а жа бехдо»,—  олуш. И саина юьр­
тахь кхиинчу цхьана-шина зуламхочо ерриг а 

юрт бахйо. Юьртахь болчу коммунисташа, комсо- 

мольцаша, юьртан совето ледара болх бича, шайх 
цхьа х1уманаш а тарлой, и писаш эвхьаза йовлу. 

Пуллакх нийсачу новкъа доьрзу, нагахь юьртарчу 
наха зуламхошца Долакх-юьртахоша динарг 

дича.

—  Тхан юьртахь цхьа а зуламхо вац. Вайнах ц1а 

бирзичхьана кху юьртахь хилла зулам дац. Цхьа-ши 
йовссар дара кхузахь, ц1ийнах а хаьдда лиэлаш, уьш 
кху наха шаьш охьа а лецна 1едале, д1аделира,— 

элира Долакх-Юьртахойн собранехь къамел динчу 
цу участкехь милиции инспектор волчу накъ. А>схьа- 

бовс.

— Кху нехан ulapax боху ас х!окху районера

массо а юьрте тахана йохье кхойкху тхо лаюкхарчу 
т1ег1ан т1ехь низам ларда а, балха т1ехь лакхара 

кхиамаш баха дечу г1уллакхна хьалхара меттиг 
яккха а, — аьлла, юьртан ц ^ р а х  дош делира собра- 

нехь дика къамел динчу воккхачу стага Акиев Ра- 
жапа.

Хийла хенахь дуыйна схьа къомаи вортана т1ехь 
бала хилла лаьтташ йолу иахана кжкъера ч1ираш 
д1айохуш, эккха кичча лаьттачу зуламна к1елхьа- 

ра нах бохуш орцах бевлла бу Акиев Ражап коьр- 
техь а волуш Долакх-юьртхой.

Тахана xlapa мог1анаш ас яздеш, дикачу ойлан- 
ца дагаоьху суна, и беркате г1уллакх шеггара ай- 
дина, дикачух нах кхето г1ерташ, махкана сий­

лахь дерг лоьхуш воллучу накъ. Акиев Ража- 
пан ц1е.

Ражап вайиа тохара хьалха юьрта деаичу массо а 
керлачунна дуьхьал г1ерташ бевзинчу баккхийчу на- 

хах стаг вац. И за луьрчу 1919 шерашкахь вайнаха 
Советан 1едал даккха мостагГчуьнца къийсам лат- 

тош хь ал харчу мог1арехь хилла ®у. Иза в айн сий- 

лахьчу заманю кхиийна, шен къома'н вон а, дика а 

девзаш, диканиг лохуш беркате кхиъна воюкха стаг 
©у.

Тхан хиллачу собранехь ладу.г1уш волчо и милла 
а велахь а эр дара, Долакх-юьртахоша шайн юьр- 

тахь низам лакхарчу т!ег1ан т1ехь лардийр ду, аьл­
ла.

Деникинан к1айчу эскаршца вайнаха къийсам 

латточу шерашкахь къаьсттина меттиг д!алаьцна,

хийла а даман мела ц1ий 1анийна, сийлахьчу дий- 

царшца шен дика ц1е яхана меттиг ю Долакх-юрт.

1919 шарахь Долакх-юьртахойн эвлйистехь яьк- 

кхинчу цхьана окопа чохь, Совета 1едал доккхуш, 

ца1 ву'ха ца волуш мостапТчуьнца юкъакара а ваха­
на лиэташ 47 стаг вийна. Царна юккъехь 

белш-белшах а тоьхна вайнахаца цхьаьна 

мостаг1чух лиэташ оьрсийн белхалой а, ахархой 
а байъина.

И къинхьегамхойн ц1ий 1анийначу майданахь цу 

нехан сийнна х1оттийна доккха чурт а, йоьг1на беш 
а хилла. Вайнах ц!ера баьхначул т1аьхьа, уьш д1а а 

яьхна, шарйина и майда. Иза юха х1оттош Долакх- 
юьртахошна районехь цунна декхарийлахь болчуша 
do  дер аьлла тешна хир вай.

Къаьсттина цхьа-ши дош ца аьлча 1алац Долакх- 
юьртарту зударех лаьцна.

Вайнехан зударий тохарлернаш бац, уьш массо 

а х1уманна т!ехь ч1ог1а кхиъна; хьенеха йо1ах лор 
хилла, кхечух хьехархо хилла, важа 1илманан болх 

беш ю, бохуш кест-кеста хеза вайна. Царех лаьцна 

газеташ т1ехь а дуьйцу. Делахь а вайнехан зуда ша 
йолчохь шен йоккха меттиг евзина, иштта кхеташ 

хийцаеллийла хууш, и дог реза хилла т1еоьцурш 

х1инца а к!езиг бу вайна юккъехь.

Зуда аьлча тохара кхерч, кад-1айг, ага, бераш — 

цу х1азарехь и дош дуьтуш хилла зама Нан хилла 
д1аяхана. Зудчунна а тахана вайн дахарехь шен йок­

кха, сийлахь меттиг карийна.

Иза иштта дуйла хуур ду «Октябран 40 шо» ц1е 

йолчу совхозан Долакх-юьртарчу 1-чу отделене а ва-

хана, цуьнан фермехь хьелий лиэлош, уьш детташ, 

зсий лиэлош болчу зударшка хьаьжначунна.

—  Тхоьга болх дика биэ ала оьшуш дай, —  эли­
ра цу фермехь хьелий узуш йоЛчу Ташхоева Сели- 
мата.—  Х1унда аьлча, Коммунистийн партис, Сове- 

тан 1едало вайн къоман бакъо юха меттах1отторна 
вай вешан Даймахка духадалорна дикачу балхаца, 

бахам баккхийчу кхиамашца айбеш, иарна ч1ог1а 

баркалла ала тхаьш декхарийлахь дуйла хаьа 
тхуна.

Селимат совхозехь болх беш йолу цхьа шо бен 

дац. Дош  балхаца раз ца лиэлаш, шен декхар сов 

дика д1ахьош ю иза. Селимата болх дика барна кхо- 
биъ бутт хьалха «Сийлахь грамота» елла цунна.

Ташхоева санна, цуьнца яхьъяьлла, дика болх беш 

ю, ша хан яьлла стаг йоллушехь, Акиева 

Исират а.
Ц1ийнда воцуш йисинчу Исиратан нисвелла шиъ 

во1 кхиъна, и ший а кху сохьтехь вайн турпалчу Со- 

ветан Эскарехь ву. Шена мел хала делахь а д1атаръ- 
яла г1ерташ йоллу Исират.

Селиматний, Исиратний юххехь х!айт-аьлла хьий- 

заш кегийра мехкарий бу. Царна юккъехь уггаре а 

т1ахъаьлла, муьлххачу а балхахь ларалур йолуш ю 

эсий лиэлош йолу Шовхалова Лена. Ленин бер- 

х1ийтта шо бен дац х1инца а, амма белхан г1улла- 

кхана массанхьа а кхуьуш, кхочуш, хьаьдда хилар- 

на «Сеса» аьлла ц1е тиллина цунна нийсархоша.

—  Цхьа эса ца оьшуьйтуш, б1аьста оцу сийначу 
бай т1е д1ахоьцур бу ас xlapa сайн къона б а ж а ,—  

элира тхоьга Ленас, сов ч1ог1а йоккхаеш, шен эсаш- 

ка хьовса тхо даьхкича.

Х1ун магаде хьуна оха, Лена? Хьайн сийлахьчу 
балхахь хьо йоккхаеш, дебийла хьан и даьхни!

*  *  *

Тхо СурхохитГехь, маьждагах йинчу йоккхачу 
клуба чу адам ца тарлуш гулъеллачу собранехь ду. 

1930— 31 шерашкахь вай кулакашца колхозийн 
бакъонаш къуьйсуш хилларш яцахь, xlapa санна 

г1овг1анца айелла йолчу собранехь хилла вац со.

Х1ун ду кхузахь очдаьлла дер]'? X lapa ду аьлла 
схьалаьцна дийца де-а х1ума дац. Кхузахь а, кхечу 
ярташкахь санна, шаьш Даймахка буха бирзина сов 

ч1ог1а хазахеташ, катоьхна белхаш беш, г1ишлош 
тоеш бохку нах; хьанал къахьегарца сийлахьчу Ком- 

ыунистийн партина, Советан 1едална баркалла ала 
г1ерташ бохку. Кхузахь а наха собранехь дийцинарш 

шайна новкъа г1ерта долу цхьацца лазарш дара.

—  И луш долу ссуда нийса схьакхочуьйтуш дац, 

озабезамашца, йиша-ваша тергалдеш луш ду иза, —  

аьлла майрра арз дира Галгиев Мухтара.
—  Нахана юккъехь яьржина кхераме цамгийлаш 

ю, лоьраш бахкийта тхуна,—  аьлла, дёхар дира Ау­

шев Бексолтас.

Ц ара санна, дийца дог1уш дерг дийцира Оздоев 
Муртаз-1елас а, Точиев Уматгирас а, Аушев Идриса 

а, кхечара а.
Амма ша цкъа вуьзча, цкъа а мацлур вац, аьлла 

хеташ хуьлу цхьа волу сонта стаг. Иштта хьекъалал 

хьалха 1авдалалла яьлла стаг нисвелла таро ю Сур- 

хохит1ехь а.

Нахана беркатехьа хир доцчех дара Боков Умат-

гирас цу собранехь, карзахваьлла, говрийн хьокъехь 

дина къамел. Пуллакх ма дарра ца девзачунна 
моьттур дара Уматгирига говр ца лиэлайойтуш верг 
цу чохь тхоьца хилла партии Рййкоман секретарь 

Цокиев Мухтар, я исполкоман председатель накъ. 

Чопанов 1усман, я со ву. Цу тайпана очдаьккхина, 

харцахьа дерзийна къамел деш волу стаг юьртана 
кичча зулам ду. Амма ца1 дика ду, и санна мотт лиэ- 
ло ца хуучу наха юрт кегийна зама д1аяхана. Шен- 

шен долахь и говраш х1окху сохьта лиэло мегар 
доций цу собранехь накъ. Боков ваьллачул тГаьхьа 

къамелаш динчу наха хаийтира.

—  Говраш д1аяхийтаран бахьана щхьаболчу наха 
цаьрца онда зуламаш дар ду, —  элира шен къаме- 

лехь накъ. Белхароевс. —  Совхозан арара кжкъера- 

чу барамехь цхьана гектар т1ера 18— 20 центнер ял- 
та чудерзо дезаш, вай 4 центнер бен ца лахьийна, 

цхьаболчу наха буьйсанна говран-варданашца и 

ялта шайн-шайн ц1а кхехьна дела.

Цо санна кхечу наха а элира изза. Дан а ду иза 
ищтта.

И зуламехьа дерг нахана шайна гуш хилар, и д1а- 
даккха нах орцах бевлла хилар вай кхиаран билга- 
ло ю.

*  *  *

Ачхо-Мартан т1ехь туькан чу дахана лаьттара 

тхо. Шайна оьшург эца чубаьхкина дуккха а нах ба­
ра туьканахь. Попаста йоьттина охьадиллинчу к1а- 

дийна юккъера бедарна х1ума хоржуш воллура цаГ.

—  Гумар, xlapa дика -ма хета суна-м,—  элира ву- 

кхо, схьаозийна 1аьржачу исхарив йист п1елгаш юк- 

къехь хьакха а йина.

148



—  Дика-м дара xlapa, бос хаза бац-кха, — аьлла, 
д!атеттира 1умара исхаран туп.

—  Ма кура девлла шу, xlapa санна долчу исха- 
рех а ца дешаш, —  аьлла и туп д1а а яьккхина, мо- 

кхачу исхаран туп йиллира йохкархочо оьцуш вол- 
чунна хьалха.

—  Иштта ма ала, диканиг, кура ца девлла, и бакъ 
дац. Х1инца кхетта нах, дикачух вониг къастада 1е- 

мина. Диканиг, хазаниг лоьху наха.

—  Далла хастам бу, и хаза ду,—  элира царна 
д1анахьа лаьттачу воккхачу стага.

Бакълуь воккха стаг. Кхиа а кхиъна вай. Вай 

кхиар и, схьахьакхаелча юьхь а хадор йолуш, кевстаг 

санна екъа кхекхийн кетар, я и санна бекъа, буьх- 

хье заза тесна болу кхакханан куй, буьйдучу наь- 

1аран, я турс-тоьхна машин мачаш вотаица лахарх 
уггар-атталла музейхь гайта карориг ца хилар а дац. 

Тохара хьалха куьпахь цхьанна хилча цхьайттаммо 
ловзарга, я ирахь 1ан воьдуш рог1ехь лиэлийна эт- 

каш х1инца шортта хиларх а дац, ахархочунна хоха- 

ца тоъал ца хилла муьста берам х1инца вай баа ца 

дашарх а дац. Уггаре хьалха идейца, хьекъалца 
кхиъна вай. Коммуиистийн партис вайна схьагай- 

тинчу керлачу новкъа даха хууш кхиъна вай.

— Ткъей пхеа стагана аьлла агротехникан деша- 

ран курсаш ехкинера оха, —  аьлла, дийцира тхуна 

кхузарчу совхозан директор волчу накъ. Казалиев 
Саь1ида. — Кху сохьта цу «урсашкахь шовзткъей 

ворх1 стаг ву доьшуш. Оццул дукха шуы а дешийта 

я rhipc а, я меттиг а яц тхан, ас шайга аьлча: г1ирс 

эшац тхуна, СаьГид, тхо ирахь а лаьттар ду, деший-

талахь тхоьга, аьлла дехар дира соыга наха,—  бо- 
хуш дийцира тхуна Казалиевс.

Дика ду иза, хаза ду иза. *
Школехь, клубехь, театрехь охьаховша меттиг ца 

кхочуш вай гуллу x lapa зама, туьканахь дика кни­

га чена к1ел ца 1уьллуьйтуш вай д1аса оьцу xlapa 

зама, газеташ, журналаш оьцуш вай рогГехь лаьтта 

x lap a 'зама, къам ирс долуш хилла зама ю, сийлахь 

хаза зама ю. X lapa зама .вайн а яюкха гГерташ вайн 

дайша т1уьнчу окопаш чохь ,баррикадашкахь хийла 
шайн довха ц1ий 1анийна, паччахьан халчу каторгехь 

лиэташ кхелхина уьш, герз буйнахь шайн мацалла, 

хьогалла йицйина, де-буьйса ца лоруш къуьйсуш 
схьабаьхкина уьш.

Кху хазчу заманан хам бан беза, зама ларон 
еза!



ч ш р и п  .1И.ЩЛ1*

Чов хилла ж х а  санна дарделла тулг1еш -етташ, 
шеца къовса нийсархо лоьхуш, хьаьвзира Енисей.

Жоьжахатехь шакаршда г1уьтту бохучу саьрма- 
кийн кортойх таръеллера хин тулг1еш; чопашца ай- 

лой бердах кхеташ, т1аккха юха хьолхий вовшах а 
кхетий, ма'сийтта эзар цинц хуьли д1а-схьа йоьлхуш, 

юха а rIoB-ттий изза деш, г1ел ца луш, шайн гуш воц- 

чу мостаг1чуьн'Ца къуьйсура пара. М ассо а дий- 

ла х1ума хи rlepa д1адайнера: «егийра катерш а, бе- 
за маьхьаш лиэло даккхий кеманаш а —  мох кхоь- 

тнйла йоцчу тийначу меттигашка, бердаш к1ел д1а- 
схьа дигна 1алашдеш латтош дара; ч1ерийлиэцархой 

а,,шайн г1ирсаш д1а а хьерчийна, х1ус».маш чубирзи- 
нера. Стелахаьштигаш санна шайн т1емашца къе- 

■гаш, цу буьрсачу тулг1еш!На юккъехула, шайна ижо 
лоьхуш лиэлаш, цхьана а заман чохь кхерам х1ун бу 

ца хиына, х1ордан лечарчий доцург ь\и т1ехь кхин 
х1ума дацара...

—  Алексей Ванич, rloarla яьккхина хи маца д 1а- 
туъйр ду техьа?..

Чкрнйлиэцархойн коьртехь волу Алексей тоба- 

нехь массарна а дукхавезара иза шовзткъей шийтта 
шо долуш воккха стаг хиларна а, цу хено иза ца 
сатторна а, шовзткъа шарахь Къилбседанан буьрса- 

чу дарцой, иуьцкъалчу шелоной цуьнан юьхь ях- 

чорна а, Алексей Ванич т1ахъаьлла, даим синкъе- 
раме забарш  еш хиларна а.

—  Вайца и бегаш бан кхо де-буьйса делла цунна 
лакхарчо, сан вежарий! —  аьлла, жоп делира цо ве- 

лакъажарца накъосташна, амма массо а кхетара 
цуьнан г1айг1анечу забарх.

—  Делахь хГета томка даго мегар ду-кх!

—  Дера дикачу ч1ерийлиэцархочо иза а ма до; 
ч1ерий даций —  мецачу чоьнна т1е цигаьрка узу. 

Амма г1ел ца ло. Коьртаниг иза ду.

Ч1ерийлецархошна иштта денош г1айг1ане а, син- 
гаттаме а ду. Адамаш совца меттиг ца карош дуьй- 
лалой хьийза, дерриге газеташ а, журналаш а, мо- 

суйттазза юх-юха шаьш дешначу ц1ечу сонехь хев- 

шина 1а, гайна амал бан г1ерташ ена гондахьа а 
хьийза. Г1айг1ане воьжначу Алексей Ванича ада- 

машка бахаман кегийрачу белхашка кхойкху, цаьрца 

забарш ян г1ерта, амма кху сохьта цхьа а синкъера- 

ме ца во, маосеран а ше-шен безам болчухьа сатуьй- 
суш ю ойла... Кхуза ч1ерий лиэца вог1уш ди­

на хьесап х1инца шен дохарна r la firla  хилла ву 
массо а.

—  X lapa ду-кха и — шекаран бердашца шурин 

хи! —  аьлла, доккха садаьккхира Матвейс, дег1ана 
зоьрталчу, сов лер доцчу тийначу стага, — 

йочана а йоцуш хаза де лаьтташехь, xlapa стенна 
хьердалла...

—  Дашо Заполярье ю-кх дехачу соьмашца схьа- 

кхайкхош, —  аьлла, ца вешаш, т1етуьйхира, оьзна 
чекхъяьккхинчу цигаьркех к1ур баккха г1ертачу Хо- 

бата.

Алексей оыТазе хьаьжира Хобате, цунна жоп 

луш санна:

—  Соьмаш-м вертана пхьуьйшел а деха ду, — 

аьлла, тГетуьйхира Хобата.

Алексейна дика вевзара и ц1е йоцу стаг. Хобат —  
цуьнан ц1е яцара. Шен адама ц1е цо яйъинчул т1аь- 

хьа наха арахь, цуьнан юхь-сибатан тидам а бина, 

тиллинера цунна и адамана ца туьллу ц1е. Оцу шен 
ткъе исс шарахь ворх1азза кху Заполярье ван кхиъ­

на и бохуш дуьйцу. Амма цкъа а ша т1елаьцна хан 
чекхъяллалц кхузахь ца соцуш: я цомгуш хуьлий, я 

дуьххьал д1а къайлаза кхузара водуш, юха а керла 
болх бан т1елоций, ахча а оьций и молуш, халкъана 

зен деш ваха 1емина стаг ву Хобат. Кху шарахь цо 
т1елаьцнера хьуьнан комбинатехь болх бан, амма. 

схьахетарехь, цигахь а цо ша сиха вовзийтина таро 
яра. Алексейга са ца тохалора, иштта беркатдоцчу 

адамаша xlapa беркате мохк сийсазбеш дош аьлча.

—  Сацийта, жима стаг< ма дийца вониг тхан мет- 

тигех лаций; xlapa меттигаш башха ю, кхузахь ада­
маш дика а деха. И дика вахар х1ун ду хаьий хьу­

на? И  дика вахар халонах а ца кхоьруш, балхахь 

шен корматаллех сакъералуш вахар ду хьуна. Уьш 

ца дуьйцур вай х1инца. Цхьа кица ду: «шен дега 
хьаьжжина бу куйн а», —  олуш. Цунний дайна, 

хьайн куйне хьаьжжина дара ахь дуьйцург-м. Уьш 

а на дуьйцуш дечиг лахьо г!ол хьайна.

Хобат туй а кхоьссина д!авирзира. Цунна ч1ог1а 
ца дезара шех лаьцна долу и бакъдерш дийцар.

—  Суна стенна оьшу де^рг, —  элира Х обата .— 
Со дечиг кечда веана ткъа? Х1ан-х1а, Алексей Ва- 
нич, со сайн дешан да ву, со ч1ерий лиэца веана.

Оьг1азе цуьнга хьожуш куьг а ластийна, витира 
Хобат Алексейс.

* * *

Сарахь хин ловзар кхин а айалуш хьераделира, 

цуьнан rloerla ile rr la  ч1аг1луш кхиарна д1о гена 
х1усмашкахь бийшинчарна хезаш яра. Малх д1а- 

буьзича кхоьлина стигала латта керчича санна 
[аржъелмра. Буьйса юккъе яхача, хаьштакашца сти- 
гал а лелхаш, деттачу дог1анан тагано Енисейн г1ов- 
г 1а къарйира.

[уьйранна йолхалг1ачух ах даьлча, луьста баьцца- 
ра лекха берд санна лаьттачу хьуьнна т1ехула, ирсе 

схакхетта мела малх бара. Буьйсанна бертадеана 
д1атийна Енисей х1инца ц1енчу детех доьттина долуш 

санна хетара. Халла хаалучу г1а-бецан ц1енчу хьо- 
жанаша х!аваъ ц1андеш дайдинера.

И сахьт чекхдолуш г1овттийра Алексейс ч1ерий- 
лиэцархой:

—  Х1ей, хьоме адам Хобат, хьалаг1атта, цкъа а 

набарх ца волуш вуьсур ву хьо иштта наб яхь. Х1а- 
лагГатта, сан ваша, д1ахьажа кху махке!

Катоьххина г1аьттина х1ума а кхаьллина, д1адо- 
лийра Алексейн звенос ч1ерий лиэцар.

Хедачу татанца, луьллано санна ч1агаршца к1ур а 

туьйсуш, шена билгалйинчу меттигашкахула доьду 
моторни кема, цо эт!очу хин тулг!еш к!ай мекхаш

санна т1аьхьа уьду. ЧГерийлиэцархой шай-шайн 

меттигашка бой такхо хТиттича, иллеш а дека дуьй- 

л а делира.

Хьомечо ден ц1ен т1ера,
Оьрсийн цу лаьтта т1ера,
Днепран йистехь лаьттачу 
Къеначу хьиэха т1ера!

Г1арг1ата эшарехь декаш дГаоьхура нлле шуьйра- 
чу Енисей т1ехула. Цу иллин дешнаша, датах ч1и- 

гГа кхетий, Алексейн бГаьргах а хи доккхура.
Алексейна дагадагГу и ч1ерийлоьцу бойнаш, .мо­

торан кем а а доцуш, ахкаргаша аьгначу куьйгашца 
тиэкхийна. ХГетахь чГерийлиэцархойн хьал иллеш бо- 

хучохь дацара; лебедка йоцуш, шийлачу хи чохь 

дакъаделлачу дерзинчу куьйгашца, беккъа ч1ара 

бен даа рицкъа а доцуш, ийзайора и бой. Х1инца, 
ма дарра аьлча, илли ала дог дог1ийла ю. X lapa лат­
та лардеш муьлххачу т1амна а дуьхьалвала мегарду.

Алек1сей мотористана юххехь бой хи чу а тосуш 
1еш вара, хьалха санна бердан йистерачу коьллийн 
тидам беш, бой юьжу некъ нийса 1алашбеш; бойна 
т1ерачуьнга цо хаам бора, бой хорцу хан т1екхачаре 

а и хьожура.

Илли доьдура Гуьйренан паргГатчу Енисей тГеху- 
ла, чГерий лоьцу бой юьжура Алексейна луъучу тай- 
пана, и воккхавера къуоначу моториста кема хууш, 

говза дерзийча.

—  Хьажал, Димка, мел хаза ду xlapa! —  олура 
цо мотористам хаьн т1е шен пхьаьрса гола а Гуттий.

Тин на чу хи тГехула магГабинна Ioxwypa бойна т1е- 
хула тийсина кГайн дечиган тГассаш; хГинца цхьа 

километр сов го теснера цара.

Х1инца ч1ерий лоьцучу бойнан цхьа дакъа лебед­

ки т1ехь ду. Нассийн сиз жимдала долало... ч1е- 
рий лоьцу бой меллаша моторна Tlejiorly, вукху мо- 

торо болх болабо, шозлаг1а лебедка а болх баи йо- 

лало; т1ассийн го хГивца xlop минотехь гатлуш лаьт­

та, бой т1еле1а|р чекхдала гергадахана, х1инада т1е- 

кхочу ч1ерийлецархоша ч1ог1а сатийсина уггаре а 
мехала мур: бой язлой юхаузу техьа, я ца узу те- 

хьа, ч1ерий мел ду техьа?

Хввца, ч1ерашца бой герга «хочу, бердах хьала- 
г1ерта, ч1ерий, оцу гаттера довла меттиг лоьхуш, 
деттадала дуьйлало. Х1инца гуш ю церан к1айн мо- 
кха яккхий пелагаш.

—  Ч1ерий ду, кхузахь ч1ерий ду! — олу цхьабосса 
дукхахболчара.

Эххара, т1еле1«ачу бойнан кес когашна хьалха, 

г1амара т1ехь, йоюкха гомаш санна 1уьллу, даьхна 

ч1ерий б1аьргашна хьалха ду: «ьийкъина можа-теш 
долу осетраш а, ерстина стерлядаш а, шурул к1айн 

к1еда жижиг долу чир а массо а дика чам болуш до­

лу мерза ч1ерий — детинца къиэгаш ду малха к1ел, 
парна юккъехь иштта къиэгаш-- нельма а, сиг а, пе- 

ляд а суйнаш туьйсуш еттало. И дерриге а дийна 
рицкъа дэтеха лиэпаш, детталуш ду, селхана 

Енисей санна карзахдаьлла.

— Х1ей, сан адам, Хобат, му-xa хета хьуна тхан 
мохк? Муха ду тхан Енисей? —  аьлла, верриге а ве­

ла велла, мекхаш а тодеш, хаьттира Алексей Вани- 

ча, сакъераделла лаьттачу Хобате.



X I» У I» Н X А X I»

Пхийтта сов к1ур а болуш кIотар ю Полой. X lapa 

санна йолчу меттигах кхузахь станок олу. Полой 
к1отарна дехьа шовзткъей итт километр гена, Ени- 

сейн тог1ичуьрчу акхачу хьуьнхахь бу, кхузахь ц!е- 
яхана буьйцуш болу Мурам-1ам. Цу боккхачу 1оман 

йистехь лаьтта Игаркин ч1ерийн заводан ч1ерий лоь- 

цу пункт.

МурамЛоман дика. ц1е мича бахьаненна йоккху 

ала хала ду: цу 1амчуьра лоьцу и иис делла суьлак- 

ч!ерий бахьана долуш йоккху, я цу 1ома йистехь ве- 
хаш волчу кхаа— веа стагах тамаш беш йоккху. X la ­

pa кхойтталг1а шо ду, шен звеноца болх а беш, И гар­
ка районехь г1арваьлла ч1ерийлецархо Виктор Разин 

цигахь вехаш волу.

Дукха хан йоцуш воьдийла хилира сан и Разин 
волчу. Ваха дийзира сан виллина хьуьнчухула д1а. 
С о ваханчу муьрехь 1ам т1е боьдуш берг атта некъ 
бацара: кхузакь ког баькх-баьмкхинчохь лаьттачу 

[аьмнашна а, татолашна а т1ехь бина ша бацара, цу 

т1е цхьа де хьалха, к1орга ло а диллина, массо а не- 

къан лар д!ахьулйинера кхузахь.

Соьца цхьаына новкъаваьллера Кировн ц1арах 
йолчу ч1ерийлиэцархойн артелера Зотов Николай. 

Зотовна xlapa меттигаш дика евзара; кхузахь кхиъ- 
на, кхузара т1аме вахана, fua винчу махке бстлчу 

безамо т1ом д1абаьллачул т1аьхьа вуха а кхуза ва- 
лийна ву иза.

Цхьа комаьрша лекха, шуьйра х1оьттинчу элан 
холе 1г1оьртташ боккха малх таь11ина-ц1ечу басца 
хьуьна т1ехула гучу а баьлла, шурул-к1айчу лай т1е 

хьажийна б1аьрг ца сацалуш, «ъегина серло а яр- 
жош  д1ах1оьттира. И малх, оцу лекхачу базанийн ге- 
нех а тийсалуш, охьашершинчу хенахь тхойшиъ ва­

ра, к1отара д1акхача иттех километр юьсуш, иекъо 

гола туххучу кхаьчна.

К1отарахь на оощуш, воьддушехь 1ам т1е ваха 

барт а бина, аьрру arlop д1авирзира тхойша.
Сов ч1ог1а исбаьхьа, хаза дара хьуьнхахь. КДайчу 

масаран духарца долу дитташ жовх1арш санна 

хеталора, белшаш охьа а яхийтина инзаре тийна 
лаьттара уьш. Муьлхха а ахь аьлла дош, кхолха 
айлой, деха зов хуьлий духа дог1ура хьуьнахара: яйн 

кхетта лун берг а, олхазаро диттах тоьхна з1ок а, 
г1овг1а а хьан лерга юххехь хезаш дара х1инца 
хьуын чохь, геннахь лай к1ел декачу жимачу шовда- 
нан тата а  дара детталуш. Х1аваъ дара ц1ена а, 

чекх са гущ а.

—  Эрна ца безабелла хьуна xlapa хаза мохк, Ни­
колай,— элира ас сайн некъахочуьнга, 1аламо дог 
дикадеш сакъераделла.

—  X lapa хьун бахий ахь, xlapa мохккий! Хаза 

хилла ца 1еш, чот яц кхуьнан хьолан. Б1аьста кху 
1аьмнаш чохь, хиш чохь хьесап доцуш шорта ч!ерий

ловзу; гурахь —  хьуьнхахь ког баккха меттиг йоцуш 
хьийкъина ц!азамаш, мангал-комарш, ц1ен а, 1аьр- 

ж а а смородина хуьлу, xlop га а саттийна кхозуш 
базанан б1араш ду. Ткъа толлийла бахий ахь, тол- 
лийла! XIop дигта т1ехь бохург санна олхазар хуьлу, 

хи чохь ч1ерий санна хьуьн чохь лиэлаш: к1айнпхьа- 
галш, цхьогалш, тарсалш, росомахаш... наггахь со ­

боль а карайо. Кху махках воьлларг, —  элира Ни- 

колайс, —  ненан некхера берал а хала ду кхунах 
ваккха. Ахьа айхьа мало ца йичхьана x Iokxo хьо вох 

а вийр ву, вуза а вийр ву, вижа а вийр ву.

Х1инццалц тийна вог1у сан некъахо х1иниа верриге 

а велавелла, ца соцуш къамеле ваьллера.

Тидам беш хьо д1ахьаьжча бан а бара тхан некъ 
массо a arlop хьуьн чохь дехачу акхароша йитинчу 

лараша цистина: х1илланечу цхьогалша ч1уг йит- 
тина меттигаш а, сутар а, партал а йолчу росомаха- 

ша Mlapaui туьйсуш йина билгалонаш а, стешхачу 

пхьагало когаш текхош даьхна сизаш а эделлера кху­
захь. Николай лерина хьожура xlop ларе а, дитташ- 
ка а, ца1 лоьхуш санна. Щ еххьана саца а сецна, 

цхьана базана т1ехь 1ечунна (суна гуш-м х1умма а 

яцара) топ туьйхира цо. Мичара дели ца хууш, 

ц1еххьана схьаиккхира тарсал, гаьн т1е охьа а хиъ- 

на, кхераделлачу цо шен месал ц1ога букъа т1еди- 
жийра, туьтеш санна къиэга шен беца-басара б1аьр- 

гаш лерина тхоьгахьа а дерзийна, сецира иза.

Ю ха а, ц1еххьана, топ кхоьссира Николайс, генех 

а тийсалуш, охьадуьйжира тарсал.
—  Муха хиира хьуна, Николай, иза цу базанна 

т1ехь дуйла? — Тамаша беш, хаьттира ас, юха а 

шен топ юзуш воллучу Зотовга.

159



— Иччархочунна хала дац и хаа,—  элира цо,— 

Тарсалан лар кху базана юххехь яйна, ткъа мичхьа 

хила дезара и, лар хЬинца а йовха хилча.
Со веа кхеташ вацара цунна тарсалан лар х1ин- 

ца а йовха юйла хаарх. Цундела ас и шега хаьтти- 

ча, Николайс резахилла дийцира:
— Селханлера лар, масала, ахь к1ел куьг а да- 

хийтина лай т1ера схьаэцча, куьйга т1ехь йохац, еташ 

ч1аг1ъяла кхиъна дела, ткъа xlapa гой хьуна,—  аьл­
ла, лар йолччу к1ел куьг а дахийтина схьаэцна 
ло кари т1ехь ж арж  санна даьржира,—  xlapa юху 
ята ца кхиъна дела. Таллархочунна толлучу хенахь 

тидам а, х1илла а ч1ог1а оьшу.

Суна и санна хаа лаьара стенна туьйхира цо ша 
дуьххьар кхоьссина топ, х1унда аьлча базана т1ехь 
х1етахь гуш деа х!ума дацара.

Николай велакъежира:

—  'Галлархоша санна т1е а вахана, цу тГехь экха 
ду-дац хаа, диттах х1ума ца тохар ас йина мало 

яра. Х1ума тохаран меттина, ас топ туьйхира. И 

ю-кх цуьнан къайле а, —  элира Зотове.

Тхо некъ беш дара. МурамТам т!е кхача х1инца 
а йисина дикка меттиг яра. Со rlop кхачош гГелвел- 

лера, гоьллец башийна ши ког, даш санна'баз а 
белла, кхин д1а некъ бар лалуш бацара, юьхьа т1ера 

охьаоьхуш дог1а санна хьацар дара. Суо лаьтта- 
чохь, г1ургГезан месаш санна, к1едачу лай т1е охьа 

а воьжна, наб ян лаьара. Амма, цкххьана гора а ва­

хана, топ хьажийна д1ах1оьттинчу Зотовга хьаьжи- 

ча, цхьана минотана дайра сан гГелвалар. «ХГинца 
стенна хьежайо техьа цо и» —- аьлла, тидам беш се- 

цира со, х!унда аьлча шурел к!айчу, шерачу арахь

гуш х1умма а дацара, Николай са ца до1уш, топ а 

хьажийна лаьттара.
Ц1еххьана топ елира.
Гена доццуш, нуй санна лаьттачу, жимачу дакх 

юххехь и ло санна к1айн лекъ кхосса а делла охьа- 

дуьйжира. Вуын т1е.ма девлла дахана, тхуна гена 

ца довлуш лайла охьахевшира.

Тамаш бина а веравацара Николай-х. Кху нов- 
къахь, хьуьнахахь стагана мел оьшург шеца лелош 
хилла-кха цо. Меллаша четара схьа а яьккхина, сих­

ха шена т1е к1айн оба а юьйхина, соьга кхузахь 

саца а аьлла, тийна, текхаш лекъашкахьа вахара 
иза.

Дукха хан ялалий т1е-к1ел шозза топ елира, цул 

т!аьхьа масех минот яьлча кхо лекъ а буйнахь нов­

къа велира Николай.
Сов ч1ог1а х1оьттина кхечира со, сан накъосто 

воккхавеш:
—• X lapa ду-кх и 1арч,—  аьлла, ц1е яьккхинчу 

метте.

—  Кхузахь-м ма дац цхьа 1арч. Кху меттигах 

х1унда олу 1арч? —  хаттар дира ас Зотовга.

—  Кху меттигна и ц1е тиллина тохара цхьана за- 

мац чохь тхан колхозникаша 1ам т1е кхаччалц некъ 

боккхуш масех варданан 1арч кхузахь кегделла 
дела,— аьлла, жоп делира сан накъосто.—  Мурам- 

1ам т1е кхача х1инца а ах некъ буьсу вайшинна. Не- 
къахочо, са а до1уш, цигаьрка узуш меттиг ю x la ­

pa,—  аьлла, кхузахь д1акхоьссина 1уьллучу цхьана 

тишчу салаз т1е охьахиира Николай.

Щ еххьана схьаиккхина, оцу сийначу базанан ге- 

нашна юккъера шерачу майдана а яьлла, охьахии-

11 М. Мамакаев 161



ра ло санна къайн пхьагал. Сихха д1а а вирзина, 
пхьагална топ хьажийра Николайс. Шена к1ел еана 

1ожалла ца гуш, х1инца а цецъяьлла, хорш а еача 
санна era а еш, лаьттара пхьагал. *Ц1еххьана т1е 

куьг а диллина, ас шен топ охьа та1ийча, Николай, 
соь схьахьаьжжинчохь висира.

—  Цхьаммо эккхийна лиэла-кха и миска, йита- 
хьа и кхузахь яха,—  элира ас Зотовга.

Ас бохург шена х1ун ду хиъча санна, корта охьа а 
бахийтина, кхин цкъа а тхоьга схьа а хьаьжина, 
яьлла яхара к1айн пхьагал.

Х1ума а кхоллуш дика садаь1ира охашиммо кху­
захь. Ш а хиинчуьра кхин хьала ца г1оттуш, таллар- 

хойн дахарх лаьцн'а шена дагахь лаьттачех цхьа- 
дерш дийцира суна сан накъоста.

— Цкъа кхузахь садо1уш волуш,—  элира цо,—  

цу д!орачу лекхачу дакх т!ехь 1еш гира суна йоккха 
тодакх. Х1етахь 1ам т1ера вог1уш вара со. Ма дика 

суьйранна пхьор ду-кха хьо, аьлла ойла йира ас. 

Амма топ тоха со хьалаайвелча, г1овг1анца т1ам а 
тоьхна, г1аьттира тодакх, и санна суна генахь йоцуш 

1еш хиллера шозлаг1ниг, иза а иштта со волчуьра 

д1яхаьрцаш айелла яхара. Иштта д1адахара сан ас 

цкъа церг хьакхийна пхьор!

Сан хаза сакъерадолуьйтуш, тхойшиннан вуха а 

новкъа вала дезар суна дицдолуьйтуш, хийла кхин 
а толлуш шиэца хилларш дийцира Николайс. Амма, 

цхьа х1ума тамашена дар-кха: Кировн ц1арах йол- 

чу. артелехь, Зотов Николай г1араваьлла дика тал- 
лархо велахь а, цуьнан талларх мел долу дийцарш, 
Зотовн аьтту боцуш чекхдовлуш хилар.

— Николай, ткъа цхьана а хенахь ахь толлуш

кхин аьтту ца хилла хьан? —  аьлла, ца 1евелла, 
хаттар дира ас дийцархочуьнга.

—  Ой, аьтту муха ца хилла, хилла дера-кха 

аьттунаш-м. Башха т1ера вац со аьттонаш бийца. 

Аьтто дика бу-кха хилча, ткъа бийцина х1ун до 

цунах.

Духа а новкъа девлира тхо. Суьйранна пхьор 
диинчул т!аьхьа некъ бан хало дара. Хьуьна чу 
те1аш суьйре яра, де чекхдолуш, кхузахь «верховка» 

олу, шийла мох хьаькхира, бумбареш санна даккхий- 
ра дуькъа ло доладелира, хьуьнах мел дерг цхьа 

сира бода хилла, даьржинчу хи чохь чул башха xly- 
ма ца къаьсташ дукъделира. Хьуьно къорра узарш 

дора... Тхан некъ цкъа а хедара боцуш санна бах- 
белира. Со, кхоччуш rlopax ваьлла, хьуьнхахь буьй­

са яккха кийча вара. Делахь а, Зотове, хГинце- 

х1инце д1акхочу вайшиъ бохуш, дог ира х1иттош, 

такхийна вуьгуш вара. Юьхьанца цунах тешаш, сайн 

дашал базбелла когаш ма хуьллу хьалха туьттуш, 
цунна т1аьхьара ца хедаш воьдура со. Т1аккха сайн 

некъахочух тешам байча, цо х1уъу аьлча а вист ца 
хуьлуш д1аоьхура.

Цундела сан дешархо кхетар хира ву-кх, хьалха 

цхьа г1ийла седа санна богуш къида, цул т1аьхьа 

дукха хан ялалий хьуьна юккъехь, жимочу г1ишлон 

1аьржа г1аларт гучудаьлча суна мел хазахетта. И 

г1ишло йолчуьра лиэташ схьахьаьлхинчу ж1алеша 

г1овг1а еш ерриге а хьун аййира.

«X lapa ю-кх оцу «Разинан и г1ала»— сайга Нико- 

лайс аьлча х1инца д1акхаьчна хила мега тхо аьлла, 
к1еззиг дог тийра сан.

* * *

Разинан х1усамехь йовха a, naprlar а дара. Стоь- 

ла т1ехь йогуш горга милт йолу йоккха лампа яра, 
не1аргехь довха садоь1уш чуьй#ан пеш лаьттара. 
Стоьла т1ехь доминох ловзуш кхо-виъ къуона стаг 
Iapa, баьрчехьа хиъна ов таеш 1еш, белшахь шуьйра 

волуш а, дег1ана зоьртала а ч1ерийлиэцархо вара, 
35— 40 шо хан хир йолуш; цуьнан стаммечу п1елгаша 

каде лиэлабора дечиган м аха .И  вара Виктор Разин.

—  М арш а дог1ийла шу, марша! —  хьеший бах- 
карна дог реза хилла жоп делира цо оха шега хаьт- 
тинчу маршаллина дуьхьал. —  Шу дикка хьалхе 

дог1ур бохуш 1ийнера тхо-м.— Делкъал тГаьхьа нис- 

са сахьт даьлча 1аьрчехь ша шун лар хадийра бо­
хуш, дийцира соьга тхан таллархочо Петр Диби- 
ковс.—  Цунах хуур ду сохьтехь шина километрал 

сов ашшимма некъ бина ца хилар,—  дерзийра цо.

Таллархочо Петр Дибиковс дийцина хиллера Р а ­
зине:

«Сурсаташ а, х1оъ-молха а, газеташ а дахьаш со 

ширчу Игаркера юха а вирзина 1аьрчал т1ехволуш 
вара делкъал т1аьхьа сахьт даьлча, цигахь кхуза 

шу долчу вог1учу шина стеган лар карийра суна. 

Со хьуьн чохь хьаьвзина царех хьалхаваьлла, уьш 
а х1инцца схьакхача мега. Суна хетарехь царех, 

«Дюбек» цигаьркаш уьйзург г1али т1ера ву, важа 

тхайниг ву, «Ракета» а уьйзуш —  кху сохьта а тхан 
кГотарахь йолуш ю и цигаьркаш. И г1али т1ераниг 

сов ч1ог1а к1адвелла хуьлу таро ю, вехха лай т1ехь 
аркъал 1иллина иза; ткъа, тхан к1отархо— хи rle 

а вахана, ло д1а а даьккхина, цо хи а эцна, цул 

т1аьхьа уьрсаца еха г1аж а яьккхина»,—  бохуш.

Ю ха а цецвелира со, сел чехка а, нийса а и тал- 
лархо х1уманах кхуьуш хиларх. Цо ма дийццара дан 
а дара массо а х1ума. Со аркъал вижина 1иллира, 

ткъа Николай —  хи т1е а вахара, уьрсаца г1аж а 
яьккхира.

Довха чай меллачул гГаьхьа тхуна меттанаш дех- 
кира сейн ц1окарчех. Ч1ерийлиэцархой массо а охьа- 

бийшинера. Виктор Кузьмича, цкъа ша чиркх байа- 

ле хьалха, стоьлан цхьана соне куьг 1оьттира —  дев- 

заш долу тата делира; цул т1аьхьа цхьа минот яла- 
ли йист йоцчу хьуьнан дуькъачу 1ин чохь хезаш Чай- 
ковскин «Г1ург1езийн 1ам» балетан музыкан аз дара. 

Музыкан хазар цхьа тийна сов хаза, аз ц1ена дара. 
Виктора ша д1авуьжуш, резахилла, элира:

—  Приемник т1ех дика ю. Доцца аьлча —  «Дай- 

мохк».

1уьйранна сой, Зотоввий барх1 сахьт даьлча хьа- 
лаг1аьттира, амма ч1ерийлиэцархой боцуш бара. Уын 

тоххаре хьуьнчу баханера, акхарой, олхазарш лиэца 

шаьш доьг1начу гурашка хьовса. Пхьагалшний, мо- 

шанашний талла дика мур бара х1инца берг. Исс 
сахьт долуш бухабирзира таллархой, цкъоцкъамаш 

а т1ехь лоша а буьзина, шортта ижу а йохьуш. Х1у- 

ма а кхаьллина, цигаьркаш а оьзна, шаьш 1ам т1е 

боьлхуш тхоыга а кхайкхира цара.
Мурам-1ам боккха бу, вурхалла ялх километр сов 

хир ю. Цхьайолчу меттигашкахь чухула лиэла 
мегар долуш гомха а бу, в санна йолчу меттигаш­

кахь буткъа ангали санна сирла ша бу. Ш а боцчу 

к1оргешкахь лоьцу кху сохьта ч1ерий.

Гуьйре мох болуш яра, хьоькхуш берг, кхузахь 
«северянка» олу, шийла мох бара. Ш а а биллина

д1абижаза болу 1ам, дарделла экха санна, карзах- 
баьллера; тулг1е кест-кеста, цхьаммо чийлак чуьра 

схьаластиюча санна, йоиТий кемана кхстара. Сой, 

Зоговвий тхаьшшиннан кеманахь Разиина юххехь 
вара. Кема ша а лиэлош, эвнашка хьаьжина чекх- 

волуш ©ара иза. Ш а эвне хьаьжина ©аьлча, дагахь 
цхьацца хГуманаш туьдура до, т1аккха кема д1а а 
доладолуьйтуш шен накъосташка олура: «X lapa 

ч1ерий ледар дац! Буьйсанна хийцина эвнаш кхечу- 
хьа йог1а еза, д1о лакха йистехьа»! —  1оман вукха 

arlop куьг а ластош. Ш а ма бохху ч1ерий лиэцалуш 

ца хилча, эвнаш йоьг1на меттигаш сихонца хуьйцу- 
ра цо, «шортта ч1ара» шена карабаллац —  уьш до­
лу меттиг лаха мало а ца еш. И яра Разинан 

«кхиамийн» къайленах ца1.

Делкъанна массо а цхьана гулбелира; юург а вов- 
шийн rlo а деш цхьана кечйора, бертахь, вовшаш- 

ца забарш а еш. Жимчу коллекти©ана юккъехь ч1о- 
rla  уьйр хилар хаалора маосо а хГуманна т1ехь. 1ам 
т1ехь масех де тхаьш доккхуш, цкъа ч!ог1а дош цара 
вовшашка олу ца хезира тхуна. Шайн хьомечу 

тхьамданан буьйранах кхуьура кегийрахой цуьнан 

багара ах дош доллушехь. Сакъералора хьеннан а 
цу жимчу тобане хьоьжуш —  барт ца1 болчу, мо- 

гушчу, цу дуьне дезачу нахе хьоьжуш. Суьйранна 

чубирзича вовшашца даггара къамелаш тасалора 

церан, амма болх кхузахь а ца буьтура; эвнашна, я 
ж1аьлийн г1оматашна лол бетташ, вандийн г1ирсаш 

кечбеш хир бара кхузахь а.

Пхи-ялх де даьлча Мурам шена т1е r la r l а дуьй- 

хина «сецира» — ш а ч1ог1а биллинера 1ам т1е, болх 

ц1е яьл'ча санна кхехка болабелира. С а  ма хилла

д1а буьйлалой ч1ерийледархой, ж1аьлеш а дужий, 

1ома тГехула лелий, делкъанна салазаш юттий ч1е- 
рий а дахьаш бог1ура пункте. Х1ума юучу хенахь а 

дуьйцуш дара Викторан мичхьа, х1ун ч1ара бу, 

муьлха ов хийца еза, муьлхарш ч1аг1ъя еза, бохуш. 
Делкъера буьйсанна димка хан яллалц ч1ерийлецар- 

хойн х1усам юха а еса осуьлура.
Амма Разин цкъа а тюам баш вацара ша динчух. 

Ч1ерий алсам х1ун дича дамалур ду хаа лууш хуь­

лура иза виллина.

Цкъа цхьана сарахь Викторан воцуш цуьнан 

ж1аьлеш ц1а а даьхкина боьхна бисинера тхьамдин 

кегийрахой. Буса итт сахьт даллалц 1ийра уьш и 
х1инци-х1ииций iBorly бохуш. 1ома тГехь карзахбаьл- 
ла хьоькхуш, (кхузахь «ахиус» олу буьр-са, юьхь яго 

шийла мох бара; борз санна уг1уш лоьллура цо юьхь 
1ийжо дарц, цу дарцан шовкъ еана кхесаш хьерча- 

ра ша т!ехула, ц1ийза а ц1нйваш, лаьхьа санна шок 
а етташ.

Шерийлиэцархойн х1усамехь орца делира: звено- 

лелорхо тилавелла! Ц1ахь мел верг аравелира латий- 

на хаьштиташ а лестош, тоьпаш а етташ, амма цу­

нах гГуллакх ца хуьлура. ТГаьххьара а сацам бира 
цара: массо а и лаха аравала, амма оцу минотехь 

карчийна бог1у лон (межарг санна веана чу велира 

Виктор Кузьмич. Шек а воцуш бедарш д1айохуш 

воллура иза, тхан кхерадалар тхуна т1ех а детташ: 

«Кхераделлерий шу? С о  вайна аьлла хаам бан дох- 
ку хирдара шу»,—  бохуш.

Хьуьнхахь, Мурам-1оман дахьа йистехь шен чу- 

мехь вехаш ву кху ккжггахь г1араваьлла волу тал- 
лархо ненец Пингагир, иштта говза вара и ненец

ч1ерийлиэца а. Цуьнца доттаг1алла лиэладора Рази ­
на, ч1ерий лиэцарххий, талла эхарххий лаьцна долчу 

гГуллакхаш т1ехь кест-кеста цурах дата а волуш. 
Х1ин'ца а и волчу вахана, цуьнца къамеле ваьлла 

хьевелла хиллера Разин.

Къаьсттина ч1ог1а тидам бора Виктор Кузьмича 
чкрийлиэцархойн г1ирсийн. И г1ирсаш то а цо бора, 

церан говзалла лаиха а цо йоккхура, цкъа а мало 

ца еш кхечарех дага а и волура.

Цкъа, цхьана буса, хан яьллачу хенахь т1аьххьара 

керла хаамаш схьакхайкхабора радиос. Схьакхай- 

кхош дерг: Горький-гГаларчу автозаводан белхало- 
ша кхушара дуккха а керла говзаллаш гучуяьхна, 

бохуш дара.

—  Дийца пайдехьа дерг долуш-м вай а ду! —  эли­
ра Виктор Кузьмича. Шен накъосташка а хьаьжина, 

церан бартаца дуьйцуш санна дийца волавелира 
иза, цкъа а ца хиллачу тайпана дика, кхушара ч1е- 
рийлоьцучу г1ирсашца кхачамбина ч1ерийлиэцархой 

хиларх лаьцна. —  Кхин бала ца хьоьгу цара х!инца 

бамбин тех йина йолчу эвнашца; xlop ши-кхо де мо- 
сазза дели уьш якъаеш бала а ца хьоьгу, царна лол 

а ца бетта, хГунда аьлча, массо а эвнаш х1ишца дик- 
чу тех еш хиларна —  уьш т1ех ч1ог1а а хуьлу, хих 

кхоьруш а яц. Х1и«ца болу хьовзам стенах боллу 

аьлча, и м1ерий шайх тосу т1ерга.ш бамбин тех йина 

хиларх боллу; уьш атта яхкало. И т1ергаш а дикачу 

тех йина елхьара дика хир дара. Амма упгаре а 

коьрта вониг кхин ца1 ду; эвна т1еху'ла тесна пил- 

лагаш ледара ду, уьш кевстиках дина хуьлу, эвна 

т1ехула тесна ииллагаш бекъачу |К1ожамах дина хи­

ла деза, буха теснарш а дукха хьолехь тГулгаш хуь­
лу, цига тесна а д ат  ш ла деза.

—  Д1а ладоьг1ча к1езга ду а моьттуш, иштта нов­

къа г1ерта хГуманаш кхин ду тхан балхахь. Д1а 

канделяри чохь 1бш болчара цаьрга башха ла а ца 
дуг1у, я уьш ду дац а иа хаьа царна, шайна ца гун 
дела. Цкъа-м кхочур вара со оцу заводан хьаька- 

машна т1е,—  элира Разина, к1еззиг ойла а йина,—  
дан дезарг дина уьш бовллалц церан кочара охьа а 

ца вуссуш 1ен.

*  *  *

Иштта вехаш ву-кха Мурам-1ома йистехь Разин 

шен накъосташца. Оццул ша кхузахь хан йоккхуш 

цхана а дийна,хь шен кхиамах тоам а хилла naprlar 
ваьлла вац Виктор Кузьмич. Цундела тиллина 

цунна накъосташа «Балхо тиэм байъинарг» ц1е а.

Кху т1уьнчу 1ома йистехь тийна хуьлу, масала, 
ч1ерийлиэцархой шайн кеманаш т1ехь, дети санна 
лепаш ловзучу хин тулг1ешка, ч1ерий лиэца бахача. 

И за а к1езга ца хуьлура, х1унда аьлча:

«К1езга лаьцна, к1езга! —  олура Виктор Кузьми­
ча накъосташка, ов хьала мосазза яьккхи а,— х1орш-м 

дац, вайна оьшучуьнга ладоьг1ча, х1орда чу боьж- 

начу т1ада1малла бен. X Iopa син ц1арах шовзткъей 

пхиппа центнер ч1ерий а лоцуш чекхъяккха еза вай 

х1окху шеран белхан раж »,—  аьлла, ондда декхар 

т1едиллинера Разина шен накъосташна.

Мохе д1а ца кхоьссира ч1ерийлиэцархоша шайн 

тхьамдие дош. М ассара а цхьабосса т1елаьцнера •— 
шеран декхар шалха кхочушда.

Шерийлиэцархойн дош г1уллакхана нацкъар ца 

даьллера.
Ш о чекхдаьлча, бина болх багдр а бина:
—  Х1а-их1аний, к1ентий, муха хета шуна,—  аьлла, 

вела а къежаш, хаттар дира цо накъосташка,—  кхо- 
чушдина я ца дина вай вешан дош? Ваьккхина я ца 

баыдахина вай xlopa син ц1арах шовзткъей пхиппа 
центнер дика ч1ара?

Цхьаберш, ойла еш, кортош охкийна Iapa, шаыш 

бинчу белхан дагахь хьесап дан г1ерташ, ©укхара 

бехкала бахана кеп а х1оттош элира:
—  Дера хаац тхуна-м, оха мало а йина х1ума к1ел 

ца дисна-м моьтту... Ахь хьесап дина таро ю, алахьа, 

вайн белхан шо чекх муха даьлла?
—  Баркалла хуьйла шуна, накъостий. Вешан эв- 

наш чуьра, xlopa син ц1арах кхузткъей кхойтта 
центнер дика ч1ара белла вай кху шарахь заводе. 
Реза дуй шу цу балхана? —  хаттар дира Виктор 

Кузьмича накъосташка.

—  И  дика ду! Болх иштнехьа бина ца хилла 
вай! —  элира цара т1е-к1ел. —  Кхин а дика хир ба­
ра вайн болх xlapa йочанаш новкъа ца г1иртинехь.

— С о а ву реза,—  элира Разина, шен ира, бехачу 

мерах цигаьрканан к1ур а хоьцуш. Н аккха т1еваха- 

на, гезгамаша санна ша лаьцначу коран б1аьргах 
куьг а хьакхина арахьаьжира иза. —  Амма шегара 

догГург дерриге ехьа-м ца делла шуна цо вайна, аьл­
ла. 1оме а хьаьжина вуха вирзина Виктор Кузьмич 

гинчунна хуур дара: «белхан йист яц шуна, н а­
къостий!» —  цо бохийла.

Сан дешархочо тидам бина .хир бу, со Зоговца 

новкъа волуш к1еда диллинчу лай к1ел дека шовда-

наш а хезаш зама яра, ш ъа х1инца Разинан йовхачу 
хГусман корана а ша бина, хьалхе дац техьа и аьлла.

1аламан хийцамаш сиха хуьлу кхузахь. Чекхда- 

лалий де, мел лахара а, ворх1азза хийцало; цкъа 
малх хьожу, т1аккха дог1а дог1у, юха шийлачу моха- 
ца йог1ий 1аьржа морхаш хГуьтту, т1аккха а къегий 
малх кхета. Иштта хийла хийцамаш хуьлу кхузахь 

цу цхьана ткъех денна йог1учу аьхка.

Ткъа, 1а -кхузахь, оцу шен исс-итт баттахь, цхьа­
на эшшарехь лаьтта; шийлачу мохо датош, та1нйна 
к1оргга ло а дуьллий, чиллана к1ужалш санна массо 

а сера т1е к1ац а юьллий д1ах1утту г1орийна дуьне; 

,к1ац кхузахь август баттахь юьллу, сентябрь беттан 
хьалхарчу деношкахь ло дуьллу, и бутт чакхбалалий 
массо хи а, 1ам а г1орадо. 1а юккъе кхочуш шело 

55— 60 градусе кхочу. Цу хенахь арахь хаалуш болу 

хи'йцам — делкъехь цхьана сахьтана та>ь1ано суыйре 
т!ееача санна де сирла долу, важйолу зама, даи- 

ма а бохург санна, х1оьттина дохк а долуш, буьйса ю.

Хьешана дикачу дея х1усмехь Гуьйранна хГума а 
йиина со Зотовца новкъа волуш иштта шийла яцара. 

Селхана хьекхиачу мохо т1ера ло д1а а дехьна анга- 
ли санна шера 1ам т1ера ш а а гуш екхна, тийиа Гуьй- 

ре яра арахь.
Ц1а вам ара еаьллачу тхойшиннан некъ дика а 

беш, Разин шен накъосташца ч1ерий лиэца вахара 

1ам т1е, тахана, 17-чу ноябрехь, т1едог1учу шеран 

пла^г а йолош.



X h А Л X A P А У

1. К Х У ЗА Х Ь  Г1АЛА X III»  IO

К1ай-1аьржий басар хьаькхна, «Кооператор»— xlop- 

да кема, т1аьхьа тесна доккха барж а а долуш, дуьз- 
зинчу боларахь Кьилбаседехьа дог1уш дара. Некъан 
ворх1алг1ачу дийнахь, х1инца Полярни аьлла ц1е 

тиллинчу, марс санна гомачу г1айрена т1ех а даьлла, 

х1ордачух тера тулг1ешца шуьйра дог1у хи т1ехьа 
а дитина инзаре йоккхачу айманах терра долчу 

Татол чу дирзира и кема... Татол аьлча и цхьа 

мухха а татол ду аьлла хета тарло хьуна, дешархо. 
Игаркера Татол юккъерачу барамехь ткъа метр 

к1орга ду, ши километр гергга шуьйра а долуш.
...Таь1ана-сира стигал дог1анан мархашца яра; 

т1ех буьрса охьа охкаелла уьш, б1аьстенца даьржи- 
на деанчу доккхачу т1е а йийшина текхаш йог1ура. 

Тоххура кхузахь мараиккхина полярни буьйса а д1а 
Доккхачу Лаьтта тГехь хуьлучу кхоьлинчу дийнах 
таръеллера.

Кема а, т1ехьатесна барж а а доьттина адамашший 
кирий дара; царна т1ехь дара аьчган машшийн оьр-

гаш а, хьостамаш а, яьшканаш а, тачканаш a, xep- 

хаш а, биэлаш a —  доцца аьлча г1ишлошъярхошна 

мел оьшург а.
Вовшийн бевзина а, дагахь дерг дийцина а бевл- 

ла некъахой, аганахь санна хин тийначу тулгГеша 
техкош, бехачу некъо г1елбина, ч1ог1ачу набаро 

тхьовсийнера.
Кеманан лакхарчу уча воккхучу ламин ялкханах а 

тевжина, еха бертигаш йолу хьаьхьамачан эткаш 

а когахь лаьтташ дег1ана зоьртала, хан яьлла стаг 
вара. И за «Северстройн» урхалча Борис Васильевич 

Лавров вара. Цо х1инца ойла йора керла Иишлоигь- 
яран а, цкъа а адам ца даьхначохь мел оьшучун а. 
Цу дерригенах а лаьцна цо х1инцале мосуьйттазза 

к1амел динера массо а некъахошца.
К1еззиг букурдоьлла дег1 хьала а нисдина, Л ав ­

ров б1аьрг т1ера ца боккхуш хьоьжура буьрсачу 
хьуьнца айлуш болчу лег1анчу хин бердан йисте; таь- 

1ано дохк лаьттачу арахь, цкъа а соцур дац xlapa 

аьлла хетардолуш, цхьа сингаттаме кегийра дерза 
дог1ура, цунна к1ел тийна лаьтташ, цхьана а ада- 

мо ког ловзаза акха хьун а яра.

ДГакхочуш дохку, бердан йисте доьрзу хан хилла... 

Д1о-о к1айчу декхийн тоба йоллучу — б1аьрг кхетча 
евзина меттиг дагахь билгал а йина, капитанан руб­

ки чу хьала боьду ламий болчухьа д1аволавелира 
Борис Васильевич. Ю ха а ц1еххьана ойла алсам а 

яьлла сецира иза: «Йилла езарг г1ала ма ю, цигахь 

йиллича бакъахьа хирий техьа иза?»

Борис Васильевич тохура хьалха цкъа хиллера цу 

бердан йистехь. Х1етахь экспедицийца баьхкинчара 

ца элира черчийн аганна муьлхачу arlop йилла еза

и г1ала кхузахь. «Уггара хьалха хааза а ца ваьлла 
кхуза ваха хууволчо ша къастадойла кху цхьабосса 
бег1ийла болчу хин бердан йистехь и г1ала мичахь 
латта еза бохург», —  элира йара х1етахь.

«Х1ан-х1а, д1огахь йилла еза», —  сацам а бина, 
лег1анчу бердан уггар а айеллачу меттехь ойла еш 
санна гулделла лаьттачу к1айчу декхнашка хьоь­

жуш, юха а чехкка лами т1ехула хьалаволавелира 
Лавров. И, тийна аре айя санна, «Кооператоран» 

цГестачу зурманера х1аваъ дегош деха ц1ог1а дели­

ра, ж1аьлех леташ санна, къоруо йийкира якорийн 
з1енаш а. Цкъа шен пхьаьрсах долчу сохьта т1е а 

хьаьжна т1аккха кхоьлинчу стигала б1аьрг а тоьхна, 
нах кхин а бийшина 1ахкийта, —  аьлла, д1ахьеда да- 

гадеара Борис Васильевична, амма оцу минотехь 
кеман т1ехь мел верг меттахъхьайра.

—  Накъостий, д1акхаьчна вай! Хьалаг1овтта, д1а- 

кхаьчна вай! —  мохь беттара мохарчий йолу паза- 
тан коч а т1ехь, яшаза маж йолчу къуоначу стага.

Ю ьртара кхуза вог1у къуона -стаг, комсомолец 
Науменко Андрей цхьа латтаахкаран бен кхин гов- 
залла йоцуш вара. Ш а винчу Боготолехь избачан 
болх беш хиллера Андрей. Амма, Енисейн Заполярье 

караерзош болийнчу балха т1ехь комсомоло хьалха- 

ра дакъа лаца деза, аьлла, Комсомолан Новосибир­
ски крайкомо схьакхайкхийча уггара хьалхарчу ма- 
rlape х1оьттира Науменко.

...Г1овг1анца охьабуьссуш бара кеманара. Бердан 

йисте а дохуш, охьадохкуш хьарчийна гатанаш а, 
аннаш а, биэлаш а, дагарш а дара... Ехачу баржий- 

на хьалха х1оттийна т1орказийн, хьерчийначу мотт- 
г1айбийн, юург чохь йолчу яьшканийн, галийн, стоь-

лийн, г1антийн — цхьана дашца аьлча, вахархочун- 
на мел оьшучу х1уманан баьрзнаш дара.

—  Даьдат1а кху г1уллакхан! Хьовсийша, xlapa 

rlypa гой шуна, — элира Бочарове, т1уьнчу сазлаьт- 
тах бел а 1оьттина.

Пах санна к1едачу лаьттах атта чу яхана Бочаровн 
бел, таь1ано-сийначу басахь ша гучу а боккхуш, цу 

т1ехула цГевзина д1аяхара.
—  Хьовсал, xlapa гой шуна? —  аьлла, шах бел 

туьйхира Никитас.

—  М ох ма оьгГазе а бу! —  аьлла, белшаш чу уьй- 
зира цунна уллохь лаьттачо.

—  Делахь а вахалур волуш меттиг ю xlapa, на- 

къостий, — аьлла, дог ира-кара х1оттийра Андрейс.— 

Хи мел доккха ду! Ткъа хьун... Талла дика метти- 
гаш!

—  Экха муьлха ду техьа кхузахь?

—  Цхьа лом доцург, кху дуьненахь тоьлаш мел 

дерг дера ду, —  элира, хьалха кхуза веана леллачу 
Науменкос.

...Цхьа дечиг охьа а тоьхна, буйнахь диг а долуш 

кхечунна т1е ваха г1улч яьккхира Андрейс. Ц1ех- 
хьана шен когаш к1ел олхазаран кегий к1орнеш а 
чохь бен гира цунна. йишйоьхна олхазар, охьатоьх- 

начу к1айчу дакха т1ехула орцанца хьийзара бен 
х1аллакъхиллачу к1орнех ца далалуш, Андрейс 

меллаша и бен кГорнешца схьа а эцна, юххерачу ба- 
занан гаьн т1е биллира. «Кхузахь вахалур ву», аьл­

ла, сацийра цо, кхин цкъа а сакъераделла олхазаре 
а хьаьжина. Ю ха а айдина диг туьйхира Андрейс 

четарш д1ах1итто хьуьна к1елхьара хьалхара мет- 
раш  цТанъеш. X lopa диг тохарна дуьхьал шийлачу

мохо цхьа дера уг1арца жоп луш санна хетара цун­
на, амма Андрей оццу шен синкъерамечу б1аьргаш- 

ца хьоьжура массаьрга а, къийса а, тола а кийча 
ву ша, бохуш санна. «Къуоналла, ахь ца ловш х1ун 
ду? И далур дац боху дош — хьан маттахь хила до- 

г1уш дац» —  дагадог1ура цунна и шен хьоме деш- 
наш цхьана халчу метте нисвелча.

...Наха цхьана бертахь т1етаь11ина бухйохуш д1а- 
яьккхира татолан бердан йистера акха хьун, уьшалш 

таь1на меттигаш а, д1а а шаръеш. Кху хаъал шийла­
чу арахь, цхьалха а бевлла, к1ур г1аьттина т1ера 

хьацар охьа а оьхуш бора къуоначар болх; оцу буьр- 
сачу, къизачу махке хам боцуш ч1ир хьейича санна 

г1евттинера уьш, Къилбседанан 1аламан хала г1ил- 
лакхаш хуьйцуш, и мохк къарбина карабало бинчу 

сацамца.

Т1ейог1учул башха хаа ца луш д1а а яхара 
полярни буьйса, къегано-сийначу стигалхула сихъел- 

ла ч1агаршца д1аоьхуш яра мархаш, царна юккъе- 
хула схьакъедира, цкъа а д1а ца бузу ала мегар 

долуш болу полярни малх.

Цхьайолчу таь1инчу меттигашкаххьий, луьстачу 

коьллаш к1еллий наггахь гуш йолу к1айдаргаш йо- 

цург, массанхьара а ала мегар доллуш ло дешнера; 

амма массо а маьПехь хаалора, адам ца даьхначу, 
акхачу лаьттан шийла саде1ар.

Луьстачу хьуьна юкъахь, тийначу Татолан берда 

т1ехь, тГееанчу 1уьйренца д1ах1иттира к1айчу чета- 
рийн хьалхара мог1анаш. Оцу четарийн «гГалийна» 

гена доцуш д1атоьхна к1айн гуш дара дечиган хьо- 
стамийн мог1анаш: иза ен йолчу, аннаш дохучу за- 
водан билгало яра.



«Кооператор» кхузахь оьшург а дахьаш кхин цкъа 

а духа дан дагахь, юханехьа новкъа делира.
Дерриге а адам чу ца тарлуш готтачу четарш чохь, 

хьалаоьллина диг ца галла к1ур х1оьттинера, 1азарт 

бахана наха ден къамелаш хезара царна чуьра 
схьа; кхузахь ца къуьйсуш х1ума дацара: когах 

хьарчочу гатанна т1ера дуьйна, пачхьалкхан юкъар- 
чу доккхачу г1уллакхан биста кхаччалц шадерг дуьй- 

цуш, х1ораммо а олура шена хетарг. Амма доллу- 

чунна коьртехь лаьттарг— ян езаш йолу аннаш доху 
завод яра. Мел дукха стаг вахарх xlapa санна йолу 

буьй-са цкъа бен цунна т1еХ1отта тарлац. Цундела 
кхузарчу нахана хийла дагахь лаьттар ю 1929 шеран 
июль баттахь Игаркин Татолан бердан йистехь 

шаьш охьадиссийна буьйса, цхьана а адамо ког бак- 

кхаза акха хилла xlapa хьун, когаш к!ел кевстиг 
санна т1уналла ситтина xlapa латта,кху акхачу хьуь­
на юккъехь «Игарка», ц1е а тиллина шаьш д!ах!от- 

тийна к!айчу четарийн г!ала.

2. Г1И Ш Л ОШ  Е Ч У  МАЙ ДАН А Х Ь

Пишлош ян къастийначу майданахь латта ахка 
долийнера. Латтаахкархойн балха т1ехь куьйгалла 

деш Андрей Науменко вара.

Когашна а, биэлашна а к1ел сийсаш чорпа санна 
коча сацкъар бара, латта охкуш к!орге кхаьчча rlo- 

рийначу лаьттах а етталуш биэлийн ира юьхьигаш 
екара. Б1е шарахь кхуьуш д1аихинчу орамашца бух- 

дохуш дара дитташ, хьацар даьллачу нехан яххьаш- 

ний, т1адийначу кучамашний т1ера ийалу 1аь ший- 
лачу арахь дохк санна лаьттара... 31окберг а, бел а, 

тачка а, диг а, херх а, морзах а —  массо а х!айт

мохо цхьа дера уг1арца жоп луш -санна хетара цун- 
иа, амма Андрей оццу шен синкъерамечу б1аьргаш- 

ца хьоьжура массаьрга а, къийса а, тола а кийча 
ву ша, бохуш санна. «Къуоналла, ахь ца ловш х1ун 
ду? И  далур дац боху дош — хьан маттахь хила до- 

г1уш дац» —  дагадог1ура цунна и шен хьоме деш- 
наш цхьана халчу метте нисвелча.

...Наха цхьана бертахь т1етаь11ина бухйохуш д1а- 
яьккхира татолан бердан йистера акха хьун, уьшалш 

таь1на меттигаш а, д1а а шаръеш. Кху хаъал шийла­
чу арахь, цхьалха а бевлла, к1ур гТаьттина т1ера 
хьацар охьа а оьхуш бора къуоначар болх; оцу буьр- 

сачу, къизачу махке хам боцуш ч1ир хьейича санна 

г1евттинера уьш, Къилбседанан 1аламан хала г1ил- 
лакхаш хуьйцуш, и мохк къарбина карабало бинчу 
сацамца.

Т1ейог1учул башха хаа ца луш д1а а яхара 
полярни буьйса, къегано-сийначу стигалхула сихъел- 

ла ч1агаршца д1аоьхуш яра мархаш, царна юккъе- 
хула схьакъедира, цкъа а д1а ца бузу ала мегар 

долуш болу полярни малх.

Цхьайолчу таь1инчу меттигашкаххьий, луьстачу 

коьллаш к1еллий наггахь гуш йолу к1айдаргаш йо- 

цург, массанхьара а ала мегар доллуш ло дешнера; 
амма массо а маьПехь хаалора, адам ца даьхначу, 

акхачу лаьттан шийла саде1ар.

Луьстачу хьуьна юкъахь, тийначу Татолан берда 

т1ехь, т1ееанчу 1уьйренца д1ах1иттира к1айчу чета- 
рийн хьалхара мог1анаш. Оцу четарийн «г1алийна» 

гена доцуш дГатоьхна к1айн гуш дара дечиган хьо- 
стамийн мог1анаш: иза ен йолчу, аннаш дохучу за- 
водан билгало яра.



«Кооператор» кхузахь оьшург а дахьаш кхин цкъа 

а духа дан дагахь, юханехьа новкъа делира.
Дерриге а адам чу ца тарлуш готтачу четарш чохь, 

хьалаоьллина диг ца галла к1ур х1оьттинера, 1азарт 

бахана наха ден къамелаш хезара царна чуьра 
схьа; кхузахь ца къуьйсуш х1ума дацара: когах 
хьарчочу гатанна т1ера дуьйна, пачхьалкхан юкъар- 
чу доккхачу г1уллакхан биста кхаччалц шадерг дуьй- 

цуш, х1ораммо а олура шена хетарг. Амма доллу- 
чунна коьртехь лаьттарг— ян езаш йолу аннаш доху 
завод яра. Мел дукха стаг вахарх xlapa санна йолу 

буьйса цкъа бен цунна т1еХ1отта тарлац. Цундела 
кхузарчу нахана хийла дагахь лаьттар ю 1929 шеран 
июль баттахь Игаркин Татолан бердан йистехь 

шаьш охьадиссийна буьйса, цхьана а адамо ког бак- 

кхаза акха хилла xlapa хьун, когаш к1ел кевстиг 
санна т1уналла ситтина xlapa латта,кху акхачу хьуь­

на юккъехь «Игарка», ц1е а тиллина шаьш д!ах!от- 
тийна к1айчу четарийн г!ала.

2. Г1ИШЛОШ E 4 J МАЙДАНАХЬ

Пишлош ян къастийначу майданахь латта ахка 
долийнера. Латтаахкархойн балха т!ехь куьйгалла 

деш Андрей Науменко вара.
Когашна а, бизлашна а к1ел сийсаш чорпа санна 

коча сацкъар бара, латта охкуш к1орге кхаьчча rlo- 

рийначу лаьттах а етталуш биэлийн ира юьхьигаш 
екара. Б1е шарахь кхуьуш д1аихинчу орамашца бух- 
дохуш дара дитташ, хьацар даьллачу нехан яххьаш- 

ний, т1адийначу кучамашний т1ера ийалу 1аь ший- 
лачу арахь дохк санна лаьттара... 31окберг а, бел а, 

тачка а, диг а, херх а, морзах а —  массо а х!айт

аьлла хьийзара кхузахь. Оду дедайн хенахь дуьйна 
бевзаш, чолхе боцчу белхан г1ирсаша говзачу ада- 

мийн керахь доккха а, мехала а г1уллакх дора завод 
юьллуш. *

Ницкъ а болуш, шуьйра белшаш а йолуш волчу 
Никита Бочаровы керара балхахь биэлан г1аж кагъ- 

елира, цо дагарца керланиг йира: дика-м хилира и 
г1аж, амма Никитин дег1аца ца йог1уш йода яра 
Латтаахкархоша баккъаш хьала ца та1ош уьшалан 
шаткъа д1атуьйсура биэлашца, амма ор цхьана а 

сантиметрана к1арг ца лора.

— Дала х1аллакбарг, бухбуьйлуш бу техьа x la ­

p a ?— аьлла, холчу х1оттарца садаьккхира Боча­
рове ,— ца1 ца дича кхунах-м дош хир дац.

Андрей биэл схьа а эцна леррина хьаьжира уьша- 
ле, т1аккха ор йисте а х1оьттина ахка волавелира 
иза.

—  Харш  даккха деза, т1аккха шаткъа таь!инчу 
arlop д1аг1ур бу, —  элира цо, кхайкхина кхо-виъ 

стаг шена т1е валийна, харш  даккха латта а ох- 

куш.

Хударх тера коча хатг баьржинчу можачу шат- 
къаца меллиша готтачу хоршахула д1аболабе- 

лира.

—  X lapa ду шуна и ницкъаца ца далург говзал- 

лийца дан деза бохург. Андрюша вайн инженеран 
метта ву, — бохура Никитас, шен биэлаца, шуьйрра 

д1а-схьа шаршош, хоттан чорпа сихха дЬа а лоьл- 
луш.

Делкъал т1аьхьа лелхарийн татанаш дуьйладели- 

ра. Уьш хилира цхьабосса т1е-к1ел, юкъа хан а 
юлуш. Порийначу лаьттан яккхий г1орзанаш хоттан

хударца цхьаьна, даккхийчу диттийн кондарш сан­

на, х1аваэ хьалаоьхуш яра.
Т1адийначу аннийн некъашна т1ехула техкаш д1а- 

оьхура тачканаш. Т1ах аьлла цхьа къуона стаг ша- 
шега дов деш вара. Андрей цунна т1евахара; къуо­

начу стага ч1ог1а дов дора некъа т1ера тачка, цуь­

нан ч1ург ер-риг -а хоттала ia йоьдуш, уьн т1ера охьа- 
эккхарна. Андрейс, т1аьхьарчу когаш т1ехь хьала 
а айъина тачка некъа т1е яьккхира.

Д1о генахь ца1, дукъон юьхьиг а лаьцна, мохь бет- 
таш вара: «Х1а-х1а-а, айбалаш! Цхьабосса, ай- 

ба...» —  бохуш. Уьш дечигпхьераш бара.

—  Х1е-х1е-ей! Хезий шуна? Дукъош схьада, ду­
къош! —  бохуш, диг а лестош, мохь беттара царна 

гена воцуш лаьттачо.

Дагарийн татанаш, херхийн ц1ийзарш, аьчгийн 
декарш, адамийн аьзнаш —  уьш дерриге а ца соцуш 
ихузахь хьоькхучу мохо генна хьуьнах д1акхоьхьура.

Ц1еххьана Килбседехьара схьахьоыкху -мох кху­
захь да хилла ч1аг1белира; т1ех оьг1аздахан;а Ени­
сей, макх а делла, экха санна карзахдолуш, бердан 

йистера кегийра жаг1а ia т1ехь айбина rloerla  еш 
г1аьттира. Цхьа -юькъа мархаш санна айелла, нах че- 
тарщна «1ел а ца б-уьтуш, хьийзина чуьркийн ардан- 

гаш а тГепаза яйра. Цул т1аьхьа, дукха хан ялалий, 
мох лаг1 а белла, серий санна раздаьлла кхоьссина 

дог 1а деара.

Нах, ца бевлла, болх а битина, четарш к1ел ба- 
хара.

Дог1а сецча, вуынта а т1уьначу арахь хи чохь сан­

на дара; тахана а, «хана а «ху арахь болх бойла да­
цара.

Балхара парг1ат бевлла нах, Енисейн бердан йи- 

стехь яккхий ц1ераш а латийна, ч1ерий дохуш ба­
ра; х1уъу дина а четарийн г1алахь ца тоьу жижиг а, 

даьтта а метта x I o t t o  дезара. *

а . II X Ь А Л I I А

Завод ян йолийнчу майдана юххехь, уй а, хьокхий 

а вовшахтоьхна, тароне хьаьжжина динчу parlv к1ел 

чехгека етташ жГаьвнаш яра — сторпалш вовшах- 
тоечохь оьшу даккхий м1ерий, винташца аьчган 

г1орашший, ис1омоаршший, уьш санна ,г1ишлошна 
оьшу кхин г1ирсашший беш бара аьчгапхьераш. 

Цу пхьерех шиъ рельсех яьккхинчу цхьана юьхка 
т1ехь болх беш вара.

—  Дакъаза бовла и вайна .гГирсаш латтораш. та­
хана мосалг1а де ду цара нуьйжа ца луш вайша 

лиэло,—  аьлла, эккхийтира аьчгапхьерех оьг1аз- 
вахана цхьаммо, ведйинчу рельсан юьхкан меттина 
кхин схьа а оьцуш.

— Завод еш ду вай, ткъа ур-атталла и ттэйдабо- 
цу нуьйжа а яц,—  аьлла, пул а ца вешаш, жоп дели­
ра шозлаНчо, хьекхийна, тиша фуражка а тиллина 
1аьржачу аматахь волчу, к1еззиг йиш халарна tiop- 
г1ачу озаца.

—  Х1ара-м хиъча нах кхарддал х1ума ду,—  аьл­
ла, юха а ююкъе до(ш кхоьссира хьалхарчо.

—  Х1ун ду кхузахь ткъа х1инца вай кхарддал? 
Пуллакх сиха ду, дерриге а цхьанаметте нис ца 

ло, —  элира шен дуткъа цкъоцкъамаш к1еззиг мера- 

дукъ т1е а узуш, ханна воккхо волчу, пхьалг1ахь ях- 
чийна юьхь а йолуш волчу аьчгапхьеро. Цуьнан ц1е 

Иван Пахомович Ходков яра.

— Муха тарлур ду ткъа, Пахомич, пхьалг1а 

нуьйжа а йоцуш хила?

—  Иштта тарло, гой хьуна, иштта тарлур ду ,—  

дош хадош элира къеначу пхьеро, буйнарчу морза- 
хана юккъехь йоллу ц1иййина винт а хьовзош.

—  Кхаа баттахь завод йина яла еза! И санмарг 
хьанна хезна? Вай кхолха болх бичи а, кхаа баттахь 
завод йина муха девр ду? —  бохуш, т1е-к1ел хет- 

тарш деш ца къарлора 1аьржачу аматехь верг.
—■ Хезна, иза а хезна, Степан, и цкъа а ца х-езнарг 

дина аьлла хазийтар дай доккхачу Нуллакхан коьр- 

та дерг-м. Иза а ца дича-м -вай лиэлош дерг пайда- 
боцург дарийца,—  элира, шайн декхарх кхеташ, къе­
начу пхьеро.

—  Мехалниг-м дера дара иза, амма муха далур 
ду оццул доккха г1уллакх кхаа баттахь?

—  Дукха дика далур ду ,—  аьлла, юха а 1аьржа- 
чунна реза воцуш, вистхилира Пахомич. —  Хьайга 

хьажал хьо! Мосалг1а де ду ахь дийнахь бан беза 

болх шалха кхочушбе?
Степан вист а ца хилира. Иза ша дика белхало 

вара, кхузахь болх бан волавелчхьана дуьйна xlop 
денна шен белхан ши норма кхочушйора цо. Цунна 

Ходковначул а ч1ог1а лаьара шаьш йолийна г1ишло 

йиллинчу хенахь йинайолийла, амма даима сиха а, 

синтем байна а волчу Степанна, мухха делахь а, 
шаьш болх меллаша беш санна хетара, цундела оц#* 

пул к1езгачу хенахь дойра дуй техьа тхо завод йина, 

боху чух ч1ог1а шек вара.

Пхьалг1и чу веара, белхалочун сийна бедар а 

юьйхина, лохочу дег1ахь волу цхьа къуона стаг.
—  Иван Пахомич,— элира цо Ходковга,—  лакха-

ра охьа керла барж а деана г1ирсаш а бахьаш, цу 
т1ехь пхьалг1ина оьшу г1ирсаш а бу, вола шайна 
оынург харжа. •

—  Баркалла хьуна. Тхо х1инцца цу хьокъехь къа­
мелаш деш дара, —  элира Пахомича, Степане а хьо- 

жуш.
Къена пхьар беза, такхийна ког а боккхуш parly 

к1елхьара аравелира, аьчгапхьерашка болх чекхбак- 
кха а олуш.

Ходков Степанца цхьаьна, технически склада юх- 

хехула, кемана т1ера схьадог1у машшаш д1атаса 
йоьг1на керла утармаш а гуш, г1ирсаш бахьаш деа­
на барж а долчу бердан йисте воьдуш вара. Аьтту 
аг1орхьа боьду некъ г1ишлош ечу майданахь 1охкучу 

коьчалшна кжкъехь д1абовш бара.

—  Д1ахьажал хьо,— аьлла, муьшка йира Степанна 
Ходковс.— И хьаладевлла п1ендарш муха хета хьуна?

Ах дуьне а къагийна схьакхеттачу суьйренан маьл- 

хан з1аьнаршна хьалха инзаре хаза гуш яра заводан 
пенийн лекха чарх, х1инца а ца совцуш, х1айтъаьлла 

цигахь болх беш болу «ах.

Степан дагахь воккхавеш хьаьжира заводан г1иш- 

лон ах сов йина яьллачу чархе. Кхин х1умма а ца 

олуш шен дагахь ойла йира Степана: «X Iapa-м дика 
дара... Д ахар сингаттаме ду-кха, банехь а к1езга лий- 
чар хуьлу, цамгарш лелхарх а кхоьру... Кестта т1е- 
?1ог1уш 1а ду. Эйт мажа-я1! Халонаш-м, хьо ваха, 

кхин а тийсалур йолуш ма ю».

—  Атта г1уллакх дац xlapa, Степан, —  аьлла, цуь- 
нан дагахь долчушна жоп луш санна, вуха а вистхи- 
лира Иван Пахомич. —  Цкъа а адам ца даьхначу 

а даьхкина даха хевшина вай, т1аьхьарчу т1ахьа-

лонна а аьлла кхузахь г1ирсаш беш ду вай, Степан. 
Цкъа дхьаммо дуьйцур долуш даккхий г1уллакхаш 
ду х1орш, Степан,—  элира къеначу пхьеро, шел’ 

хьалха баржи т1е ваьллачу 1аьржачу пхьере, хьала 

вала, куьг а кховдош.

4. ДАЙ М АХ КО—ИГА РКП НА

Бердан йисте д1ах1оттийначу «ЕП  17-5» баржи 
т1ехь яккхий яьшканаш яра, т1ехь яздина: 

«Игарка, Севенстрой 1929 год» а долуш.

Сакъералуш, г1овг1анца дуккха а нах баьхкира 
барж а яссо, шайца дечиган туьппалгаш а, лоьмаш а, 
машшаш а дохьуш.

—  Х1ей, вежарий, хьовсийша, Москвас яийтина 
вайна, Москвас, —  бохуш, верриг вела а къежна, 

воккхавеш мохьбеттара лохочу дегГахь волчу зоьр- 
талчу къуоначу стага, цхьана яьшке т1ехь яздина: 

«Москва, з-д «Красный пролетарий», —  шена дайча.
—  Ткъа кхуза хьовсийша: «Ленинград», «Одес­

са», «Красноярск», —  бохуш маьхьарий деттара ву- 
кхара.

—  Кхуза хьовсийша, кхуза, вай-м массанхьа а 

девзаш хилла, —  бохуш, дозалла а деш, баккхийбе- 

ра къуона игаркахой.
Ма дарра аьлча баржина т1ехь дан а дара мел 

оьшург: нуьцкъалчу ц1еран яйна т1ера, аннаш до- 

хучу херхийн раманашна т1ера, ханнаш керчочу ле- 

бедкаш т1ера, кегийчу хьостамашна, уьш д1атухучу 
ж1аьвнашна т1екхаччалц, вайн боккхачу Даймехкан 

массо а маьПера гулбина г1ирсаш бахкийтинера 

кхуза.
Баккхий беш, дозал дойла дан а дара нахе кхаьч- 

нарг дог лозуш, дас санна гулбина бара г1ирсаш.

Енисейн атаг1ачуьра xlapa акха а, еса а Зап о­

лярье, кху лаьтта х1онсах мехкан бахамна пайда а 

оьцуш, пролетариатан центр ян еза —  иштта декхар 

дара кхуза баха баьхкинча^на хьалха х1оттийнарг, 
цундела махко мел оьшург хьежадора кхуза.

—  Иван Похомич, алахьа, xlapa муха карчор бу 

кху т1ера охьа? —  хоьттура Ходковга Бочарове, ой­

ла йоьхна ц1ера ена гондахьа а хьийзаш.
— Охьа-м карчалур бара x lapa,— элира къеначу 

пхьеро. —  Халаниг-м xlapa д1а т1е баккха дезар 
деца,—  ойла еш, лекхачу берда т1е дТахьаьжира 
Ходков.

...Буьйса юкъал т1ехъяьлла хан яра. Къеначу пхье- 

ран бригадо къепалга т1ера схьа а еана зГарзакъ 

берда т1е а яьккхина, йисте д1ах1оттийнчу хенахь, 
малхо хи т1ера нилхачу дахкаран кескаш аййина 

д1акхоьхьуш яра. Баржи т1ера, и цхьа ц1ера яй бо- 
цург, дерриге а кира бердан йисте хьаладаьккхина 
даьллера.

Яй а баржи т1ера охьа а баьккхина, цхьана, деха- 

чу г1ош т1е а биллина, маххьаш уьйбучу з1арзакъ- 
ца хьалаоза д1атесна лаьттара.

—  Х1а-х1ан, к1ентий, цхьабосса схьалацалаш, •— 

аьлла, мохь туьйхира Никита Бочарове, массарел 

хьалха з1арзакъан милка т1ерачу цергах а тасалуш.

—  Цхьаъ-шиъ, озабе! Кхин цкъа а, о заб е !— бо­
хуш, тийначу хи т1ера шийла х1аваъ дегош, хезаш 
дара аьзнаш.

Ена т1аьхьабевлла нах, баккхибеш, хьомечу динан 

гоъ т1е санна цунна т1е куьйгаш а детташ, шайн 
кхиамех хастамаш беш бара.

Яй бердах хьалабала цхьа метр сов йисинчу хе-

нахь, м1ерах тесначуьра д!а а иккхина, муш, лаьхьа 

санна, юханехьа кхоссабелира, ткъа и инзаре боккха 
яй, цхьа тамашийна бегийна бордах чу а кхозабелла, 
меллаша буханехьа чутекхира.

—  К1ентий, сацабелаш! — аьлла, мохь туьйхира 
т1аьрсиган тужурка а юьйхина, ондачу дег1ахь вол­

чу стага, и йоккха аьчган чарх сацо уггаре е хьалха 

ша к1ел а эккхаш. Иза вара Виктор Семенович Ло- 
патнн — «Севенстройн» парткоман секретарь.

М ассо а, цхьаъ санна, парткоман секретарна 

т1аьхьа а хГоьттина, чубожжа боллу яй сацо шайн 

дог1мех дуьхьало а йина д1ах1иттира.
Т1екхиинчу кхечара г1оьнна к1ел пурх дукъо а 

тесна д1ач1аг1бира наха сацийна яй.
—  Охьаховша, к1ентий, цигаьркаш узур вай. Жим- 

ма xlapa чуьркаш юхакхета а мега вай к1ур эккхий- 

тича, —  элира Лопатина, ч1огг1а чуьркашна шен буй- 

нара т1уьна йовлакх а ластош.

Виктор Семенович шен кисанара схьадаьккхина 

томка чуьра доккха г1утакх нахана хьалха охьа а 
дуьллуш, охьахиира. М ассара а цхьана гулбелла 

охьа а хевшина, буькъа к1ур а х1оттош цигаьркаш 
уьйзира, цхьана къеначу пхьеро х1инца, ша гуттар 

а олуш долу «мегар ду», элира.

1аьржа марха санна кхоьлина Ходков, х1инца а 

берда т1е баьккхина 1уьллучу ена хьалха хьийзаш 

вара. Шена т1ехь ж1уга йина чуьркаш къахко rlep- 

таш, оьг1аз а вахана, хьаж т1е а, вортан т1е а т1ара 

деттара цо.

—  Пахомич, хьо хьанна оьг1азвахана? —  аьлла» 
хаьттира цуьнга Лопатина шен екъачу юьхь т1ехь 

хаадаллал велакъажарца.

Ходковс корта а ластийна, вайвелла садаьк- 

кхира.
— Дика ду-кха г1уллакх кхин^зен доцуш д1адир- 

зина, —  элира цо, жимма вист ца хуьлуш а лаьтти- 
на. —  Х1инцца хьаьжина кхийти-кха со, вайна теш- 
набехк бинарг муьшах во бина шед хиларх.

—  Бакъ луьй хьо, Пахомич, —  аьлла, реза хилира 

Лопатин. —  Мегар а дац аьчган муьшана шед к1о- 

малан муьшана санна бан.
Парткоман секретарна хаьара адамийн дог-ойла 

ир-кара x I o t t o . Белхан дахарехь мел жима х1ума а 
ца дуьсура цуьнан тидам т1е ца кхочуш. Цул совна- 
ха, леррина йолу технически образовани шен йоццу- 

шехь, Виктор Семеновича вуно чехка а, дика а кхе- 
тадора боккхачу бахаман технически гГуллакхаш, 

цундела баккхий инженераш а цуьнгара 1емаш мет- 
тигаш хуьлура.

«Адамашна хаа деза шайн Нуллакх, шайн де- 

кхарш, кхана шайна хьалха х1утту дерг», —  олура 
Лопатина. Цундела дуьйцура Виктор Семеновича 

кест-кеста белхалойн собранешкахь докладашца а, 
лекцешца а хьалхарчу пхеашеран планан декхарийн 

хьокъехь а, Къилбседе караерзорах лаьцна а, цунах 
хинйолчу т1аьхьалонан хьокъехь а.

—  Дуьйшу хан хилла, к1ентий,—  элира Лопатина, 

сохьта т1е а хьаьжина.

Стигал, ц1ен-сийна лиэпаш, сов ч1ог1а екхна хаза 
яра. Адамаш четарш чу а дахана д1адийшича а 

арахь лаьттарг сирла-сийна полярни аьхкенан буьй- 

са яра.
Хин йистехь, дукъош берда т1е дохучохь, буьйсан- 

на болх бан керла баьхкина нах бисира.

186



5. ЛАЬТТА  T IE X b  Д1ЛПНП11Л1‘Г Х И Р  Ю ..

Вуно готта а болуш, луьстачу хьуьна юккъехь хал­

ла гуш, когаш к1ел, т1уналлийна, назбар санна сет- 
та а сетташ некъ бара Науменко Бочаровца цхьана 
хин йистехула хьуьнца д1авоьдуш берг. Хих вала 

х1ума нислахь Ширачу Игарке a rlop вайша, цига ца 
вахалахь, хьуьнхахь карийначу экханна топ а тоьх­
н а—  жижигана амал а бер вайшимма, —  аьлла, ой­

ла йина араваьллера и шиъ.
Сов инзаре хаза яра оцу сохьта хьун а, гондахьара 

1алам а. Стигал сирла-сийна яра. Таь1на-сийначу ба­
сахь долу хи наб озийначу инзаре доккхачу экханах 

тера дара; цуьнан таь1ано-баьццара бердаш д1о ге- 
нахь хин доза доцуш санна йоккхачу аренца д1адовш 

дара. Х1аваъ тийна дара, и дукха тийна хиларна, 
цхьанхьара-м шера схьахезаш яра жимачу татолан 

г1ийла г1овг1а.

—  Мел дика а, акха а ю-кха кхузахь xlapa метти- 

гаш, —  элира Бочарове, хьуьна чу а хьаьжина.—  

Адамо-м ца биллина хьуна xlapa некъ.
—  Ткъа хьан биллина xlapa? Алахьа, —  хаттар 

дира Науменкос.
—  Акхароша, —  аьлла, кхин ойла а ца еш, жоп 

делира Никитас.

—  Хьуна стенах хаьа иза?
—  Кхуза, схьахьажал, —  элира Никитас, охьа а 

таь1ина, некъа т1е п1елг а хьажош.

Ноэкъахь ян а яра экхаиан керла лар.

—  Андрюша, д1ахьажал,—  аьлла, къоро вистхили­

ра Бочаров, сихонца пхьарс лаьцна шен накъост дГа 

а озош.

— Черчий яц уьш? — элира, халла са а доккхуш, 

Андрейс.
Черчий яра хи т1ера тог!ий ч ^у л а  хьуьнца хьала- 

йоьлхуш. Хьалхаевлла, качъелла техкаш, ловзуш 

д1аоьхуш шаре йоьвлла хила мегаш чан к1орнеш 

яра, царна т1аьхьа х1оьттина д1а-схьа а хьоьжуш, 
парг1ат боларда йоьдуш къена ча-нана яра.

Черчий дикка геиахь яра, делахь а Бочарове шен 
белшах «хозу топ чехкка ехъаийиира. Топ елира. 

Къена ча-нана т1аъхьарчу .когаш т1е а х1оьттина, 
шен месала «орта а лаетийна, х1умма а кхераялар 
доцуш дехо yrlap а эккхийтина, оццу боларца шен 

к1орнеш,ца луьстачу хьуьна чохь къайлаелира.

Дерриге а диццина, черчийн шек ца йовларх та- 

|Маш беш а«ъ а ваьлла лаьттара Бочаров.
—  Царна хаьа хьуна шаын кхузахь шайн меттахь 

юйла, —  элира цо, черчий къайлаввлича, реза во- 

цуш шен накъостехьа а вирзина.

—  Шайн майра бералла духа а оьзна, .к1еззиг вай- 
на кхузахь меттиг яла-м дезар ду хьуна церан,—  
аьлла, жоп делира Андрейс. —  Амма иштта топ 
кхийсарх-м уьш шек а евр яц.

—  Кхин xly дан дезара ас?

— Хьажийна тухур яр-кха.

—  Х1орш а ду нов'Къаг1ерташ,—  аьлла, тоьпан 
юьхьигца шена хьалхара хьуьнан гена1п д1а-схьа 
теттира Ни кита с.

—  Бахьна-м таллархочунна карор дара,—  элира 
Андрейс цунах ца вешаш.

— Бахьна каро-м дера ца г1ертара со, Андрюша. 
Кхин алахьа соьга: масала, вай завод йина девл- 

лачул т1аьхьа кхузахь 1ен ойла ю хьан, я яц?

—  Заводехь болх хьан бийр бу ткъа вай дерриге 

а д1а-схьа дахача? 1пйр ву дера-кх вайшиъ-м кху­

захь,—  аьлла, хадош шаышняннех а жоп делира 

Науменкос.
Бочарове цунна дуьхьал хГумма а ца элира. И за 

ша а вара цунах иштта кхеташ: ткъа болх хьан бийр 

бу берриге а  д1а-схьа бахача? Делахь а цхьаина.хьа 
а ца сацуш лиэла Гемина Никита керлачу меттехь 

бен сакъералуш вацара. Цундела цхьа г!ишло йина 
йоллушехь вукхунна т1е боьду некъ лохура Боча­
рове, ткъа х1инца Андрейх къаста а ца лаьара.

—  Кхузахь меттигаш вон хета хьуна? —  хаттар 

дира цуьнга Андрейс. — Д1ахьажал, мел парг1ат ю 
xlapa йист а, ча-ккхе а йоцу ареш, хиш, хьаннаш,— 

аьлла, шена гонах шуьйрра куьйгаш д1а-схьа тесира 

Науменкос.
—  ГГум-сацкъар вовшах а ийна чорда латта ду­

кха хьаьжича гуш дерг. йист йоцчу арахь д1атесна 
шортта корсам а ю, юкъ-юккъехь баккхий б1аьргаш 

санна Гаъмнаш а лаьтташ,—  бохура Бочарове, реза 
воцуш. Хьун юьззина xlapa наь1алт хилларш а ю,— 

аьлла, оьг1азе куьг ластийра цо т1ехьийзачу чуьр- 
кийн мархашна.

Хьаьжина малх а боцуш таьЬинчу арахь, кхехкий- 

на схьабаьккхинчу ена т1ехь санна, цхьа хала т1уьна 

iioBxo лаьттара. Tie а лиэташ хьацар дуьйлу дег1 
вон къийзадора, х1етте а чуьркашна к1елхьара вала 

ца1 бен молха ца хиларна:

1— Ц1е латае вайша,—  элира Андрейс шен на- 

къосте.

—  Х1ан-х1а, кхунах некъ хир бац, вуха воьрзур ву 
вайшиъ. Схьавало суна т!аьхьа, —  аьлла, д1аозийра

Никитас Андрей, шайн некъ бухъхьа баларна бехке 

ерг шен д1 а. ца «хетта топ йолуш санна.

—  Ой, со-барде, хьо ма хьалхе дохко-вели некьа- 

на. Схьавало, схьавало. Д1а гуш -йолчу базанашна 

к1ел rlyp ву вайшиъ. Ас айса ялта дийна йоккха 
аре гойтур ю -хьуна. —  М охо еттива, 1аьржачу а<м а - 
тахь йолу Никитин юьхь к1орггерачу ойлане хи­

лира.

Бочаровиа т1аьххье д1а а вирзина луьстачу син- 
таршна -нжкъехула, сункашна т1ехула, цхьана а не- 

къа-н лар йацчухула д1а-волавелира Андрей.

—  X lapa ю и хьаи ялта дийна шуьйра аре? —  аьл­
ла, хаьттира -цецваьллачу Науменкос, йиъ саж а ,хил- 

лал йолчу eaiKlo-B Гаържачу майдане а хьаьжина.

—  Ткъа хьуна х1ун моьтту'ра? Шуьйра ца хета 
хьуна xlapa? Ас чул хьалха кху махкахь ялта цхьам- 

ма а ца дийнийла хаьи хьуна? X Iapa-м сан xlapa 

латта зен дагахь долийна гГуллакх ду,—  аьлла, дий­
цира Никитас. —  Схьахьажал хьайна,—  аьлла, мел- 
лиша сийначу з1ийдигана т1е куьг дахийтира цо.

—  X Iapa-м буц ю хьуна,—  элира Андрейс, шен 1е- 
минчу б1аьргашца чхьоран з1ийдиг а евзина.

Никитас деха къийсира Андрейца иза картолан 

зГийдиг ю бохуш, ткъа, и цунах ца тешча баъццара 

з1ийдиг схьа а яьккхина, цуьнга а хьаьжина, халахе- 
тарца яр д1а1Кхоьссира Никитас.

—  Ас нийса бохуш хиллий хьоьга? —  хаьттира 
Андрейс.

Бочаров) вист а ца хилира. Цунна новкъа хетара 
ша сатийсинарг кхочуш ца хилар, шен лаам 1ехаба- 

лар, ткъа уггаре новкъаниг —  доттаг1чунна хьалха

юьхь1аьржа xlorrop дара, иза а стенна: картолан 

ярах чхьора ца къасталуш.

—  Маца кхиъна хьо xlapa латта ахка? —  хаьтти­

ра цуьнга Андрейс.
— X lapa аьхкинарг-м со вацара, Маня яра xlapa 

болх бинарг-м. Хьовсур вай х1ун хуьлу, хила а ме- 
гий кхузахь-м картолаш, бохуш чуг1ерташ яра и,—  
аьлла, дийцира Никитас.—  Амма кхузахь лаьттаца 

бечу балхах дош хир ду аьлла хеташ вац со,—  т1е- 

туьйхира цо шен салтин эткан буьхьигца лаьттах 

мийра а тухуш.
Охьа а таьГна Андрейс куьйга т1е жимма латта 

схьаийци'ра.

—  Х1ан-х1а, кхузахь а дош хир ду хьуна ахь къа- 

хьвгахь,—  элира цо, шен букардаханчу п1елгашца 
т1уьна латта схьа а эцна. —  Амма кхин ца1 ду, къа- 

хьега деза кхуьнца, „хьан да деза xlapa.
Цуьнан дешнаш бакъда санна, д1ахьаьвсинчу 

доттаНашна гира т1еяла схьа а къедда лаьтта кар­
толан з1ийд»г.

U. П А РТ И Й IIII СОБРАНЫ

Пишлоян ехкина хенаш кГезга яра. Наркомате- 
ра кхаьчначу з1ено т1едуьллура: 7-чу ноябрехь за ­

вод болх бан йолаялийта еза, аннаш дахаран про­
грамма т1е дог1учу шеран 15-чу августехь кхочушъ- 

ярхьама». Ткъа кхузахь тахана хи чуьра дукъош 

хьаладохучара программа кхочуш а ца йина,—  

берда т1е ца даьккхина ши б1е дукъо, планаца дак- 
кха дог1уш долу. Оцу г1уллакхаша сагатдина мет- 

тахбаьхнера «Севенстройн» коммунисташ.

Виктор Семенович Лопатина собрани д1а а йил-

лина, «Севенстройн» урхалча волчу Лавровна дош 

делира.

Меллашчу боларца веана, т1е ц1ен шаршо а тес­
на йолчу йоккхачу стоьлан маьТ1е д1ах1оьттира Б о­

рис Васильевич Лавров. Цуънам керахь «топ» еш 

хьарчийна к1айн кег1ат дара, цуьнан кегийра 1аьр- 
ж а б1аьргаш жимочу зала чухула чехкка кхерсташ 

дара х1етта чубаьхкинарш охьаховшаре хьоьжуш.

— Т1еман «хеташонехь санна д1адоладер вай,— 

аьлла, х1инщда кху чу х1оьттина гиэра докийра Л ав ­

рове. Ц о кехатан к1айн «топ» яржийна, пхьаьрсан 
голанца сада а еш, шена т1ера баганан дечиган се- 
г1азан хьожа д1а а ялаза болчу пена т1е туьйхира. 
Т1аккха шен хьалхарачу доккхачу кисанара схьа- 

баьккхина к1олам схеми т1ерачу стамма яздинчу 
сийначу сиза т1ехула д1абихьира урхалчо. —  Кху- 

зара, х1ок,ху берда т1е кхузгкъа эзар кубометр ду- 
къош хьаладаха декхарелахь ду вай,— аьлла, юха а 
сиза тГехула къолам шаршийра цо,—  болх маше- 

нашка баьккхина йоцчу вайн г1ишлоечохь и гГул- 
лакх ч1ог1а хала хиларна къера хила а деза вай.— 

Цхьа к1еззиг шен 1аьржа ц1оцкъамаш а ту л дин а, 

ойла еш сецира урхалча. —  И болх,—  элира цо т1ак- 
кха а,—  август бутт дГаболуш чекхбаьккхина хила 
декхарелахь бу вайн,—  аьлла, xlopa дош цхьацца- 

даьмкхина, къастош олуш, шен къамел дина велира 
Лавров.

Цхьана минотана тийна лаьттира зала чохь.

. —  Ткъа белхалой, белхалой ма бац вайн тоьъа-рг,
—  элира цхьаммо-м ша 1еччуьра схь'а.

—  Кхузахь вайн болуш болчоьрца кхочушба беза. 
и болх,—  жоп делира цунна Лаврове, дукъош берда

т1е дохуш болчу белхалошна юккъехь шена бевзаш 
болучеран б1аьра а хьожуш.

Н аккха ша 1ечуьра хьала а г1аьттина, къамел ди­
ра дукъош берда т1е дохучу бригадир волчу, тохара 

белхалой к1езиг бу, аьлла кжъаиккхинчу Муринки- 
на. —  Ц о тахана балхахь хилла халонаш дагахь а 
йолуш, сихвелла, дохийна дийцира. Муринкинна 

дика хаьара, x lapa г1уллакх боккха Налам болуш 
дуйла а, шен хенахь кхочушдан дезийла а, х1етте а, 

и мел ч1ог1а Нертарх тахана а цуьнан бригадо нор­

ма «хочуш ца йира.
—  Иштта. йоккха г1ишло еш хилча, дукъош берда 

т1е дохуш болчу белхалойн барам алсамбаккха бе­
за...

—  Белхан дикаллийца г1уллакх тода а хьажал 

хьо! —  аьлла, мохь туьйхира цуьнга, ша 1еччуьра 

д1а Ходкавс.

— Тхо «за  дан гГерташ а ду, тхешан ницкъ ма 

кхоччу белхан хан Галашъеш, болх эвсаре бан rlep- 
таш а ду,—  дуьйцура бригадиро. —  Амма, белхало- 

чуьнан цхьа километр гергга стомма дукъо (куьйгаш­

ца керчо дезаш хилча, белхан эвсаралла лакхаяк- 
кхар к1езиг хир ду, хьо мухха хьаьжча а.

—  Хьуна хГун оьшу ткъа? —  аьлла, т1етаь11ина 

хаьттира цуьнга Лопатина.

—  Белхалой.

— ХГинца мичхьара балор бу вай уьш?

—  И хаац суна.

— Ткъа, хьанна хаа деза и?
—  Дерриге а цхьана метта д1адоло дезаш ца хил­

лера,—  аьлла, дохийна жоп делира бригадиро.

—  Делахь х1ета, завод ян еза, бани ца оьшу, бел-

халошна клуб а ца оьшу, хьан доьзална чохь 1ен 
х1усам а оьшуш яц. Алал, иштта дуй иза? — Хаьт­

тира цуьнга юха а парткоман оакратаро.
Муринкин, кхин ала х1ума а ца карийна, охьахи- 

ира.

Зала чохь цхьана минотехь юха а тайна лаьттира, 
юххехь болчарна Муринкина хала саде1ар а хезаш.

Зал чуьра шага схьахьоьжучара шага: «Хьо стен- 
па воьхна? Вшстхила, хьо-х бакъ луьйш ву»,—  бохуш 

санна хетара бригадирна. Делахь а, ишттачу мет- 
техь къийсаме валан шех ца х1утташ волчу Мурин­

кина шен дагахь долу бакъдерг кГелдитира. Шен 
ирахь лаьтта хьаьрса цкъоцкъамаш мера т1е а оьз- 

иа, зал чухула д1а-схьа а хьаьжна, юха а Лопатин- 
на т1ехь совцийра цо шен б1аьргаш: «Хьо бакълуьш 

хилан а мета, накъост секретарь. С о  кГезэиг воьхна 

хилан а тарло. Т1ех1оьттича адамаша ца деш х1ун 
ду... Иштта дина далан тарло xlapa а»,—  ойла йора 

Муринкина.
Дош  а эцна, къамел деш верг Иван Паьхомович 

Ходков вара:

—  М а дарра аьлча агта гГуллакх дац xlapa,—  бо- 
хура къеначу лхьеро, сих а ца луш. —  Делахь, х1ун 

дан деза вай, накъост Муринкин? Куьйгаш охьа а 

хацна хьоьжуш лапгга деза вай? Стенга? Ш а билла- 
рей? Цуьнгара-м дера доккхур дац ахь т1амций бен 

цхьа дукъо. Х1ан-х1а, накъостий, хьоьжуш латта 

мегар дац. Вай тахана бечу тайпана болх бан а ме­
гар дац,—  аьлла, аз а ойуш шен деза куьг ластийра 
пхьеро.—  31арзакъаш х1иттийна оха. Ткъа х1ун пай- 

да бу аш з1арзакъаш хьовха, варбазаш  х1иттийча а, 

болх алсам болуш ца хилча? —  аьлла, духа а хаьт-

тира цо. —  Xlopa белхалочо шен рожехь пхийтта ду­
къо даккха деза берда т1е, ткъа дукхахболчара 

бархЬитт бен ца доккху. Цу балхаца-м, хьо ваха дац 

шен хенахь болх бина девр. Вай, коммунисташ де~ 

кхарелахь ду «гГуллакх вешан кера схьааца а, хьал- 

хелелош д1адаха а, Муринкина санна: «иза далур 
дац а», —  ца бохуш. Дича далур доцуш х1умма а 
дац. Дерриг а далур ду.

—  Вай ваьшкара дика -нокъ гойтуш хила декха- 
релахь ду,—  элира, собрали чекхйолуш къамел дин- 

чу парткомам секретаро. —  Уггара коьртаниг г1иш- 
лошъечуьра белхалой декхар кхочушдарна юкъао- 
эор ду. Нахана халахетар ду, нагакь дерриге а 
ваьшиа т1е а эцна, вай д1аг1ертахь. Вай долийнарг 

доккха г1уллакх ду,— бохуш къамел деш вара Л опа­

тин.—  Тахана вайх кхузахь волчо мацца а цкъа до- 
заллийца эр ду: тхан хьоме г1ала! Оха тхешан куьй­

гашца йина xlapa, —  аьлла. И вайна деза ду, вешан 

балхах тешна хила деза вай.

Собраии я,х ца елира.
—  Цу т1ехь чекхдевр ду вай, накъостий! Х1инца 

бердан йисте rlop вай, цигахь болх беш болчарна 

к1еззиг rlo дер вай, доггаха хьаьвсича, царна цхьа 

пайдехь х1ума гайта а тарло вай, —  элира Лопати­

на собранехь болчаьрга.

М аосо а коммунисташ, хьун ихи чуьра хьалайок- 

кхуш «axai болх бечу —  бердан йисте ба.хара.

*  * *

...Хала а, чолхе а бу хьун хи чуьра хьалайохучийи 
болх, бохуш, ойла йора Лопатина, даш санна деза и 

т1еда дукъош, ницкъ ма кхоччу г1оьртина, хи чуьра

берда т1е дохуш бохку белхалой шена гича. —  «Де- 
лахьа цхьа бахьана дича говрашца такхалур даца- 

ра техьа уыш?» —  аьлла, дата тесча, маосо а: санна 
гасавелла, д1а ,хин йистехь ду^ьо текхош воллучу 
пхьере:

—  Пахомич! —  мохь туьйхира цо.
Щ аста диллича санна, пхьалг1ахь къагош шар- 

йинчу шен 1аьржачу тужуркин пхьуьйшаца юьхь т1е- 
ра хьацар д1а а доккхуш, букур &аханчуьра хьала 

айвелира пхьар...
—  Делахьа, -говраш а южуш, цхьа зерзакъ санна 

бахьана йича муха хира дара техьа, Пахомич, кху­

захь?.. Цуьнан ойла ехьа,—  аьлла, хаьттира Л опа­
тина, пхьерана герга а воьдуш.

Цхьана минотехь Ходков тийна, ойла еш лаьт- 

тира.
—  Иза а бакъахьа хила ма мега, Виктор Семено­

вич,—  аълла, шен кочара муш охьа а кхоьссина, 

пхьалг1е чу вахара Пахомич.

7. Т И Ш А Ч У  КЕМАНА К1ЕЛ

Шийла а, сов сиха а кхузахь т1едеанчу 1аьна 
к1елбисина нах хала бохкура х1усамашца; четарш 

чохь а, сихха йинчу шина-кхаа барака чохь а мас- 

сарна а меттиг ца тоьара.
Иштта, цхьа ц1еххьа«а т1ех1оьттин;чу халонна к1ел 

а виена, йиш йоьхча йинера латта охкучу бригадам 

бригадир волчу Науменкос шен доьзална xlapa та- 
машена х1усам. Цундела марш санна еха бригадиран 

xlycaiM, маьнгийна хьалха тГорказ хГоттийчахь цу 
шинна юккъехула стаг чекх ца в ал а луш готта яра.

— Мел лиэлар ю со xlapa бала эцна? Д1а-схьа

190



хьов'за меттиг бац, хьаланислахь, «орта борна кхе- 
рам бу. ХГокху чохь муха ехар ю со, Андрюша? — 

бохуш, дов дора цунна х1уеамнанас. Андрейн зуда 
Валентина Степановна, шен ткъей кхаа шарма де- 

г1ехь дукха зоьртала а йолуш, хьаьрсачу месашца 
къеггана сийна даккхий б1аьргаш а долуш стаг 

яра. И дог ц1ена долуш мел оьг1азъяхча а дашана 

кхин т1ех ца йолу дела Андрейна дукха а езара. —  
X lapa xly ду? Кху чохь шиъ дуьхь-дуьхьал кхетахь, 

вовшашна нацкъар а валалур вац,—  олий, ша г!ад- 
дайна к1елйисча йоьдий т1орказ т1е охьахоура 

Валя.
—  Дика ду-кх, вайша х1унда долу вавшашна нац- 

къар? Дала ма дохьийла,—  олура, вела а къежий, 

Андрейс.
—  Хьуна и бегаш бен кхи х1умма а ца хаьа, ас 

кху апарий к1ел бала хьоьгу; xlapa готта каш де- 

чул, ахь хаза шуьйра тоьла а яьккхина, тхов тилли- 

нехьара гГоли хир дара.
— Собар де, сих ма ло, сан хьомениг. Цкъа хало 

ца лайча, ца йокТий атто-м. Ц1енош дина довлуш 

дохку, т1ак'кха вайна парг1ат х1усам хир ю...
—  Хир ю, хир ю. Ладуг1уш Гелахь. Хилахь хьо иза 

а йитина, со а такхийна кхечухьа rlyp ву-кха,—  аьл­

ла, жимча кора хьалха лаьтта х1усамнана ара а 

хьаьжина д1атийра.
Т1е-к1ал тоьхначу тишчу кеманна к1ел дина марш 

санна деха уото дан а- дара сипла са'нна готта; маьн- 

га х1оттийча стол х1оттойойла яцара, стол х1оттийча 
маьнга ба.хьа меттиг яцара. Цундела, маьнгийна 

хьалха лаьттачу лекхачу т1ор>каза т1ехь йоура х!ума 
а, цу т!е йижайора «хо шо кхаьчна Тамара а.

—  Ма делахь, Валюша, дов,—  аьлла, т1е а вахана, 
хьаьстира Андрейс шен х1усамнана. —  Дицделла 
хьуна, айхьа сийсара йоккхаеш полыни буьйса хе- 

стаяр? Дагалацал цуьнан «Гай хьаса боккхуш жов- 
х1аршца егина к1ужалш санна стигал лепош лаьтти­

на зГаьнарш. Цкъа а г1орийнчуьра ца ясталуш, дил­
лина ло ца хедаш xlapa меттигащ елахь а, дагадо- 

г!ий хьуна аьхка кху арахь вайша лехьийна и хаза 
зезагаш?

— Уьш хаза дац цо боху аса-м,— аьлла, шен май- 

рачуьнгахьа д1айирзинчу Валин, т1о]жазан маь1игах 

ког а тасабелла, 1енира г1аймакхаш дан леша т1е 
хьои бошхепара чорпа. —  X lapa дай ас бохуш 
дерг-м,— аьлла, ша лаьттачохь тГорказа т1е охьаяха- 

ра Валя.
Валя кхин йисгхилале, арара цхьаммо-м не1 

туьйхира.

— Мила ву? Схьа чу вола! —  элира х1усамдас, 
шен буйнара торгам зудчуьнта а луш.

Т1еда ши у вовшах а тесна йина йолу готта, гома 

не1, цхьамма лазийча санна, ц1овза а ц1евзина елла- 
елцра.

—  Суьйре дика хуьлда шун.

— М арш а вог1ийла, Степан.

— Ког сихо ца баккхахь, ност-м дера кагйийр ю 

цу iielapo,— элира Валяс, елаелла хьеше а хьаьжна.
— Иза-м хГума дацара, Валя. Готтехь мета барт 

болчохь. Кестта керлачу х1усамаш чу кхелхар ду 
вай. X lapa шун тамашийна хКсам , туьйранца йий- 
цийта, музей чу д1ах1оттор ю вай,— аьлла, Валин 

дагахь долчух кхетта, вист а хилла, пеша юххехь 

лаьттачу г!анта охьахинра Степан.

—  X lapa музейхь латтале-м къемата шо даг1а- 
хьара, цкъа чуьра араяьлла ел ара ,— элира 
Валяс. —  Х1ума охьайилла меттиг яц, Степан, цхьа- 

нахьа таса ца луш ког баккха таро яц.

—  Хир ю, Валюта, хир ю. Сих ма лохьа,—  аьлла, 
шен зудчун хьажа т1е барт баьккхира, кетар т1е- 

юьйхина ваьллачу Андрейс.— Тхойша 1емачуьра 

ваьлча вуха вайга вог1ур ву хьуна,—  аьлла, тГетуьй- 

хира цо ша араволуш.

—- Собердел, шу х1ун 1амош ду? —  аьлла, кетар 

т1ам а лаьцна сацийнчу Степане хаьттира В а ­

ляс.

—  Уй дохурш а, херх нисбийрш а, слесарш а, то- 

карш а, иштта .кхин товзанчаш а кечбеш курсаш ма 
ю вайн. Цигахь тхойшиъ ву-кх цхьацца говзалла 1а- 

мош,—  аьлла, жоп делира Степана.

—  Хьо хГун 1а;мош ву? —  хаьттира цо шен май- 
рачуьнга.

—  Уй дахан,—  жоп а делла, шен накъостца ара- 
велира Андрей.

П ел  а велла сарахь балхара чувеана Андрей йоа- 

ха х1ума а ца юуш вуха вахарна дагахь вас хилла 
охьахиира Валентина Степановна. Ю ха дагадеара 

цунна, шен складера и пайда боцу болх а битина, 
болх бан Андрейца цхьана заводе яха. «И за а, Анд­
рюша реза хилахь, дер-кха», —  аьлла, дитира цо.

Ш а мел хала яллахь а, шена оынург шорта де­

лахь а, цхьана а хГуманна .мало ца еш, халоно ойла 
ца йохош, доьзал, х1усам даггара дезаш, шен хьоме 

Андрюша хиларна шел ирс дерг кхин ца хетара В а ­
лентина Степановнина.

8, П А Л И И  У I* AM

Кху, цкъа а адам ца даьхначу, Игаркин татолан 

бердан йисте бел а тоьхйа, худар санна коча латта 

хьала айдеш. Бочаров Никитас таьТано-сийна ша гу- 
чабаьккхичахьана дуьйна схьа тахана кхо бутт хан 
бен ца яьллера. Х1етахь, оцу Къилбседан шийлачу 

мохо нахера д1а а ийзош, дуьххьара доыг1начу к1ай- 
чу четарна гондахьа гулъелла х1инца алсам г1иш- 

лош яра.

Оцу д1абаханчу кхаа баттахь дуккха а хийцамаш 

хиллера кхузахь. Цу хийцамех кхузахь коьрта дерг: 

кхо эзар кубометр сов латта хьалаайдина нацкъар 
а дожхуш , кхо б1е кубометр аьчга-бетон кегийна 

охьа а юттуш, ши эзар кубометр хьун, хьаькхна 

охьаюьллуш Н ирсаш  бар а дацара. Коьрта дерг —  
кхузахь 'болчу нехан хийцабалар дара; хГинца на­

хана хам боцуш, майрра халонна дуьхьал бовла 1е- 
минера, шайна керла говзаллаш 1амийнера, вов- 

шаища барт болуш, нах цхьа доьзал хилла д1ах1ит- 

тинера. Иштта бертахь кхиинчу кху б01ккхачу доь- 
зална х1инца цхьана а х1уманах кхерам бацара.

Ноябрь беттан 1уьйренна х1оьттинчу сийно-сирачу 

дахкарлахь лаьтта завод х1инца, г1ишлошъярхоша 
гондахьа йоьг1начу танг1алкхаш юккъехь яцара; 

завода if чарх йина а яьлла, танг1алкхаш вовшахъ- 
яьхнера.

Кхузахь цхьа завод йина ца Iapa; заводан чарха- 

на гондахьа лаьттина четарийн г1ала х1инца евзар 
а яцара.

Худар санна кочачу сацкъарца кхузахь ийна лаьт­
тина уьшалш х1инца хаъал д1ахиллера. Кху г1алин

ца1 бен боцу у тоьхна шера урам-некъ хьуьна чу а 
кхочуш бара.

Тахана къинхьегаман исбаьхьалло кхелинчу оцу 
урамехь синкъераме дара, йоккхачу туькан чохь 
катоьххана беш мах бара, белхалойн керлачу клу- 
бехь гойтуш киносурташ дара, хаза йина, селхана 

схьайиллинчу столовера мерзачу даарийн хьожа ет- 
талора. Урам чекхболлучохь лаьттара, х1инца, ди­

на, белхалойн чохь бехаш долу дика ц1енош, царна 
т1ехьа, ша к1егар яккхарна овг1азъяхача санна док­
кхачу лай к1ел генаш а сеттина, буьрса, тмина лаьт­

таш йист йоцу хьун а яра.

Заводехь монтажни белхаш чекхбовлуш лаьтта­
ра. Бурош санна хьийзина, шен дечигех тера ваьл- 

нашший, пха санна юлуш т1еийзина асанаш йолу 
дуккха а чкъургашший ехха конвеер а хилла лаьт­

таш яра.

Шатунан п1елгашна rlepa т!аьххьара винт г1од- 
даха оьзна д1а а ч1аг1йина, Андрей Науменко хер- 

хан рамин лахарчу стойки т1ера веза охьаиккхира. 
Шен 1емина йолу белш а ластийна, спецовкин деха 

пхьош охьа а оьзна, хьаж т1ера хьацар д1а а даьк- 
кхина. ойлане ваьлла велакъежира Андрей.

—  Схьахетарехь х1инца м ассо а шен меттехь-м 

ду, амма болх беш муха хир хаац-кх,—  элира цо Ни­
ките.

—  Хьовса вай, муха хуьлу?

— Хьовса дера-кха.

—  Т1ета1аел рубильник,— элира Бочарове Анд- 

рейга, рамин лахарчу станинах куьг г1ортийна ша 
д1а а хГуттуш.

Науменкос рубильник т1ета1ийра.

Уй дохучу чархо, барамехь тата а деш, шен болх 

д1аболийра. Берриге а баюкхийбеш лаьттара рамин 
цхьанаэшшара дуьйлучу татанах. «Хьовсийша, мел 
сиха доьду дахар, —  бохуйг ойланаш йора ц ара .— 

Селхана дацара xlapa ерриге а чалх яыикий чохь 
1уьллуш? Ткъа тахана айелла д1а а х1оьттина болх 

беш ю».

—  Ш ена вовшахтесна болх бу,— элира Никитас, 
уй дохучу чорха т1е куьг а тоьхна.

—  Дуьло, к1ентий, собране кхуьур дац вай... xly- 
ма яа а деза,—  аьлла, массарел хьалха а ваьлла, 

завода чуьра ара волавелира Андрей.

Сарахь хийла хан яллалц дижанза дара г1алин 
урам; бохуш иллеш дара, д1о генара схьахсзаш  ион- 

дар а бара.

Собранера ц1а веана Андрей, дика кхерзанчу ч1е- 
раца, чай а мелла, сен ц1оканех бинчу кГедачу мет­
та ког хецца дГавижира, Валига кхана 1уьйранна ша 

хьалхе самаваккха а аьлла.

» .  Х Ь А Л Х А ! * А  У

ХЬшцале йочанаша макх а бина, лач тиллина, 

аннийн цхьалха тхов а болуш цхьа кегийн, лоха ц1е- 
нош дара заводан кетГахь, некъал дехьахь. Кху 
чохь вехаш вара Борис Васильевич Лавров.

Хийла хенахь дуьйна, сийсара дуьххьара шина- 

кхаа сохьтехь еовнаха наб а йина, тахана дег1 дика 
долуш, пар-г1ат кху чуьра аравелира Лавров.

Заводан кевна т1ехула дГатоьхначу: «Диканца до- 
гЬшла шу!» —  аьлла, язйинчу плакатана к1елхула 

а ваьлла, заводан кертахь цхьацца белхаш беш бох-

кучу нахана тГевахана маршалла а хоттуш, шен бел­
хан кабинета чу вахара Борис Васильевич.

Кху Ениоейн Заполярьехь завод а, г1ала а ечу ур- 
халлин массо а тай чудог1учу х1окху жимачу каби­

нета чохь берг къен г1ирс бара: пхиъ-ялх табуретка 
а дара, «нигаша сатта а йина лаьтташ, сийна басар 
хьаькхина этажерка а яра, пенаца деха д1ах1оттий- 
на лаьтташ декъа г1а«т а дара. Д1а:нехьа маьПехь, 
кора к1ел лаьтташ Лавровы стол а яра, т1ехьа х1от- 

тийна букъ болу г1ант а долуш.
Стоьлана хьалха, пенах кхозучу Ленинан сурте 

хьаьжира Лавров, кГорпгера ойла а еш; даимна а 
шен дагахь лаьтташ долу тхьамданан хьекъале хьа- 
жар х1инца кхуза —  шайга Къилбседе хьаьжна до­
луш санна хетара цунна. «Дика к1ентий бу, накъо- 

стий. Боккха болх бина аш, варий, ледарло ма елаш, 

майрра г1олаш керлачу кхиамашка!» —  бохуш, Л е ­

нин шайга хьоьжуш санна хетара цунна.

йистехьара стоьлан г1утакх схьа а оьзна, цу чуьра 
к1айчу кег1атан лист ийцира Борис Василье­

вича.

«Москва, ВКП(б)-н ЦК-га, Халкъан Комиссарийн 

Совете.

Севъенстройн г1ишлошъярхойн коллективо, сий­

лахьчу Коммунистически партии лаамна муьт1ахь 

хилла кхочуш а беш...» —  аьлла, яздинера Лаврове 

парткоман секретарь Виктор Лопатин и волчу чуво- 

лучу хенахь.

Стоьла т1ера хьала а г1еттина, накъостан ч1ог1а 

куьг а лоцуш, сакъераделла маршалла хаьттира 

Лаврове Лопатине.

—  Борис Васильевич, нах схьагулбелла, митинг 
д!айоьллу хан кхаьчна хьуна, цига д1аг1о вайша,— 
элира Лопатина, кхин охьа а ца хууш.

Завода чу воьдучу хьалха лаьтташ жима трибуна 
яра, гонаха тоьхначу ц1ечу к1ади т1ехь: «Даймахка- 

на лаккхара диюалла йолу аннаш лур ду вай!» — 
аьлла, яздина а долуш.

Тахана кхуза ца вог1уш хГокху керлачу г1али 

чохь вехаш волчух к1езга стаг висинера; жима а 
воккха а —  массо а кхузахь вара, сакъералуш, г1ов- 

г1анца баьхкина кегийрхой, школехь доынуш долу 
бераш. Ширачу Игаркера ч1ерийлиэцархой, гонда- 
хьарчу тундрера сешлиэлорхой дукха ч1ог1а сакъера- 
делла бара тахана.

Мангизей-1ам т1ера дуьйна лерина кху г1алига 

хьажа веана таллархо Панкагир къуьйсуш воллура 
шена юххерчуьнца, Игаркел йоккха г1ала х1окху 
дуьненахь яц, бохуш.

— Ткъа, шу долчохь, тундрехь евзий xlapa Н а ­

ла? — шега хаьтт.ича:
—  Дукха нахана йовзац xlapa. Тхан нахана Д у­

динка евза, иза а ю 1аламат йоккха г1ала; ялхийтта 
чум 1 ю цигахь. Амма кхузахь ерш ягарйина-м цхьа 

а вер вац,—  элира таллархочо.
Массанхьара а схьахезаш г1овг1а, адамийн къа­

мелаш, вовш.ашка детта маьхьарий дара.

—  Валя, Валентина! Митинг чекхъяьлча тхоьга 
ч1ерийн пирог яа йолахьа Андрейца цхьана,— бохуш, 

мохь беттара, ела а къежна цхьа иро юьхь-сибат а 
долуш йолчу зудчо.

1 Ч у м  — ц1енош.

—  Ткъа ниха хир дуй шуьгахь, ниха? — аьлла, 

мохь туьйхира Андрейс.
—  Ниха а шорта хир ду. Варий, дуьйлалаш, Ан­

дрей.
—  Со ван мегар дуй? — аьлла, д1анехьара схьа 

мохь а тоьхна, хаьттира аьчгпхьеро Степана.

—  Дика мегар ду. Хьуна дийца керла х1ума а ду 

хьуна сан, Степан, воьллахь.
Кегийрхоша синкъераме илли долийра, ткъа д1а- 

нехьа маьПехь, пондар а лоькхуш, хелхабуьйлуш 
бара. 1уьйренан боданца кхузахь х1оьттина дохк а, 

ца даьлла даьржина, д1адовш лаьттара, стигала а 
сакъераделлачу адамца кечлуш серлайолуш яра.

—  Накъоетий!..
Нехан г1овг1анаш сиха д1атийра, хьалха а таь1на 

схьахьоьжуш Виктор Семенович Лопатин волчу 

трибунехьа д1авирзира массо а.
Цо, гГишлошъярхойн коллектив хьалхарчу толам- 

ца декъала а йина, Борис Ваоильевичана дош де­

лира.
Лаврове доцца дийцира, амма xlopa дош а ч1ог1а 

къастош олура къамел дечо. Цо бохура, номер ца1 
йолу уй доху завод тахана болх бан йолаялар а, 

кху 1инехь летта Ильичан лампа а советски Запо- 
лярьян даккхий г1уллакхаш д1адолош яьккхина 

хьалхара г1улч ю.
Къамел дечуьнан дешнаш а къардеш, ноябран 

дийнан шийла х1аваъ а дат1ош, заводан. сиренан 

йоьзачу шакаре нуьцкъала аз делира. Кху арахь та­

хана дуьххьара даьлла и аз дехха айделла генна 
д1адахара, xlapa йист йоцу аренаш, хьаннаш сама- 
яха...

Хьалхарчу мог1арехь цхьаммо-м ондачу озаца, цу 

сиренан маьхьарца къовсавала дагахь волуш санна, 
массара а т1аьхьара а олуш, илли элира:

Белжа-лойн, а-хар-хойн —
Вай къуо-на гвар-ди ю...

Оццул дукха цхьа барт болуш вовшахкхеттачу 

аьзнашка ладоьг1ча хьуьн чуьра массо а дечиг екаш 
ю а, мотталора, набарх а даьлла, ша к1елхьара ай­
делла хи а техкаш хетара.

Хаъал ешаш д1аяйра мархаш а, ткъа ц1еххьана 
гуш йоцчу херона юккъехула маьлхан з1аьнарш 
кхийтира сакъоьруш долчу адамийн кортошна а, за ­
водан лекхачу ц1еношна а т1ехула.

Лаврове, заводан не1арера деха ц1ен лента а ха­
дийна, хьалха чувахийтинчу Бочаров Никитас ру­
бильник окьата1ийра. Болиндеро дукъо схьаоьцучу 

коре а яхана, хьаладаьккхина лаьттачуьра деши сан­
на можа, т1уьна дукъо схьа а эцна, даккхийчу м1а- 

ранашна юкъа1аьвдира. Н аккха Бочарове шозлаг1а 
т1ам д1а а хецна юха ялийнчу болиндера т1ера стом- 
ма дукъо уй дохучу чорхан рами хьалха —  Андрей 
Науменко лаьттачу д1а.дахийтира.

Болиндер юха а дукъош лаьттачу коре яхара.

...Са озийча санна, боьлхуш дуткъа-деха аз де­

лира херха, баганан дечиган муттан хаза хьожа а 
яржош, охьаяхара дечиган можа жираш.

«...Карскин экспедицина кечдечу киранах, уй доху­

чу заводан конвейера т1ера тахана дуьххьарлера у 
схьаэцна», —  аьлла, яздина чеквдаьккхира Ловравс 

Севъенстройн» коллективе Москох дохьуйтуш долу 
рапорт.

